
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᔪᐊ, ᓄᕕᐱᕆ 04, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  

(ᕿᑭᖅᑖᓘᑉ ᓂᒋᐊ) 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ)  

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐳᕋᐃᔭᓐ ᑯᓄ 
(ᑐᓄᓂᖅ) 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

ᑲᒪᒋᔮ ᒥᓂᔅᑕ ᐊᕙᑎᓕᕆᓂᕐᒧᑦ; ᑲᒪᒋᔮ ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕘᑉ 

ᐃᒡᓗᓕᕆᔨᕐᔪᐋᒃᑯᖏᓂ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᔭᐃᓴᓐ ᐃᖃᓗᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

 ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐊᖓᔪᖅᑳᖅ ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᑲᒪᒋᔮ 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᑲᒪᒋᔮ 

ᒥᓂᔅᑕ ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐱᖓᔪᐊ, ᓄᕕᐱᕆ 04, 2026 

 

ᒪᓕᒐᓕᐅᖅᑎᓐ ᐅᐸᒃᑐᓐ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ 

ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᒥᔅᑕ ᔭᐃᓴᓐ ᐃᖃᓗᒃ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᒥᔅᑕ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ ᐳᕋᐃᔭᓐ ᑯᓄ; ᒥᔅᑕ ᓴᐃᒻᒪ ᑯᓕᒃᑖᓇ, 

ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ 

ᑕᐃᕕᑦ ᐳᐊᑐ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑕᐃᕕᑎ ᔪᐊᓇᓯ): ᐅᓪᓗᒃᑯᑦ. ᑲᑎᒪᔾᔪᑎᑦᑕ ᓈᓴᐅᑎᖓ 1. ᑐᒃᓯᐊᓂᒃᑯᑦ ᒪᑐᐃᖅᓯᓂᖅ. ᒥᔅ 

ᐊᖑᑎᐊᓗᒃ, ᐊᐱᕆᕙᒋᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ, ᐳᓛᖅᑐᓪᓗ ᑐᙵᓱᑦᓯᐊᕆᑦᓯ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ ᐳᕉᔅᑐ.  

 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 141 - 7(2): ᐊᖅᑯᓵᕆᐊᕐᒥ ᓄᑖᕈᖅᓯᒪᔪᑦ (ᐳᕉᔅᑐ) 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ.  

 

ᐅᖃᖅᑎᑦᑎᔩ, ᐅᓪᓗᒥ ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᒻᒪᕆᐊᓗᖕᒥᒃ ᐊᓂᒍᖅᑕᐅᔪᒥᒃ ᐊᖅᑯᓵᕆᐊᕐᒧᑦ, 

ᓄᓇᕗᒻᒥ ᓄᑖᖅ ᐅᐃᕆᓯᒪᔪᓄᑦ ᐊᒻᒪ ᖁᐋᖅᓵᖅᓯᒪᔪᓄᑦ ᒪᒥᓴᕐᕕᒃ ᐃᖃᓗᖕᓂ. ᐊᖏᔪᑲᓪᓚᖕᒥᒃ 

ᐱᔭᕇᖅᑕᐅᓯᒪᓕᖅᐳᖅ ᐃᒡᓗᕐᔪᐊᖅ, ᖃᒡᓕᕚᓪᓕᕈᑎᒋᓪᓗᑎᒍᑦ ᑕᐅᑐᙳᐊᖅᑕᐅᔪᒧᑦ ᐊᕐᕌᒍᐃᑦ ᖁᓕᑦ ᐅᖓᑖᓄᑦ 

ᓴᓇᔭᐅᕙᓪᓕᐊᓕᖅᑎᓪᓗᒍ. 

 

ᐊᖅᑯᓵᕆᐊᖅ ᑕᐅᑐᙳᐊᖅᑕᐅᓚᐅᖅᐳᖅ ᒪᒥᓴᕐᓂᕐᒧᑦ ᖃᓄᐃᑦᑐᓐᓃᖅᐸᓪᓕᐊᓂᕐᒧᓪᓗ ᐱᔨᑦᑎᕋᕐᓂᕆᔭᐅᕙᒃᑐᑦ 

ᐊᖏᕐᕋᕆᔭᐅᔪᓄᑦ ᓄᓇᕗᒻᒧᑦ, ᑕᒪᒃᑯᐊ ᐃᓄᐃᑦ ᖃᓂᒃᓴᕐᓂᖅᓴᐅᔪᓐᓇᕐᓗᑎᒃ ᐃᓚᒥᓄᑦ, ᓄᓇᓕᒋᔭᒥᓄᑦ, 

ᐅᖃᐅᓯᖏᓐᓄᑦ ᐃᓕᖅᑯᓯᖏᓐᓄᓪᓗ. 

 

ᑖᓐᓇ 24-ᓂᒃ ᐃᒡᓕᖃᖅᑐᖅ ᓴᓇᔭᐅᓚᐅᖅᓯᒪᕗᖅ ᐃᑲᔪᖅᑐᐃᔾᔪᑕᐅᓂᐊᖅᖢᓂ ᐃᓄᖕᓂᒃ ᐃᓚᒌᓂᒡᓗ 

ᓄᓇᕘᓕᒫᒥ. ᑐᙵᕕᖃᖅᖢᓂ ᐃᓄᐃᑦ ᖃᐅᔨᒪᔭᖏᓐᓂᒃ ᐃᓅᔾᔪᓯᖏᓐᓂᒡᓗ, ᐅᓂᒃᓯᒪᔪᓄᑦ ᐅᐃᕆᓯᒪᔪᓄᑦ ᐊᒻᒪ 

ᖁᐋᖅᓵᖅᓯᒪᔪᓄᑦ ᒪᒥᓴᕐᓂᕐᒧᑦ ᐱᔨᑦᑎᕋᖃᑦᑕᕐᓂᐊᖅᐳᑦ ᐅᑯᓂᖓᓗ ᐃᓅᓯᓕᕆᔭᐅᓂᖅ, ᓄᓇᒧᑦ 

ᐊᐅᓪᓚᕈᔾᔨᖃᑦᑕᕐᓂᖅ ᐊᒻᒪ ᑲᒪᒋᔭᐅᕌᓂᒃᓯᒪᓕᖅᑎᓪᓗᒋᑦ. 

 

ᐅᖃᖅᑏ, ᓄᓇᕗᒻᒥᐅᑦ ᐃᑲᔪᖅᓯᒪᕗᑦ ᐊᔪᕆᖅᓯᐅᔾᔨᓂᕐᒥᒃ ᑕᒪᑐᒥᖓ ᓇᒧᙵᐅᕙᓪᓕᐊᓂᕆᔭᐅᔪᒥᒃ. ᑲᑎᙵᓂᒃᑯᑦ 

ᐅᖃᖃᑎᖃᕐᓂᒃᑯᓪᓗ, ᖃᐅᔨᒪᔭᒥᓂᒃ ᐊᑐᖅᓯᒪᔭᒥᓂᒡᓗ ᑐᓴᖅᑎᑦᑎᓚᐅᖅᐳᑦ ᐃᑲᔪᕈᒪᓪᓗᑎᒃ ᐋᖅᑭᒃᓱᐃᓂᕐᒥᒃ 

ᑕᒪᐃᓐᓂᒃ ᐃᒡᓗᕐᔪᐊᒥᒃ ᐱᓕᕆᐊᒃᓴᖏᓐᓂᒡᓗ. 

ᖁᔭᓕᔪᒪᕙᒃᑲ ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥ, ᐃᓕᖅᑯᓯᓕᕆᔨᒃᑯᓐᓂ 

ᐃᓅᓯᕆᔭᐅᔪᒥᒡᓗ ᐊᑐᕐᓂᑯᓄᑦ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᑦ, ᐱᕙᓪᓕᐊᑎᑦᑎᔨᑦ ᐱᓕᕆᖃᑎᒌᑦ ᐅᓄᖅᑐᓪᓗ 

ᓄᓇᕗᒻᒥᐅᑦ ᐱᓕᕆᑦᑎᐊᕐᓂᖏᓐᓄᑦ ᐃᑲᔪᖅᓯᒪᔪᑦ ᐊᖅᑯᓵᕆᐊᖅ ᑎᑭᐅᑎᑎᓪᓗᒍ ᑖᔅᓱᒧᖓ ᓇᓗᓇᐃᒃᑯᑕᕐᒧᑦ. 

 

ᖁᕕᐊᓲᑎᒋᔪᒪᓪᓗᒍ ᑖᓐᓇ ᐊᓂᒍᖅᑎᑕᐅᔪᖅ, ᓄᓇᕗᑦ ᒐᕙᒪᖓ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪ 

ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᖅᑏᑦ ᑲᓇᑕᒥ ᐊᖅᑯᓵᕆᐊᕐᒥ ᖁᕕᐊᓲᑎᖃᖅᑎᑦᑎᓂᐊᖅᑐᑦ ᐊᒻᒪ ᑐᙵᓱᒃᑎᑦᑎᓗᑎᒃ 

ᓄᕕᐱᕆ 13−ᒥ ᐃᖃᓗᖕᓂ. ᑕᒪᓐᓇ ᐱᕕᒃᓴᑦᑎᐊᕙᐅᓂᐊᖅᐳᖅ ᓄᓇᕗᒻᒥᐅᓄᑦ ᑕᑯᔭᖅᑐᖅᑎᑕᐅᓗᑎᒃ 

ᐊᖅᑯᓵᕆᐊᕐᒥᒃ ᐃᓕᓴᖅᓯᓗᑎᒡᓗ ᐃᓄᖕᓂᒃ ᐱᓕᕆᖃᑎᒌᒃᑐᓂᒡᓗ ᑕᒪᑐᒥᖓ ᐱᓕᕆᐊᖃᖅᑐᓂᒃ. 

 

ᐅᖃᖅᑏ, ᑕᐃᓐᓇ ᐃᒡᓗᒃ ᐱᔭᕇᖅᑕᐅᓯᒪᓕᕋᓗᐊᖅᑎᓪᓗᒍ, ᐱᓕᕆᐊᖑᐃᓐᓇᖅᑐᖅ 

ᑐᙵᓱᒃᑎᑦᑎᓚᐅᙱᓐᓂᖏᓐᓂᒃ ᐃᓄᖕᓂᑦ ᐃᑲᔪᖅᑕᐅᔪᒪᔪᓂᒃ. ᐃᓄᖕᓄᑦ−ᐊᐅᓚᑕᐅᔪᑦ 

ᑮᓇᐅᔭᓕᐅᕋᓱᒃᑎᐅᙱᑦᑐᑦ ᐊᐅᓚᑦᑎᓂᐊᖅᑐᑦ ᐊᖅᑯᓵᕆᐊᕐᒥ ᐱᕙᒌᔭᖅᐸᓪᓕᐊᕗᑦ ᑕᐃᔅᓱᒧᖓ ᐅᓪᓗᕐᒧᑦ, 

ᐃᓚᖃᖅᖢᓂ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ ᐋᖅᑭᒃᓱᐃᕙᓪᓕᐊᓂᕐᒥᒡᓗ ᐱᓕᕆᐊᒃᓴᓂᒃ. ᑖᒃᑯᐊ 

ᑮᓇᐅᔭᓕᐅᕋᓱᒃᑎᐅᙱᑦᑐᑦ ᐋᖅᑭᒃᓯᒪᓕᖅᑎᑦᑎᓂᐊᖅᐳᑦ ᖃᖓ ᐊᖅᑯᓵᕆᐊᖅ ᒪᑐᐃᑐᐃᓐᓇᕆᐊᖃᓕᕐᒪᖔᑦ 

ᑐᓴᐅᒪᖃᑎᒌᖕᓂᕐᒥᒃ ᐊᑐᕈᒪᓂᕐᒧᑦ ᐱᔨᑦᑎᕋᕐᓂᕆᕙᒃᑕᒥᓂᒃ. 

 

ᐱᒻᒪᕆᐊᓗᖕᒧᑦ ᑎᑭᐅᑎᓯᒪᓕᖅᐳᒍᑦ ᐊᖅᑯᑎᒃᑯᑦ, ᓂᕆᐅᒃᐳᖓᓗ ᐊᖅᑯᓵᕆᐊᖅ ᐃᓂᒋᔭᐅᓕᕐᓗᓂ ᓄᓇᕗᒻᒥᐅᓄᑦ 

ᐃᑲᔪᖅᑕᐅᕝᕕᐅᔪᓐᓇᕐᓗᓂ ᒪᒥᓴᕐᕕᐅᓗᓂᓗ ᐊᖏᕐᕋᖏᓐᓄᑦ ᖃᓂᓐᓂᖅᓴᐅᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓄᓕᕆᔨᒃᑯᓐᓄᑦ, ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 142 - 7(2): ᖁᕕᐊᓱᖃᑎᖃᓐᓂᕗᑦ ᕉᑕ ᐸᓪᓗᕐᒥᒃ (ᕼᐄᓕ ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐅᐱᒋᔪᒪᓪᓗᒍ ᐃᖃᓗᖕᒥᐅᑕᖅ ᐅᓘᑕ ᐸᓪᓗᖅ 

ᐃᓐᓇᐅᓗᐊᓕᕐᓂᕐᒥᓄᑦ ᓄᖅᑲᓚᐅᕐᓂᖓᓄᑦ,  

 

>>ᐸᑦᑕᑐᖅᑐᑦ  

 

ᖁᕕᐊᓲᑎᖃᖅᖢᓂ ᐊᔾᔨᐅᙱᑦᑐᒥᒃ ᐃᖅᑲᓇᐃᔮᖃᖅᓯᒪᓂᖓᓂᒃ ᐊᕐᕌᒍᓄᑦ 40-ᓄᑦ ᐱᔨᑦᑎᕋᖅᓯᒪᓪᓗᓂ 

ᓄᓇᕗᒻᒥᐅᓄᑦ ᓄᓇᑦᑎᐊᕐᒧᓪᓗ. 

 

ᒥᔅ ᐸᓪᓗᖅ ᐃᖅᑲᓇᐃᔮᖓ ᐱᒋᐊᓚᐅᖅᓯᒪᔪᖅ 1986-ᒥ, ᐱᒋᐊᓕᓵᖅᑎᓪᓗᒍᓗ ᐃᖅᑲᓇᐃᔮᕆᓚᐅᖅᓯᒪᔭᖓ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐱᕙᓪᓕᐊᔪᓕᕆᓂᕐᒥᓗ, ᑕᑯᒃᓴᐅᑎᑦᑎᓚᐅᖅᐳᖅ ᐱᓕᕆᐊᖃᓪᓚᕆᒍᒪᓂᕐᒥᓂᒃ 

ᓴᙱᒃᑎᒋᐊᖅᑎᑦᑎᓂᕐᒥᒃ ᐱᕕᒃᓴᓂᒃ ᐃᓄᖕᓄᑦ ᐃᑲᔪᖅᑐᐃᓂᕐᒥᒡᓗ ᓄᓇᓕᖕᓂ ᖃᓄᐃᙱᑦᑎᐊᕈᓐᓇᕐᓂᕐᒥᒃ.  

 

ᐊᕐᕌᒍᒐᓴᐅᓕᖅᑐᓂᑦ, ᐃᓅᓯᓕᕆᔨᐅᓚᐅᖅᑐᖅ, ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᒃᓴᓂᑦ, ᐱᓕᒻᒪᒃᓴᐃᓂᕐᒥᑦ 

ᐱᕙᓪᓕᐊᑎᑦᑎᓂᕐᒥᓪᓗ, ᐊᑐᐊᒐᕐᓂᑦ ᖃᐅᔨᓴᕐᓂᕐᒥᑦ, ᓯᕗᓕᖅᑎᐅᓂᕐᒥᓪᓗ ᐊᒥᓱᓂᑦ ᐱᓕᕆᕝᕕᐅᔪᓂᑦ. 

ᐱᓕᕆᐊᖏᑦ ᐊᒃᑐᐃᓯᒪᕐᔪᐊᖅᑐᑦ ᓇᐅᒃᑯᓕᒫᑲᓴᒃ ᐃᓅᖃᑎᒌᓄᑦ ᐱᓕᕆᐊᒃᓴᓂᑦ ᓄᓇᕗᒻᒥᑦ. 

 

ᐅᑭᐅᓄᑦ 13−ᓄᑦ, ᒥᔅ ᐸᓪᓗᖅ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐊᑐᓕᖅᑎᑦᑎᓂᕐᒧᑦ ᐅᖃᐅᔾᔨᒋᐊᖅᑎᐅᓚᐅᖅᐳᖅ 

ᐃᓄᓕᕆᔨᒃᑯᓐᓂ. ᑕᕝᕙᓂ ᐱᓕᕆᐊᒃᓴᒥ, ᓂᐱᒋᔭᐅᑦᑎᐊᖃᑦᑕᖅᓯᒪᕗᖅ ᑕᑎᒋᔭᐅᔪᓐᓇᑦᑎᐊᖅᖢᓂᓗ, 

ᐃᑲᔪᖅᐸᒃᖢᓂ ᓇᓗᓇᐃᖅᓯᕙᒃᖢᓂ ᑕᒪᒃᑯᐊ ᐱᓕᕆᐊᒃᓴᑦ, ᐊᑐᐊᒐᐃᑦ, ᐱᔨᑦᑎᕋᕐᓂᕆᔭᐅᕙᒃᑐᓪᓗ 

ᐊᒃᑐᐊᓂᖃᕋᓗᐊᕐᒪᖔᑕ ᑲᔪᓯᑎᑦᑎᓗᑎᒡᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᓐᓂᕆᔭᐅᔪᓂᒡᓗ ᑕᓯᐅᖅᓯᕙᒃᑐᓂᒃ 

ᐱᓕᕆᐊᕆᔭᑦᑎᓐᓂᒃ.  

 

ᒥᔅ ᐸᓪᓗᖅ ᖃᐅᔨᒪᔭᐅᔪᖅ ᐱᓕᕆᔨᒻᒪᕆᐅᓂᖓᓄᑦ, ᐃᓄᑦᑎᐊᕙᐅᓂᖓᓄᑦ, ᐊᒻᒪᓗ ᐊᖏᖅᓯᒪᑦᑎᐊᕐᓂᖓᓄᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐃᖅᑲᓇᐃᔭᖃᑎᒥᓂᒃ ᑲᔪᖏᖅᓴᐃᖃᑦᑕᖅᓯᒪᔪᖅ, ᖃᑕᙳᑎᒌᓂᒃ 

ᐃᑲᔪᖅᑐᐃᖃᑦᑕᖅᓯᒪᓪᓗᓂ, ᐊᒻᒪ ᐱᓕᕆᐊᒃᓴᓂᒃ ᐋᖅᑭᒃᓱᐃᕙᓪᓕᐊᖃᑦᑕᖅᓯᒪᓪᓗᓂ ᐃᑲᔫᑕᐅᖏᓐᓇᕐᓂᐊᖅᑐᓂᒃ 

ᓄᓇᕗᒻᒥᐅᓄᑦ ᐊᕐᕌᒍᒐᓴᕐᓄᑦ ᐊᒡᒋᖅᑐᓄᑦ.  

 

ᐅᖃᕈᓐᓇᖅᑐᖓ, ᐅᖃᖅᑎᑦᑎᔩ, ᒥᔅ ᐸᓪᓗᖅ ᐃᑲᔪᕐᓂᕆᓚᐅᖅᑕᖓ ᓴᙱᓕᖅᐹᓪᓕᖅᑎᑦᑎᓯᒪᖕᒪᑦ 

ᐱᓕᕆᕝᕕᑦᑎᓐᓂᒃ ᐊᒻᒪᓗ ᐃᑲᔪᖅᑐᐃᓪᓗᓂ ᐊᓯᔾᔨᕈᑕᐅᔪᓂᒃ ᒐᕙᒪᒃᑯᓐᓂ. 

 

ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᖏᑦ, ᐆᒻᒪᑎᒃᑯᑦ ᖁᔭᓕᔪᒪᕙᕋ ᒥᔅ ᐸᓪᓗᖅ ᐊᖏᖅᓯᒪᑦᑎᐊᕐᓂᖓᓄᑦ, 

ᓯᕗᓕᖅᑎᐅᓂᖓᓄᑦ, ᐊᒻᒪᓗ ᐊᒥᓱᓄᑦ ᐃᑲᔪᖅᓯᒪᓂᖓᓄᑦ. ᖁᕕᐊᓱᑦᑎᐊᖁᕙᕗᑦ ᐃᓐᓇᐅᓕᖅᑎᓪᓗᒍᓗ 

ᓄᖅᑲᖓᑦᑎᐊᖁᕙᕗᑦ, ᐃᓚᒥᓃᓪᓗᓂ, ᐱᖃᓐᓇᕆᔭᒥᓂᒃ, ᓄᓇᖅᑲᑎᒥᓂᒡᓗ. ᖁᔭᓐᓇᒦᒃ, ᐊᕐᕌᒍᒐᓴᕐᓄᑦ 

ᐱᔨᑦᑎᕋᓚᐅᕋᕕᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐱᒃᑯᒍᓱᑉᐳᒍᑦ ᐃᓕᓐᓂᑦ ᐱᓕᕆᐊᕆᓯᒪᔭᕐᓄᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᑉ ᐅᖃᐅᓯᖓ 143 - 7(2): ᓄᑖᖅ ᓇᐄᓴᐅᑎᒃᑯᑦ ᖃᓕᕇᒃᓱᐃᔾᔪᑖ ᐃᒡᓗᒋᔭᐅᔪᓄᑦ (ᓚᐅᔪᓪ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑏ, ᐃᒡᓗᑖᕋᓱᒃᑐᓕᒫᑦ ᑐᓄᐊᓃᑦᑐᑦ ᐃᓄᒃ ᖃᑕᙳᑎᒌᓪᓘᓐᓃᑦ ᓂᕆᐅᒃᑐᑦ ᐊᑦᑕᕐᓇᙱᓐᓂᖅᓴᒥᒃ, 

ᑐᙵᕕᖃᑦᑎᐊᕐᓂᖅᓴᒥᒃ ᐊᖏᕐᕋᖃᕈᒪᓪᓗᑎᒃ. ᑐᑭᓯᐅᒪᔭᕆᐊᖃᖅᑕᕗᑦ ᖃᓄᐃᓕᖓᓂᖏᑦ ᖃᐅᔨᒪᒋᐊᕐᓗᑕᓗ 

ᐊᑐᐃᓐᓇᐅᔪᑦ ᐃᒡᓗᐃᑦ ᑕᐃᒃᑯᓄᖓ ᐱᔭᕆᐊᖃᕐᓂᖅᐹᓄᑦ ᑐᕌᖓᓗᑎᒃ. 

 

ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᖅᑎᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖏᓐᓂᒃ 

ᓄᑖᙳᕆᐊᖅᑎᑦᑎᓇᓱᒃᖢᑎᒃ ᓇᐃᓴᐅᓯᖅᓱᐃᔾᔪᓯᕐᒥᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ. ᑭᐅᔪᒪᓪᓗᒍ 

ᑕᒻᒪᖅᓯᒪᔪᖅᓯᐅᖅᑎᐅᑉ ᖃᐅᔨᔭᖏᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᕙᒌᔭᖅᐸᓪᓕᐊᕗᑦ ᐊᑕᐅᓰᓐᓇᒃᑰᕐᓂᖅᓴᒥᒃ 

ᑕᑯᒃᓴᐅᑦᑎᐊᕐᓂᖅᓴᒥᒡᓗ ᐊᑐᖅᑕᐅᓇᔭᖅᑐᒥᒃ ᖃᐅᔨᓴᖅᓯᓂᐊᕐᓗᓂ ᐃᒡᓗᖃᕆᐊᖃᕐᓂᕐᒧᑦ ᐱᔭᐅᔭᕆᐊᓕᖕᓂᒃ.  

 

ᐅᖃᖅᑏ, ᖃᐅᔨᓴᕈᑕᐅᕙᒃᑐᑦ ᐊᔾᔨᒌᖃᑦᑕᙱᒻᒪᑕ ᐊᕕᒃᑐᖅᓯᒪᔪᓂ ᓄᓇᓕᖕᓂᓗ. ᑐᒃᓯᕋᐅᑕᐅᓯᒪᔪᖅ ᐱᓕᕆᔾᔪᓯᖅ 

ᐋᖅᑭᒃᓯᔾᔪᑕᐅᓂᐊᖅᐳᖅ ᐊᔾᔨᒌᓂᒃ ᒪᓕᒃᑕᐅᔪᒃᓴᓂᒃ ᐱᓇᔪᒃᑐᑦ ᐊᔾᔨᐸᓗᖏᓐᓂᒃ ᐱᔭᕆᐊᖃᖅᑐᑦ 

ᖃᐅᔨᓴᖅᑕᐅᖃᑦᑕᕐᓂᐊᕐᒪᑕ ᐊᔾᔨᒌᒡᔫᒥᓗᑎᒃ, ᓇᓂᑐᐃᓐᓇᖅ ᓄᓇᖃᕋᓗᐊᕈᑎᒃ. 

 

ᑖᒃᑯᐊ ᒪᓕᒃᑕᐅᔪᒃᓴᑦ ᐊᒃᑐᐊᓂᖃᑦᑎᐊᕐᓂᖅᓴᐅᓂᐊᖅᐳᑦ ᐱᓪᓚᑦᑖᖑᔪᓄᑦ ᓄᓇᕗᒥᐅᓄᑦ, ᐃᓚᒋᔭᐅᓪᓗᑎᒃ 

ᐃᓄᒋᐊᓗᐊᕐᓂᖅ, ᐃᒡᓗᐃᑦ ᐱᐅᙱᓗᐊᖅᑐᑦ, ᐊᑭᑐᓗᐊᙱᓐᓂᖅ ᐊᒃᓱᕈᕐᓇᖅᑐᑦ, ᐊᒻᒪ ᐊᑦᑕᕐᓇᖅᑐᑦ 

ᖃᓄᐃᙱᑦᑎᐊᕈᓯᖏᓐᓄᑦ ᐊᒻᒪ ᐊᑦᑕᕐᓇᙱᑦᑐᒦᓐᓂᖏᓐᓄᑦ. ᐃᑲᔪᕐᓂᐊᖅᑐᑦ ᐃᓕᓴᖅᓯᓂᕐᒥᑦ ᑭᙴᒪᒋᔭᐅᔪᓂᑦ 

ᐃᓄᖕᓄᑦ ᐊᖏᕐᕋᖃᙱᑦᑐᓄᑦ, ᐃᓚᒌᓄᑦ ᐋᓐᓂᖅᓯᖅᑕᐅᕙᒃᑐᓄᑦ, ᐃᓄᖕᓄᓪᓗ ᐊᖏᕐᕋᕆᔭᐅᔪᓄᑦ ᐊᔪᕈᑎᓕᖕᓄᑦ 

ᐱᔪᓐᓇᙱᑦᑐᓄᓪᓘᓐᓃᑦ ᐊᔪᕈᑎᓕᖕᓄᑦ. 

 

ᐅᖃᖅᑎᑦᑎᔩ, ᓄᓇᓕᖕᓂ ᐃᒡᓗᓕᕆᔨᒃᑯᑦ ᑐᑭᓯᐅᒪᕗᑦ ᓄᓇᓕᒋᔭᒥᖕᓂᒃ. ᖃᐅᔨᒪᓂᕆᔭᖏᑦ 

ᖃᓄᖅᑑᕈᓐᓇᕐᓂᖏᓪᓗ ᖃᐅᔨᒪᔾᔪᑕᐅᖏᓐᓇᕐᓂᐊᖅᐳᑦ ᐃᒡᓗᑖᖅᑎᑦᑎᕙᖕᓂᕐᒧᑦ ᐋᖅᑭᒃᓯᒪᓕᖅᑎᑕᐅᔪᓂᒃ, 

ᐱᕕᒃᓴᖃᕐᓗᑎᒃ ᓇᓗᓇᐃᖅᓯᔪᓐᓇᕐᓂᕐᒥᒃ ᓄᓇᓕᖕᓂ ᓯᕗᓪᓕᖅᐸᐅᔾᔭᐅᔭᕆᐊᓕᖕᓂᒃ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᕙᒌᔭᖅᐸᓪᓕᐊᕗᑦ ᖃᐅᔨᓴᖅᓯᔪᒪᓪᓗᑎᒃ ᐊᑐᖅᑕᐅᔪᒪᔪᒥᒃ ᐊᑐᖅᑕᐅᕙᒃᑐᒥᒃ 

ᓄᓇᓕᖕᓂ ᐃᒡᓗᓕᕆᔨᒋᔭᐅᔪᓂᒃ ᓇᓗᓇᐃᖅᓯᔪᒪᓪᓗᑎᒃ ᐅᖃᐅᓯᖃᕈᒪᓪᓗᑎᒡᓗ ᐱᔮᖅᑯᑕᐅᙱᑦᑐᓂᒃ 

ᐊᒃᑐᖅᓯᓂᐅᓇᔭᖅᑐᓂᒃ ᐊᑐᓕᖅᑎᑕᐅᓚᐅᙱᓐᓂᖓᓂ ᓇᓗᙱᑦᑎᐊᕈᒪᓂᕐᒧᓪᓗ ᑕᒪᒃᑯᐊ ᖃᐅᔨᓴᖅᓯᓃᑦ 

ᐊᑐᕋᓗᐊᕐᒪᖔᑕ ᑕᒻᒪᖅᑕᖅᓯᒪᙱᑦᑎᐊᖅᑐᓂᒃ ᐱᓇᔪᒃᑐᓄᑦ ᑐᓴᖅᑕᐅᔪᒃᓴᓂᒃ. 

 

ᓄᑖᖅ ᐱᓕᕆᔾᔪᓯᖅ ᓱᓕ ᐊᑐᙱᑦᑐᖅ. ᖃᐅᔨᓴᖅᓯᓂᖅ ᐊᓯᔾᔨᖅᓯᔾᔮᙱᓚᖅ ᐱᓇᔪᒃᑐᓂᒃ ᒫᓐᓇ 

ᓇᓃᓐᓂᕆᔭᖏᓐᓂᒃ ᓴᓂᕐᕙᒃᑕᐅᓯᒪᔪᓂᒡᓘᓐᓃᑦ ᖃᓄᐃᓕᖓᓂᕆᔭᐅᔪᓂᒃ. ᖃᕆᓴᐅᔭᓕᕆᔾᔪᑎ ᐸᐸᑦᑎᓂᐊᖅᑐᖅ 

ᐱᓇᔪᒃᑐᑦ ᐱᓇᔫᑎᒋᓚᐅᖅᑕᖏᓐᓂᒃ ᐊᒻᒪ ᐅᑕᖅᑭᕕᖏᑕ ᐅᓪᓗᖏᓐᓂᒃ, ᐊᒻᒪ ᐃᓄᖕᒨᖓᔪᑦ ᑐᑭᓯᒋᐊᒐᒃᓴᑦ 

ᓴᐳᔾᔭᐅᓯᒪᐃᓐᓇᕐᓂᐊᖅᐳᑦ. 

 

ᐅᖃᖅᑎᑦᑎᔩ, ᐃᒡᓗᓕᐅᖅᐸᓪᓕᐊᑎᓪᓗᑕ ᐅᓄᕐᓂᖅᓴᓂᒃ, ᖃᐅᔨᒪᑦᑎᐊᕆᐊᖃᕆᕗᒍᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᑐᓂᐅᖅᑲᐃᓂᕐᒧᑦ ᐃᓱᒪᓕᐊᕆᔭᐅᔪᑦ ᐊᔾᔨᒌᒃᑎᑦᑎᓗᑎᒃ, ᑐᑭᓯᓇᕐᓗᑎᒃ, ᐊᒻᒪ ᑐᙵᕕᖃᕐᓗᑎᒃ 

ᐱᔭᐅᔭᕆᐊᓕᖕᓄᑦ. 

 

ᖁᔭᓕᕙᒃᑲ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᐃᑲᔪᓚᐅᕐᓂᖏᓐᓄᑦ 

ᐋᖅᑭᒃᓱᐃᕙᓪᓕᐊᓂᕐᒥᒃ ᐊᑐᖅᑕᐅᓇᔭᖅᑐᒥᒃ ᐱᔨᑦᑎᕋᕐᕕᖃᖅᑐᒥᒃ ᓄᓇᓕᒋᔭᒥᓂᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᑎᑦᑎᓂᐊᖅᐳᑦ ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐃᑲᔪᖅᑐᐃᔪᒪᓂᕐᒧᑦ ᐱᓇᔪᒃᑐᓂᒃ ᓄᓇᓕᖕᓂᒡᓗ ᑖᓐᓇ ᓄᑖᖅ 

ᐊᑐᖅᑕᐅᕙᒃᑐᖅ ᐊᑐᓕᓚᐅᙱᓐᓂᖓᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᓪᓗ, ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 144 - 7(2): ᐃᖃᓗᖕᓂ ᐅᒥᐊᓄᑦ ᐃᒫᖅᓯᕝᕕᒻᒧᑦ ᐊᐱᖅᓲᑎᕗᓐ ᑐᓴᖅᑕᕗᓪᓗ 

(ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐃᖃᓗᖕᓂ ᐅᒥᐊᖅᑐᕐᓇᖅ ᐃᓱᓕᑉᐸᓪᓕᐊᓕᖅᑎᓪᓗᒍ, ᐃᖏᕐᕋᔪᓕᕆᔨᒃᑯᑦ ᐊᒻᒪ 

ᐊᐅᓚᔪᓐᓇᐅᑎᓕᕆᔨᒃᑯᑦ ᓄᓇᕗᒻᒥ (TIN) ᕿᒥᕐᕈᕗᑦ ᐊᕐᕌᒎᓵᖅᑐᒥ ᐃᓱᒪᒃᓴᖅᓯᐅᖅᐸᓪᓕᐊᔪᒪᓪᓗᑎᒃ 

ᐱᐅᓯᒋᐊᕈᑎᒃᓴᓂᒃ ᐊᕐᕌᒎᓛᖅᑐᒥ ᐅᒥᐊᖅᑐᕐᓇᐅᓛᖅᑐᒥ.  

 

ᓄᑖᙳᕆᐊᖅᑎᑕᐅᓂᖏᑦ ᐃᖃᓗᐃᑦ ᑐᓚᒃᑕᕐᕕᖓ ᐊᒻᒪ ᐅᒦᕆᕝᕕᖓ ᓱᓕ ᓄᑖᖑᕗᑦ, ᐊᒻᒪ ᐃᖏᕐᕋᔪᓕᕆᔨᒃᑯᑦ 

ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᐊᐅᓚᖦᖢᓂᒋᑦ.  

 

ᑕᒫᓂ ᐊᕐᕌᒍᒥ ᑐᓴᖃᑦᑕᖅᓯᒪᒐᑦᑕ ᐊᑲᐅᓐᖏᓕᐅᕈᑕᐅᔪᓂᒃ ᐅᒥᐊᒃᑯᕕᓐᓂ, ᓲᕐᓗ ᕿᒪᑦᑕᐅᓂᑯᐃᑦ ᓄᓇᓯᐅᑏᑦ 

ᐊᒻᒪᓗ ᓱᓇᒃᑯᑖᑦ ᐃᓂᖃᕈᓐᓃᖅᐸᓪᓕᐊᓪᓗᑎᒃ ᐊᑐᖅᑕᐅᓚᐅᑲᒍᓐᓇᖅᑐᓄᑦ ᐃᓂᒋᔭᐅᓚᐅᑲᖕᓂᐊᖅᑐᓄᑦ 

ᐅᒥᐊᖅᑐᖅᑏᑦ ᐃᒫᓃᓐᓂᖏᓐᓂ, ᓱᕋᒃᑎᖅᓯᒪᔪᓪᓗ ᐃᓚᖏᑦ ᒪᔪᕋᕐᕖᑦ ᐊᑐᕈᓐᓃᖅᑎᑕᐅᓚᐅᑲᒃᐸᒃᖢᑎᒃ.  

 

ᐅᖃᖅᑎᑦᑎᔩ, ᐱᕙᒌᔭᖅᐸᓪᓕᐊᓂᕐᒧᑦ ᐊᕐᕌᒎᓛᖅᑐᒥ ᐅᒥᐊᖅᑐᕐᓇᐅᓛᖅᑐᒧᑦ, ᑐᓴᕐᕕᒋᔪᒪᕙᕗᑦ ᖃᓄᖅ 

ᐱᐅᓯᒋᐊᖅᑎᑦᑎᔪᓐᓇᕐᒪᖔᑦᑕ ᐊᐅᓚᓂᕆᕙᒃᑕᑦᑎᓐᓂᒃ ᓯᕗᒻᒧᐊᖅᐸᓪᓕᐊᓗᑕ.  

 

ᐅᓪᓗᒥ ᐱᒋᐊᕐᓗᒍ ᓄᕕᐱᕆ 30−ᖑᕋᓱᖕᓂᖓᓂ, ᑐᙵᓱᒃᑎᑦᑎᕗᒍᑦ ᐊᑐᖅᑎᓂᒃ ᐃᖃᓗᖕᓂ ᐅᒥᐊᒃᑯᕕᖕᓂ 

ᑕᑕᑎᕆᖁᓪᓗᒋᑦ ᖃᕆᓴᐅᔭᒃᑯᑦ ᖃᐅᔨᓴᕈᑎᒥᒃ ᑐᓴᖅᑎᑦᑎᔪᒪᓐᓗᑎᒃ ᓇᐅᑯᑦ ᐱᐅᓯᒋᐊᖅᑕᐅᔭᕆᐊᖃᕐᒪᖔᑕ. 

ᐱᔭᕇᖅᓯᔪᓐᓇᕐᒥᔪᑎᑦ ᑎᑎᕋᖅᓯᒪᔪᓂᒃ ᖃᐅᔨᓴᕈᑎᓂᒃ ᐃᖃᓗᖕᓂ ᐅᖃᓕᒫᒐᖃᕐᕕᖕᒥ ᐃᖅᑲᓇᐃᔭᕐᓇᐅᑎᓪᓗᒍ. 

ᐊᒻᒪᓗᒃᑲᓐᓂᖅᑕᐅᖅ, ᐱᓕᕆᕝᕕᒋᔭᕋ ᖃᐅᔨᒋᐊᕐᕕᖃᕐᓂᐊᖅᐳᖅ ᐊᒪᕈᖅ ᐊᒡᓚᒡᕕᒃ ᐊᖑᓇᓱᒃᑐᓕᕆᔨᒃᑯᓐᓂ 

ᐊᓯᖏᓐᓂᓗ ᐱᖃᖃᑕᐅᔪᓂᒃ ᑲᑎᖅᓱᐃᔪᒪᓪᓗᑎᒃ ᐱᒻᒪᕆᐅᔪᓂᒃ ᐃᓱᒪᒋᔭᐅᔪᓂᒃ   

 

ᓂᕆᐅᒃᐳᒍᑦ ᑐᓴᕐᕕᖃᕐᓂᐊᕐᓂᑦᑎᓐᓂᒃ ᐃᖃᓗᖕᒥᐅᓂᑦ ᐅᒥᐊᖅᑐᖅᑎᓂᒃ, ᓂᕆᐅᒃᐳᒍᓪᓗ ᐊᑦᑕᕐᓇᖏᑦᑐᒥᒃ 

ᑲᔪᓯᓂᖃᑦᑎᐊᕐᑐᒥᒡᓗ ᐅᒥᐊᖅᑐᕐᓇᐅᒃᑲᓐᓂᓛᖅᑐᒥᒃ 2027ᒥ. ᑎᓕᐅᖅᐸᒃᑲ ᑭᒃᑯᑐᐃᓐᓇᑦᑎᐊᑦ ᓄᓇᕗᑦ ᒐᕙᒪᖓᑕ 

ᐃᑭᐊᖅᑭᕕᖓᓄᑦ ᑕᑯᖁᓪᓗᒋᑦ ᑲᓱᕐᕕᐅᔪᓐᓇᖅᑐᒥᒃ ᑕᒪᑐᒧᖓ ᖃᐅᔨᓴᕈᑎᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᑯᓐᓄᑦ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 145 - 7(2): ᓄᓇᕘᒥ ᐸᖅᓴᐃᔨᕗᑦ ᑲᑎᒪᔾᔪᐊᓐᓂᖏᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᑦ ᑕᑯᓇᑦᑕᐅᔪᒪᔾᔪᐊᖃᑦᑕᖅᓱᓂᓗ ᐊᒻᒪᓗ 

ᐱᐅᒋᔭᐅᕐᔪᐊᖃᑦᑕᖅᓱᓂ ᖃᐅᔨᓴᖅᑎᓄᑦ ᐊᒻᒪᓗ ᖃᐅᔨᓴᕆᐊᖅᑐᓄᑦ ᑕᒫᓂ ᓄᓇᖅᔪᐊᒦᖔᖅᓯᒪᔪᒐᓚᓐᓂᒃ 

ᐊᕐᕌᒍᒐᓵᓗᓐᓂᑦ.  

 

ᑖᒃᑯᐊ ᐊᒥᓲᓪᓗᑎᑦ ᑕᒪᐅᙵᖅᓯᒪᔪᐃᑦ, ᑭᓯᐊᓂ ᑕᐅᑐᒐᖃᕐᓂᖅᓴᐅᖃᑦᑕᖅᑯᑦ ᑕᒪᒃᑯᐊ ᖃᓄᖅ ᖃᓪᓗᓈᑦ 

ᓄᓇᖓᓄᑦ ᐃᑲᔫᑎᒋᔭᐅᒍᓐᓇᐅᔭᖅᑐᓂᑦ ᖃᐅᔨᓴᖔᕐᓂᖅᓴᐅᖃᑦᑕᕐᒪᑕ. ᓄᓇᕗᒻᒥᐅᑕᐃᑦ ᐱᓕᕆᕙᓪᓕᐊᓕᖅᐳᑦ 

ᓴᙱᑦᑎᒋᐊᕈᒪᓕᖅᓱᑎᓪᓗ ᑖᒃᑯᐊ ᖃᐅᔨᓴᕈᓐᓇᕈᒪᓗᑎ ᓇᖕᒥᓂᖅ ᓄᓇᕗᒻᒥ ᑕᒪᒃᑯᐊᓪᓗ ᑖᒃᑯᐊ 

ᐊᑐᙱᓂᖅᓴᕆᓕᕐᓗᑎᒍ ᓯᓚᑎᑦᑎᓃᖓᖅᑐᐃᑦ ᐊᒻᒪᓗ ᑖᒃᑯᓄᖓ ᐊᑯᓂᐊᓗᒃ ᐃᑲᔫᑎᐅᒍᓐᓇᖅᑐᓂᑦ 

ᓄᓇᕗᒻᒥᐅᑕᓄᑦ.  

 

ᖁᕕᐊᓱᑦᑎᐊᖅᐳᖓ ᑖᒃᑯᐊ ᐃᓚᖏᑦ ᐱᒋᐊᖅᐸᓪᓕᐊᓯᒪᓕᕐᒪᑕ ᖃᓄᖅ ᓄᓇᕗᑦ ᓯᓚᑦᑐᓴᕐᕕᖓ 

ᐱᓕᕆᖃᑎᖃᕐᒪᒃᑭᐊᖅ ᑖᒃᑯᓂᖓ ᖃᐅᔨᓴᕋᓱᓐᓂᕐᒧᑦ ᑐᕌᖓᔪᓂᑦ ᐊᒻᒪᓗ ᑕᐃᒃᑯᐊ ᖃᐅᔨᓴᐅᑕᐅᖃᑦᑕᖅᑐᑦ ᖃᓄᖅ 

ᐊᑐᐃᓐᓇᕈᒃᑲᓐᓂᕈᓐᓇᓂᐊᕐᒪᑕᑭᐊᖅ ᐊᒻᒪᓗ ᑭᐅᒪᑦᑎᐊᕈᓐᓇᓂᐊᕐᒪᑕ ᓄᓇᕗᒻᒥᐅᑕᓄᑦ.  

 

ᑖᒃᑯᐊ ᑐᕌᒐᖃᖅᑐᑎᑦ ᐱᓕᕆᖃᑎᒌᓐᓂᖅ, ᓯᓚᑦᑐᓴᕐᕕᒃ ᐱᓕᕆᐊᓪᓚᑲᓐᓂᖅᓯᒪᓕᖅᐳᖅ ᐅᖃᓪᓚᖃᑎᖃᖅᓱᑎᓪᓗ 

ᓴᖅᑭᔮᖅᑎᑦᑎᓇᓱᒃᓱᑎᓪᓗ ᖃᓄᖅ ᑖᓐᓇ ᐱᓕᕆᖃᑎᒌᑦᑎᐊᑲᓐᓂᕈᓐᓇᕋᑦᑕᑭᐊᖅ ᑕᒪᒃᑯᐊ 

ᖃᐅᔨᑎᒋᐊᒃᑲᓐᓂᕈᒪᓪᓗᑎ ᑖᒃᑯᐊ ᐱᓕᕆᖃᑎᒋᔭᓄᑦ ᓄᓇᕗᑦ ᑐᙵᕕᒃᑯᓪᓗ. ᐊᒻᒪᓗ ᓯᓚᑦᑐᓴᕐᕕᒻᒥ ᑖᒃᑯᐊ 

ᐋᖅᑭᓱᐃᓇᓱᓕᖅᐳᑦ ᑖᒃᑯᐊ ᖃᓄᖅ ᖃᐅᔨᓴᕐᓂᕐᒧᑦ ᑐᕌᖓᔪᓂᑦ ᖃᓄᖅ ᓴᙱᑦᑎᒋᐊᕈᓐᓇᓂᐊᕐᒪᑭᐊᖅ ᑕᒫᓂ 

ᖃᐅᔨᓴᕐᓂᕐᒥ ᓄᓇᕗᒻᒥ ᑖᒃᑯᐊ ᓄᓇᕗᒻᒥᐅᑕᓄᑦ ᐱᓕᕆᐊᕆᔭᐅᑦᑎᐊᖔᕐᓗᑎᑦ.  

 

ᓄᓇᕗᒻᒥ ᖃᐅᔨᓴᖅᑎᒃᑯᑦ ᐱᓕᕆᕕᖓ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᒫᓐᓇᕈᑖᖅ ᑲᑎᒪᑎᑦᑎᓚᐅᕐᒪᑕ 

ᖃᓪᓗᓈᑎᑐᑦ, OneHealth, ᐃᖃᓗᓐᓂ ᑖᒃᑯᓂᖓ ᐊᔾᔨᒌᙱᑦᑐᓂᑦ ᒐᕙᒪᑐᖃᒃᑯᓐᓂ, ᐅᑭᐅᖅᑕᖅᑐᒥ, 

ᐃᓕᓐᓂᐊᖅᓯᒪᔪᓂᑦ ᐅᖃᓪᓚᖃᑎᖃᕆᐊᖅᑐᖅᓯᒪᓪᓗᑎᑦ ᐆᒪᔪᐃᑦ ᐋᓐᓂᐊᖃᕐᓇᙱᓐᓂᕈᔪᖏᓐᓄᑦ ᐊᒻᒪᓗ 

ᓴᙱᑦᑎᒋᐊᕋᓱᒃᓱᑎ ᑖᓐᓇ ᖃᐅᔨᓴᕈᑕᐅᒍᓐᓇᓂᐊᖅᑐᖅ ᓂᕐᔪᑏᑦ ᐋᓐᓂᐊᖃᓕᕐᓂᖅᐸᑕ ᖃᓄᖅ ᖃᐅᔨᓴᐅᑎᓂᑦ 

ᐊᑐᐃᓐᓇᖃᕈᓐᓇᓂᐊᕐᒪᑭᐊᖅ.  

 

ᓯᓚᑦᑐᓴᕐᕕᒃ ᐱᓕᕆᖃᑎᖃᖅᓱᑎ ᑖᒃᑯᓂ ᓄᓇᕗᑦ ᑐᙵᕕᒃᑯᓐᓂ, ᒫᓐᓇ ᐊᐅᓚᑦᑎᓯᒪᓕᕐᒪᑕ 

ᑖᓐᓇᑐᐊᑦᑎᐊᖑᓪᓗᓂᓗ ᓂᕐᔪᑎᓄᑦ ᑯᒪᖃᒻᒪᑕᑭᐊᖅ ᖃᐅᔨᓴᕐᕕᐅᖃᑦᑕᖅᑐᓄᑦ ᑖᒃᑯᐊ ᐊᐃᕕᐅᑉ ᐅᖃᖏᓐᓂ 

ᖃᐅᔨᓴᐅᑕᐅᖃᑦᑕᖅᑐᑦ ᓄᓇᕗᒻᒥ. ᑖᓐᓇ ᓯᕗᓪᓕᖅᐹᖑᓪᓗᓂ ᓄᓇᕗᒻᒧᑦ ᑐᕌᖓᔪᓂᑦ ᐱᒋᐊᖅᓯᒪᓕᕐᒪᑦ ᐊᒻᒪᓗ 

ᓄᓇᕗᑦ ᐊᔪᙱᓐᓂᖓ ᑖᓐᓇ ᓴᖅᑭᒃᓱᓂ ᐊᒻᒪᓗ ᐱᓕᕆᒋᐊᒃᑲᓐᓂᕈᒪᓪᓗᑎᑦ ᑕᒪᒃᑯᓂᖓ 

ᖃᐅᔨᓴᐅᑎᒋᒃᑲᓐᓂᕈᓐᓇᕋᔭᖅᑐᓂ ᑕᕝᕙᓂ ᓄᓇᕗᑦ ᐃᓗᐊᓂ.  

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓂ ᒪᐃᖑᑎᓪᓗᒍ, ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑲᑐᔾᔨᓪᓗᑎ 

ᐊᐃᑉᐸᕆᓕᖅᑕᖓᓂ ᓄᓇᕗᑦ ᖃᐅᔨᓴᖅᑐᓕᕆᓂᕐᒧᑦ ᑲᑎᑎᑦᑎᓚᐅᕐᓂᖓᑕ ᐃᖃᓗᓐᓂ, ᑕᕝᕙᓂ 56 

ᑲᑎᒪᔭᖅᑐᓚᐅᖅᑐᐃᑦ ᑕᕝᕙᙵᑦ ᐃᓄᐃᑦ ᑲᑐᔾᔨᖃᑎᒌᙵᖅᑐᓂᑦ, ᖃᐅᔨᓴᖅᑎᓂ ᐊᐅᓚᑦᑎᔨᐅᖃᑦᑕᖅᑐᐃᑦ, 

ᓚᐃᓴᓐᓯᓕᕆᔨᐅᖃᑦᑕᖅᑐᐃᑦ, ᐊᒻᒪᓗ ᐊᖏᖅᑎᒋᔭᐅᖃᑦᑕᖅᑐᐃᑦ ᑕᕝᕙᓂ ᓄᓇᕗᒻᒥ, ᓄᓇᕕᒻᒥ, ᐊᒻᒪᓗ ᐄᔫ 

ᐃᒪᕐᒥᐅᑕᐅᓕᕆᔨᒃᑯᑦ ᐊᕕᑦᑐᖅᓯᒪᔪᓂᖏᓐᓃᑦᑐᑦ.  

 

ᑖᒃᑯᐊ ᑲᑎᒪᔭᖅᑐᓚᐅᖅᑐᐃᑦ ᕿᒥᕐᕈᓚᐅᖅᑐᑦ ᖃᓄᖅ ᐃᑲᔪᖅᑎᒌᒃᑲᓐᓂᕈᓐᓇᕐᒪᑕᑭᐊᖅ ᐊᒻᒪᓗ 

ᐱᔭᕐᓂᓯᒃᑲᓐᓂᕈᓐᓇᖅᑎᑕᐅᒻᒪᑭᐊᖅ ᑖᓐᓇ ᖃᐅᔨᓴᕐᓂᖅ, ᐊᖏᖅᑕᐅᓇᓱᓐᓂᖓᓗ, ᐱᓕᕆᔭᕆᐊᖃᕐᓂᖓᓗ ᐊᒻᒪᓗ 

ᑖᒃᑯᐊ ᐊᔾᔨᒌᓂᑦ ᐱᓕᕆᑐᐃᓐᓇᙱᓪᓗᑎᑦ ᐋᖅᑭᒋᐊᕈᑕᐅᓂᐊᖅᑐᓂ. ᐱᔾᔪᑎᒋᓪᓗᒍ ᓄᓇᕗᒻᒥᐅᑦ ᖃᓄᖅ 

ᖃᐅᔨᓴᑦᑎᐊᑲᓐᓂᕈᓐᓇᓂᐊᕐᒪᑕᑭᐊᖅ ᐊᒻᒪᓗ ᖃᐅᔨᓴᐅᑎᖏᓐᓂ ᐊᑐᓕᖅᑎᑎᒃᑲᓐᓂᕈᓐᓇᓂᐊᕐᓂᖓᓄᑦ.  

 

ᑖᒃᑯᐊ ᖃᐅᔨᓴᕐᓂᕐᒧᑦ ᑐᕌᖓᔪᐃᑦ ᓄᓇᕗᒻᒥ, ᓄᓇᕗᐃᓛᒃ ᐊᖏᔪᐋᓘᒻᒪᑦ ᐊᔾᔨᒌᙱᑦᑑᑎᐅᓪᓗᑎᓪᓗ 

ᐱᔭᐅᔭᕆᐊᖃᖅᓯᒪᔪᑦ, ᑕᐃᒪᓐᓇᐃᒃᑲᓗᐊᖅᑎᓪᓗᒍ ᓄᓇᕗᑦ ᓯᓚᑦᑐᓴᕐᕕᒃᑯᑦ ᑖᒃᑯᐊ ᐱᓕᕆᔨᒋᓪᓗᑎᒍ ᓄᓇᕗᑦ 

ᖃᐅᔨᓴᖅᑐᓕᕆᔨᒃᑯᑦ ᑖᒃᑯᓂᖓ ᐱᓕᕆᑦᑎᐊᖏᓐᓇᕋᓱᑉᐳᑦ ᓂᐱᒋᔭᐅᓇᓱᐃᓐᓇᖅᓱᑎᓪᓗ ᑕᕝᕙᓂ ᓄᓇᕗᒻᒥ 

ᐃᓄᖁᑎᖏᓐᓄᑦ, ᓄᓇᒧᑦ ᐊᒻᒪᓗ ᑖᒃᑯᐊ ᖃᐅᔨᓴᕐᕕᐅᖃᑦᑕᖅᑐᓄᑦ. ᓯᓚᑦᑐᓴᕐᕕᒃᑯᑦ ᐅᑉᐱᕈᓱᑦᑎᐊᖅᐳᑦ ᑖᒃᑯᐊ 

ᖃᐅᔨᓴᕈᓐᓇᖅᑐᐃᑦ ᓄᓇᕗᒻᒥ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓂ 

ᐊᒻᒪᓗ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓄᑦ ᑕᑦᑐᐃᓂ.  

 

ᐊᖓᔪᖅᑳᑉ ᐅᖃᐅᓯᖓ 146 - 7(2): ᓯᕗᓕᖅᑎᐅᔪᓐ ᐊᓯᔾᔨᖅᑕᓕᖅᑐᓐ WSCC−ᑯᓐᓂ (ᑕᑦᑐᐃᓂ) 

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᐅᖃᖅᑏ, ᐃᓕᓴᕆᔪᒪᔭᒃᑲ ᐱᒻᒪᕆᐅᔪᑦ ᓯᕗᓕᖅᑎᑦ ᐊᓯᔾᔨᖅᐸᓪᓕᐊᔪᑦ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓕᕆᔨᒃᑯᓪᓗ ᓄᓇᕗᒻᒥ ᓄᓇᑦᑎᐊᕐᒥᓗ. 

 

ᕆᒃ ᕼᐊᓐᑦ ᓄᖅᑲᓛᓕᖅᐳᖅ ᐊᖓᔪᖅᑳᖑᓂᕐᒧᑦ ᐊᐅᓚᑦᑎᔨᓪᓗᐊᑕᐅᓂᕐᒧᓪᓗ ᔭᓄᐊᕆ 14, 2027−ᒥ. ᕆᒃ 

ᐃᓚᐅᓕᓚᐅᖅᐳᖅ ᐅᑐᐱᕆ 2023−ᒥ, 20−ᑲᓴᖕᓂᒃ ᐊᕐᕌᒍᓂᒃ ᐱᔨᑦᑎᕋᓚᐅᖅᖢᓂ ᓄᓇᕗᒻᒥ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ. ᐃᖅᑲᓇᐃᔭᕐᓂᓕᒫᒥᓂ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᒃᑯᓐᓂ, ᕆᒃ ᐱᑎᑦᑎᖃᑦᑕᖅᓯᒪᕗᖅ ᑲᔪᓰᓐᓇᖅᑐᒥᒃ ᐃᓱᒪᒃᓴᖅᓯᐅᑦᑎᐊᖅᓯᒪᔪᒥᒡᓗ ᓯᕗᓕᖅᑎᐅᓂᕐᒥᒃ. 

ᐃᑲᔪᖅᓯᒪᕗᖅ ᑐᑭᒧᐊᒃᑎᑦᑎᓪᓗᓂ ᑲᑐᔾᔨᖃᑎᒌᖑᔪᒥ ᐱᕙᒌᔭᖅᐸᓪᓕᐊᑎᓪᓗᒋᑦ ᓯᕗᓂᒃᓴᒧᑦ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓᑦᑕᐅᖅ ᑐᙵᓱᒃᑎᑦᑐᓐᓇᕋᒃᑯ ᕼᐋᒪᐃᑦ ᔮᒡᐹᓪ ᐊᖓᔪᖅᑳᕆᔭᐅᓂᐊᓕᖅᖢᓂ 

ᐊᐅᓚᑦᑎᔨᒻᒪᕆᐅᓂᐊᓕᖅᖢᓂᓗ. ᕼᐋᒦᑦ ᐃᓅᓯᓕᒫᕐᒥᓂ ᐅᑭᐅᖅᑕᖅᑐᒥᐅᑕᐅᕗᖅ ᓇᒃᓴᖅᖢᓂ ᐊᕙᑎᑦ ᐊᕐᕌᒍᐃᑦ 

ᐅᖓᑖᓄᑦ ᐱᓕᕆᖃᑦᑕᖅᓯᒪᓂᑰᓪᓗᓂ ᑐᑭᓯᐅᒪᓂᖃᑦᑎᐊᖅᖢᓂᓗ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ ᐊᒻᒪ ᐃᖅᑲᓇᐃᔭᖅᑎᓂᒃ, ᐃᖅᑲᓇᐃᔭᖅᑎᑦᑎᔨᓂᒃ ᐊᒻᒪ ᓄᓇᓕᖕᓂ 

ᐱᔨᑦᑎᕋᖅᑕᖏᓐᓂᒃ.  

 

ᒫᓐᓇ ᐊᖓᔪᖅᑳᑉ ᑐᒡᓕᐊ ᐱᓕᕆᑦᑎᐊᕐᓂᕐᒧᑦ ᐊᒻᒪ ᐱᓕᕆᕝᕕᖕᒥ ᐊᐅᓚᑦᑎᓂᕐᒧᑦ ᐱᔨᑦᑎᕋᖅᑎᓄᑦ 

ᖃᔅᓯᑲᓪᓚᖕᓂᒡᓗ ᖁᑦᑎᒃᑐᒦᓐᓂᖅᓴᓂᒃ ᓯᕗᓕᖅᑎᖃᖃᑦᑕᖅᓯᒪᓪᓗᓂ ᑲᑐᔾᔨᖃᑎᒌᒡᕕᖕᒥ, ᐃᓚᒋᔭᐅᓪᓗᓂ 

ᑐᓴᐅᒪᔪᓕᕆᔨᒻᒪᕆᒃ ᐊᒻᒪ ᐊᖓᔪᖅᑳᕆᔭᐅᓚᐅᑲᒃᑐᖅ ᐊᒻᒪ ᐊᐅᓚᑦᑎᔨᒻᒪᕆᒃ. 

 

ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᒦᖁᓇᒋᑦ ᓇᓪᓕᐅᒃᑯᒫᓕᕆᔨᒃᑯᓪᓗ ᐊᔾᔨᐅᖏᑦᑐᒥᒃ ᐱᔭᒃᓴᖃᕐᒪᑕ 

ᑲᑐᔾᔭᐅᓪᓗᑎᒃ ᐱᔨᑦᓯᖅᑐᑎᒃ ᓄᓇᕗᒻᒥ ᓄᓇᑦᑎᐊᕐᒥᓗ. ᑕᐃᒪᙵᑦ ᓄᓇᕗᑦ ᐱᙳᖅᑎᑕᐅᓚᐅᖅᑎᓪᓗᒍ 1999-ᒥ, 

ᒪᕐᕉᒃ ᒐᕙᒪᐅᔫᒃ ᐱᓕᕆᖃᑎᒌᑦᑎᐊᖏᓐᓇᖅᐳᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓂᒃ ᐊᒻᒪ ᐃᖅᑲᓇᐃᔭᕐᕕᖕᒥ 

ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᔨᑦᑎᕋᐅᑎᓂᒃ. 

 

ᑕᒪᓐᓇ ᐱᓕᕆᖃᑎᒌᖕᓂᖅ ᑕᑯᒃᓴᐅᑎᑦᑎᕗᖅ ᑕᒪᑦᑕ ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᓇᓗᙱᑦᑎᐊᕈᒪᓂᕐᒧᑦ 

ᐃᖅᑲᓇᐃᔭᖅᑏᑦ ᓴᐳᔾᔭᐅᓯᒪᒐᓗᐊᕐᒪᖔᑕ, ᐃᖅᑲᓇᐃᔭᖅᑎᑦᑎᔨᐅᔪᑦ ᐃᑲᔪᖅᑐᖅᑕᐅᒐᓗᐊᕐᒪᖔᑕ, ᐃᓄᐃᓪᓗ 

ᐃᓕᙵᒃᓯᒪᔪᑦ ᐃᖅᑲᓇᐃᔭᕐᕕᒋᔭᒥᓂ ᑲᒪᒋᔭᐅᑦᑎᐊᕋᓗᐊᕐᒪᖔᑕ ᐃᑲᔪᖅᑕᐅᔭᕆᐊᖃᕐᓂᖏᓐᓂᒡᓗ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᕼᐋᒦᑦ ᓴᙱᔪᒥᒃ ᐱᓕᕆᐊᖃᓪᓚᕆᒍᒪᓯᒪᖕᒪᑦ ᖁᐊᖅᓵᕐᓇᙱᑦᑐᒥᒃ, 

ᐃᓚᓕᐅᔾᔨᓯᒪᑦᑎᐊᕐᓂᕐᒥᒃ ᐃᒃᐱᒋᔭᖃᑦᑎᐊᕐᓂᕐᒥᒡᓗ ᐃᖅᑲᓇᐃᔭᕐᕕᒋᔭᐅᔪᓂᒃ, ᐊᒻᒪᓗᑦᑕᐅᖅ 

ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ ᓇᒡᓕᒍᓱᖕᓂᒃᑯᑦ ᑲᒪᒋᔭᐅᕙᒃᑲᓗᐊᕐᒪᖔᑕ. 

 

ᓂᕆᐅᒃᐳᖓ ᐱᓕᕆᖃᑎᒋᓂᐊᕋᒃᑭᑦ ᕼᐋᒦᑦ ᐱᓕᕆᖃᑎᒋᕙᒃᑕᕋᓗ ᓄᓇᑦᑎᐊᕐᒥ 

ᓴᙱᒃᑎᒋᐊᖅᑎᑦᑎᕙᓪᓕᐊᖏᓐᓇᖅᑎᓪᓗᑕ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒥᒃ ᐃᑲᔪᖅᑐᐃᓂᕐᒥᒡᓗ 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᑦᑎᔨᓂᒡᓗ ᐅᑭᐅᖅᑕᖅᑐᓕᒫᒥ. 

 

ᖁᔭᓐᓇᒦᕈᒪᔭᕋ ᕆᒃ ᓯᕗᒃᑲᖅᑕᖅᑎᐅᓂᖓᓄᑦ ᐊᒻᒪᓗ ᑲᔪᓯᑦᑎᐊᖁᕙᕋ ᐃᓚᖏᓪᓗ ᓄᖅᑲᕐᓂᐊᓕᖅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑎᐊᖅᑯᒍᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 147 - 7(2): ᓯᕗᒧᑉᐸᓪᓕᐊᓂᖓ ᐅᖅᓱᖅᑑᒻ ᓄᑖᑉ ᐆᒻᒪᖅᑯᓯᖃᕝᕕᐊᑕ (ᕼᐄᓕ 

ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᕗᖓ ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᔪᒪᓪᓗᖓ ᐅᖅᓱᖅᑑᕐᒥ ᐆᒻᒪᖅᑯᑎᖃᕐᕕᒃᑖᓵᑉ ᓴᓇᔭᐅᓂᖓᓂᒃ, 

ᓴᙱᒃᑎᒋᐊᕈᑕᐅᓂᐊᖅᖢᓂ ᓄᓇᓕᖕᓂ ᐆᒻᒪᖅᑯᑎᖃᕐᕕᒋᔭᐅᖃᑦᑕᕐᓂᐊᖅᑐᒥᒃ ᐊᕐᕌᒍᒐᓴᖕᓄᑦ ᐊᒡᒋᖅᑐᓄᑦ. 

 

ᐆᒻᒪᖅᑯᑎᖃᕐᕕᖓ ᓴᓇᔭᐅᓚᐅᖅᓯᒪᔪᖅ 1977-ᖑᑎᓪᓗᒍ ᐊᒻᒪᓗ ᓄᓇᓕᒻᒥᑦ ᐱᔨᑦᓯᕋᖅᓯᒪᓕᖅᓱᓂᓗ ᐊᕐᕌᒍᓄᑦ 

50 ᖃᓂᒋᔮᓄᑦ. ᐅᖅᓱᖅᑑᖅ ᐱᕈᖅᐸᓪᓕᐊᖏᓐᓇᖅᑎᓪᓗᒍ, ᐊᓯᔾᔨᖅᑕᐅᔭᕆᐊᖃᓪᓚᕆᑉᐳᖅ ᐃᓪᓗᑐᖃᐅᓕᖅᑐᑦ 

ᓄᓇᓕᐅᔪᖅ ᑖᓐᓇ ᐆᒻᒪᖅᑯᑎᓂᑦ ᐊᑐᓕᓂᖅᓴᐅᖃᑦᑕᕆᐊᖃᓕᖅᑎᓪᓗᒍ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ ᐅᖃᐅᓯᒃᓴᒃᑲ 

ᐱᔭᕇᕈᒪᓪᓗᒋᑦ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᓐᓂ ᐃᓱᓕᒋᐊᖃᓕᕋᓗᐊᕐᒪᑦ, ᑭᓯᐊᓂ ᒥᓂᔅᑕ ᐊᐱᕆᒻᒪᑦ 

ᐅᖃᐅᓯᒃᓴᕆᔭᒥᓐᓂ ᐱᔭᕇᕈᒪᓪᓗᓂ. ᐋᒡᒑᖅᑐᖃᖅᐹ? ᑐᓴᙱᓐᓇᒪ, ᒥᔅ ᕼᐄᓕ ᐊᕿᐊᕈᖅ ᑲᔪᓯᒋᑦ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᓴᓇᔭᐅᓂᖓ ᓄᑖᖅ ᐊᐅᓚᐅᑎᖃᕐᕕᒃ ᐱᒋᐊᓚᐅᖅᑐᖅ ᐊᐅᒍᔅᑎ 2025 ᓄᙳᐊᓂᑦ. 

ᐊᐅᔭᐅᓚᐅᖅᑐᖅ, ᐊᐅᓚᐅᑎᓕᒫᑦ, ᐱᖁᑎᑦ, ᐃᓚᒃᓴᓪᓗ ᐱᔭᐅᔭᕆᐊᓖᑦ ᐱᐊᓂᖕᓂᐊᕐᓗᒍ ᐱᓕᕆᐊᒃᓴᖅ 

ᑎᑭᓚᐅᖅᑐᑦ ᐅᒥᐊᕐᔪᐊᒃᑯᑦ.  

ᒫᓐᓇᓕᓴᕐᓂᒃ ᐱᖁᑎᖃᓕᕐᓗᓂ, ᐱᐅᓯᕚᓪᓕᖅᑎᑦᑎᓂᐊᖅᐳᖅ ᐊᑐᖅᑕᐅᑦᑎᐊᕈᓐᓇᕐᓂᖓᓂᒃ, 

ᖁᐊᖅᓵᕐᓇᙱᓐᓂᖓᓂᒃ, ᑲᔪᓯᓂᖃᑦᑎᐊᕈᓐᓇᕐᓂᖓᓂᒡᓗ ᐆᒻᒪᖅᑯᓯᐅᕐᓂᕆᔭᐅᕙᒃᑐᑦ, ᐱᑎᑦᑎᓗᓂᓗ 

ᐊᔪᙱᓐᓂᕆᔭᐅᔪᒥᒃ ᐱᔭᐅᔭᕆᐊᓕᖕᒥᒃ ᐃᑲᔪᖅᑐᐃᓂᐊᕐᓗᓂ ᓯᕗᓂᒃᓴᒥ ᐊᖏᒡᓕᕙᓪᓕᐊᓂᕆᔭᐅᔪᒥᒃ. ᑕᐅᑦᑐᒃᓴᖓ 

ᐱᕕᖃᖅᑎᑦᑎᓂᐊᕐᒥᔪᖅ ᐃᓚᓕᐅᔾᔨᓂᕐᒥᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᓯᕗᓂᒃᓴᑦᑎᓐᓂ. 

 

ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᐳᓛᕆᐊᕈᓐᓇᓚᐅᕋᒃᑯ ᐃᒡᓗᓕᐅᕐᕕᐅᔪᖅ ᐊᒻᒪᓗ ᑕᑯᓪᓗᒋᑦ ᐱᕙᓪᓕᐊᓂᖏᑦ. 

ᑕᑯᔪᒥᓇᑦᑎᐊᓚᐅᖅᑐᖅ ᓄᑖᖅ ᐃᓂᐅᔪᖅ ᓴᓇᔭᐅᕙᓪᓕᐊᓕᖅᑎᓪᓗᒍ ᐊᒻᒪ ᐱᓕᕆᑦᑎᐊᕐᓂᖏᓐᓄᑦ ᐃᓄᐃᑦ 

ᐱᓕᕆᔪᑦ ᑖᓐᓇ ᐱᓕᕆᐊᖅ ᐱᐊᓂᒃᑕᐅᖁᓪᓗᒍ. 

 

ᓴᓇᔭᐅᓂᖓ ᑲᔪᓯᕙᓪᓕᐊᖏᓐᓇᖅᐳᖅ, ᓄᑖᕐᓗ ᐆᒻᒪᖅᑯᑎᖃᕐᕕᒃᓴᖅ ᐱᔭᕇᖅᑕᐅᓛᕐᓂᖓᓂᒃ ᓂᕆᐅᒋᔭᐅᔪᖅ ᒫᑦᓯ 

2027-ᖑᑎᓕᖅᐸᑦ. 

 

ᐃᓕᓴᕆᔪᒪᔭᒃᑲ ᓄᓇᓕᖕᓂ ᐆᒻᒪᖅᑯᑎᓕᕆᕕᖕᒥ ᐊᐅᓚᑦᑎᔨᐅᔪᑦ, ᐃᒡᓗᓕᐅᖅᑎᐅᔪᑦ, ᐊᒻᒪᓗ ᐱᓕᕆᖃᑎᒌᒃᑐᑦ 

ᐱᓇᓱᐊᖏᓐᓇᕐᓂᖏᓐᓄᑦ. ᐃᓕᓴᕆᖕᒥᔭᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᕼᐋᒻᓚᑦᑯᑦ ᐅᖅᓱᖅᑑᒥᑦ, 

ᐱᓕᑕᒃ ᓇᖕᒥᓂᖁᑎᖏᑦ, ᑮᓇᐅᔭᑎᒍᓪᓗ ᐃᑲᔫᑎᒋᓚᐅᖅᑕᖏᑦ ᒐᕙᒪᑐᖃᒃᑯᓐᓂᑦ ᑖᓐᓇ ᐱᓕᕆᐊᒃᓴᖅ 

ᓯᕗᒻᒧᐊᒃᑎᑕᐅᖁᓪᓗᒍ. ᑖᓐᓇ ᐆᒃᑑᑎᑦᑎᐊᕙᐅᕗᖅ ᐱᓕᕆᖃᑎᒌᖕᓂᐅᑉ ᑲᑐᔾᔨᖃᑎᒌᖕᓂᐅᓪᓗ ᓴᙱᓂᖓᓂᒃ.  

 

ᐅᖃᖅᑎᑦᑎᔩ, ᓄᑖᒥᒃ ᐆᒻᒪᖅᑯᑎᖃᕐᕕᖕᒥᒃ ᓴᖅᑭᑦᑎᓂᐊᕈᑦᑕ ᐊᕐᕌᒍᒐᓴᖕᓄᑦ ᐸᕐᓇᒃᑕᐅᔭᕆᐊᖃᕐᒪᑦ, 

ᑐᑭᖃᑦᑎᐊᖅᑐᓂᒃ ᑮᓇᐅᔭᓂᒃ ᐊᑐᕐᓗᓂ, ᑐᑭᒧᐊᒃᑎᑦᑎᔭᕆᐊᖃᖅᖢᓂ, ᐊᒻᒪ ᐱᓕᕆᓪᓚᕆᒋᐊᖃᕐᓇᖅᖢᓂ. 

ᐱᒋᐊᓕᓵᕐᓂᖓᓂ ᓴᓇᔭᐅᕙᓪᓕᐊᓕᖅᑎᓪᓗᒍ ᐅᓪᓗᒥ.  

 

ᑖᓐᓇ ᐱᓕᕆᐊᒃᓴᖅ ᑕᑯᒃᓴᐅᑎᑦᑎᕗᖅ ᑲᑐᔾᔭᐅᔪᒥᒃ ᐱᓕᕆᐊᖃᓪᓚᕆᒍᒪᓂᕐᒥᒃ ᐅᔾᔨᕈᓱᑦᑎᐊᕈᒪᓂᕐᒧᑦ ᐅᖅᓱᖅᑑᖅ 

ᐊᑐᕈᓐᓇᑦᑎᐊᖅᑐᒥᒃ ᐆᒻᒪᖅᑯᒻᒧᑦ ᒪᑭᒪᔾᔪᑎᖃᕋᓗᐊᕐᒪᖔᑦ ᐱᔭᕆᐊᖃᖅᑕᒥᓂᒃ, ᒫᓐᓇ ᑭᖑᕚᕆᓂᐊᖅᑕᖏᓐᓄᓪᓗ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 3. ᑕᕝᕗᙵᓚᐅᖅᑳᑎᓐᓇᑦᑕ, ᖃᐅᔨᒪᖁᔨᕗᖓ ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ ᐃᖃᓗᒃ ᑕᕝᕙᓃᔾᔮᙱᒻᒪᑦ ᑎᒥᖓ ᓱᓕ ᐊᑲᐅᑦᑎᐊᖏᓐᓂᑯᖓᓄᑦ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᕐᕕᐊᑦ ᓂᒡᒋᐊᓄᑦ, ᒪᓕᒐᓕᐅᖅᑎ ᖃᑉᓗᑦᓯᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 153 - 7(2): ᓄᓇᕘᑉ ᒪᒃᑯᒃᑐᖏᑦ ᓇᕈᑦᑕᕝᕕᐊ (ᖃᑉᓗᑦᓯᐊᖅ)  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᑏᑦ ᑕᐃᒃᑯᐊ ᑲᔪᖏᖅᓴᕈᒪᕙᒃᑲ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᖃᑦᑕᖅᑐᑦ ᓄᓇᕗᑦ ᕿᒥᕐᕈᓇᖁᓪᓗᒋᑦ Ayalik Expedition-ᑯᑦ ᑖᒃᑯᐊ ᐋᖅᑭᑦᑕᐅᓯᒪᔪᑦ 

ᑕᑯᓐᓇᖅᑕᐅᓂᐊᖅᐳᑦ. ᑖᒃᑯᐊ ᐊᐅᓪᓚᖅᑎᑕᐅᖃᑦᑕᕐᒪᑕ ᐅᒥᐊᕐᔪᐊᒃᑯᑦ ᑕᑯᓇᒃᑎᑕᐅᔭᖅᑐᖅᖢᑎᑦ 

ᐃᖅᑲᓇᐃᔮᒃᓴᖅᓯᐅᕈᑎᒋᓪᓗᓂᓪᓗ.  

 

NYA Ayalik ᐅᓄᒃᑲᓂᖅᑐᓂᑦ ᒪᒃᑯᑦᑐᓄᑦ ᐊᑐᖅᑕᐅᔪᓐᓇᕐᓂᐊᖅᑐᖅ ᐃᑲᔪᖅᓱᖅᑕᐅᓗᑎᓪᓗ ᑕᐃᒃᑯᐊ ᒪᒃᑯᑦᑐᑦ 

ᓄᓇᕗᒻᒥᐅᑕᐃᑦ. Ayalik Expedition, 14-ᓂᑦ ᐊᕐᕌᒍᓕᓐᓂ 18-ᒧᑦ ᑎᑭᖦᖢᒍ ᐃᓚᐅᑎᑦᑎᔪᓐᓇᖃᑦᑕᖅᑐᑦ 

ᐊᐅᓚᖅᓯᒪᓗᑎᑦ ᓄᓇᑐᐃᓐᓇᕐᒥ ᓇᒧᕈᓘᔮᓗᓪᓗ ᑲᓇᑕᒥ ᐊᐅᓪᓚᖃᑦᑕᖅᖢᑎᑦ.  

 

ᒪᒃᑯᑦᑐᑦ ᓇᓗᓇᐃᖅᑯᑎᙱᓂᖅᓴᐅᓕᓲᖑᔪᑦ ᑕᐃᒪᐃᑦᑐᒃᑰᖅᓯᒪᓚᐅᖅᖢᑎᒃ, ᒪᒃᑯᒃᑐᓪᓗ ᐊᓯᖏᑦ ᑲᓇᑕᒥᐅᑕᐃᑦ 

ᑕᐃᒃᑯᐊ ᐱᓕᕆᖃᑎᒋᓪᓗᓂᔾᔪᒃ.  



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᔭᓕᒃ Expedition-ᑯᑦ, ᐃᓄᐃᑦ ᐱᖅᑯᓯᖏᓐᓂᒃ ᑐᙵᕕᖃᖅᐳᑦ ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ, 

ᐅᒃᐱᕈᓱᒃᖢᑎᑦ ᓄᓇ ᒪᑭᑎᑦᑎᒃᑲᓐᓂᕈᓐᓇᕐᒪᑦ ᐃᓄᒻᒥᒃ, ᐊᕙᑎᓗ ᐅᔾᔨᕆᑦᑎᐊᓕᕐᓗᒍ.”  

 

ᒪᒃᑯᒃᑐᒥᒃ ᖃᐅᔨᒪᒍᕕᑦ ᐃᓚᐅᔪᓇᖅᑐᓂᒃ, ᐊᑏ’, ᑲᑐᔾᔨᖃᑎᒌᓐᓂᒃᑯᑦ ᐃᓚᐅᔪᓐᓇᕐᓂᐊᕐᒪᖔᑦ 

ᓇᓗᓇᐃᖅᓯᓂᐊᖅᐳᖓ. ᐊᒻᒪᓗ ᒪᒃᑯᒃᑐᑦ, ᐊᑏ’, ᑕᕝᕙᓃᑦᑐᑦ ᒪᒃᑯᒃᑐᑦ ᐃᓚᐅᓇᓱᖃᑦᑕᕆᔅᓯ. ᐅᖃᖅᑏ, ᑕᐃᒃᑯᐊ 

ᐃᓚᒋᔭᐅᖃᑕᐅᔪᓐᓇᖅᑐᑦ ᖃᕆᓴᐅᔭᒃᑯᑦ Ayalik@nya.ca -ᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᑕᖅᑐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 154 - 7(2): ᐱᖕᐹᖕᑐᓐ ᐊᑭᑦᑐᕋᐅᑎᓂᐊᖅᑐᓐ (ᑕᖅᑐ)  

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓇᓱᐊᕈᓯᐅᓚᐅᖅᑐᒥ table tennis-ᒋᐊᖅᓯᒪᓚᐅᕐᒪᑕ ᒪᒃᑯᒃᑐᑦ, ᑕᒪᐅᖓ 

ᐃᖃᓗᓐᓄᑦ.  

ᐅᓄᕈᓘᔭᖅᑐᓂ ᐃᒃᐱᐊᕐᔪᖕᒥᐅᑕᓂ ᐃᓚᐅᔪᖃᓚᐅᕐᒪᑦ, ᑲᒪᔨᒋᔭᐅᓚᐅᖅᑑᒃ ᐳᑲᒃ ᐊᓗᕈᑦ ᐊᒻᒪ ᓯᐴᓚ ᐃᔾᔭᖏᐊᖅ 

ᐊᒻᒪ ᐅᔭᒥᒃᑕᐅᓚᐅᕐᒪᑕ ᐃᒃᐱᐊᕐᔪᖕᒥᐅᑦ 13-ᓂᒃ ᑲᑎᓕᒫᖅᖢᒋᑦ, ᑮᒐᑦ ᖃᒪᓂᖅ ᐊᒻᒪ ᓯᐅᓪᑕᑦ ᐊᓗᕈᑦ, ᑖᒃᑯᐊᒃ 

ᒪᕐᕉᒃ ᐃᓕᒌᒃ ᓴᕕᕋᔭᐅᔭᖅᑖᓚᐅᖦᖤᖅᐴᒃ. ᐊᒻᒪ ᐅᑯᐊᒃ ᖃᖏᐊᑯᓘᒃᑲᒃ ᑎᐅᕋᑦ ᐃᓄᒍ ᐊᒻᒪ ᑐᕉᑎ ᖃᐅᓐᓇᖅ, 

ᑲᓐᓄᔭᐅᔭᖅᑖᓚᐅᖅᖢᑎᒃ ᒪᕐᕉᓪᓗᑎᒃ.  

 

ᐊᒻᒪ ᐅᑯᐊ ᐊᓕᐊᓇᐃᒋᑦᑎᐊᖅᖢᒋᒃ, ᐱᐊᕆᔅ ᐴᓚᓐᑐ ᐊᒻᒪ ᔪᐃᔅ ᑭᒍᑦᑕᖅ, ᒎᓗᑖᓚᐅᕐᒪᑎᒃ ᒪᕐᕉᓪᓗᑎᒃ.  

 

ᐊᒻᒪ ᕖᕝᕗᐊᓕ 27 – ᒫᑦᓯ 14, 2027, ᑯᐸᐃᒃ ᓯᑎᒥ, ᑲᓇᑕᒥ ᐅᑭᐅᒃᑯᑦ ᐱᙳᐊᕕᔾᔪᐊᕐᓂᖅᑕᓛᕐᒪᑦ, ᒪᕐᕉᒃ 

ᓂᕈᐊᖅᑕᐅᓐᓂᕐᒪᑎᒃ, ᑮᒐᑦ ᖃᒪᓂᖅ ᐊᒻᒪ ᓯᐅᓪᑕᑦ ᐊᓗᕈᑦ, ᐊᓕᐊᓇᐃᒍᓱᑦᑎᐊᖅᐳᖓ ᐃᓚᐅᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒍᓱᖃᑎᖃᖅᐳᒍᑦ ᐱᙳᐊᖃᑕᐅᖃᑦᑕᖅᑐᓂᑦ ᓄᓇᕗᒻᒥ ᑭᒡᒐᖅᑐᐃᖃᑦᑕᖅᑎᓪᓗᒋᑦ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᑯᓄ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 155 - 7(2): ᐃᓕᓴᕆᔭᖃᓐᓂᖅ ᐃᓕᓐᓂᐊᖅᑎᓂᒃ (ᑯᓄ)  

 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᓄᓇᖅᑲᑎᒃᑲ ᒥᑦᑎᒪᑕᓕᖕᒥᑦ.  

 

ᐊᑦᑑᕝᕙ 26-ᖑᑎᓪᓗᒍ, ᓄᓇᕗᒻᒥ ᒪᓕᒐᓕᕆᔨᒃᑯᑦ ᑮᓇᐅᔭᓂᒃ ᑐᒃᓯᕋᕐᕕᖓᑦ ᐃᓕᓴᖅᓯᓚᐅᕐᒪᑕ ᐃᓕᓐᓂᐊᖅᑎᓂᒃ 

ᒪᒃᑯᒃᑐᓂᒃ, ᐊᑎᖃᖅᖢᑎᒃ ᐅᐱᓐᓇᖅᑐᖅ Awards. ᑖᒃᑯᐊ ᐅᐱᓐᓇᖅᑐᑦ ᐋᖅᑭᒃᑕᐅᓚᐅᖅᓯᒪᔪᖅ 2011-ᖑᑎᓪᓗᒍ, 

ᑕᐃᓐᓇ ᐃᖅᑲᖅᑐᐃᔨᐅᓚᐅᖅᓯᒪᔪᖅ, Justice Beverly Brown, ᑖᔅᓱᒪ ᐃᓅᓯᕆᓚᐅᖅᑕᖓᓂᒃ ᑲᔪᓯᑎᑦᑎᓪᓗᑎᒃ 

ᑐᕌᒐᖃᖅᖢᑎᒃ ᓯᕗᓂᒃᓴᑦᑎᓐᓄᑦ ᑖᒃᑯᐊ ᒪᒃᑯᒃᑐᑦ ᐃᓕᓴᕆᔭᐅᖃᑦᑕᕐᓂᖏᓐᓄᑦ.  

 

ᐅᐱᒍᓱᑉᐳᖓ, ᑐᕆᓴ ᕿᓕᖅᑎ, ᐃᓕᓴᕆᔭᐅᓚᐅᕐᒪᑦ ᒥᑦᑎᒪᑕᓕᖕᒥᙶᖅᖢᓂ, congratulations ᑐᕆᓴ. 

ᐅᐱᒍᓱᑦᑎᐊᖅᐳᒍᑦ ᐃᓕᓴᕆᔭᐅᓚᐅᕋᕕᑦ, ᑲᔪᖏᖅᓴᐃᑦᑎᐊᖃᑦᑕᕋᕕᑦ, ᐱᓕᕆᑦᑎᐊᖃᑦᑕᖅᖢᑎᓪᓗ, 

ᓴᖅᑭᔮᖅᑎᑦᑎᑦᑎᐊᖅᐸᒃᖢᑎᑦ ᐃᓄᐃᑦ ᐱᖅᑯᓯᖓᓂᒃ, ᒪᒃᑯᒃᖢᑎᑦ ᐱᔪᒥᓇᑦᑎᐊᖅᑐᓂᒃ ᑕᑯᒥᓇᖅᑐᓂᒃ ᐱᖃᑦᑕᕋᕕᑦ 

ᐃᓕᓴᕆᑦᑎᐊᖅᐸᒋᑦ. ᐊᒻᒪ ᐱᔪᒥᓇᖅᑐᒥᒃ ᒪᒃᑯᒃᑑᖃᑎᓐᓄᑦ ᓴᖅᑭᖅᑎᑦᑎᖃᑦᑕᕋᕕᑦ, ᐅᐱᒋᑦᑎᐊᖅᐸᒋᑦ.  

 

mailto:Ayalik@nya.ca


ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 156 - 7(2): ᒍᕋᐃ 12 ᐃᓕᓐᓂᐊᖅᑎᖏᑦ ᐊᓂᒍᐃᔪᓐ (ᐲᑕᓴᓐ)  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᖃᑦᑎᐊᕆᔅᓯ, ᐃᖃᓗᑦᑑᑦᑎᐊᕐᒥᐅᓪᓗ ᐅᓪᓗᒥ ᑕᑯᓐᓇᖅᑐᑦ 

ᑲᑎᒪᓂᑦᑎᓐᓂ.  

 

ᐅᓪᓗᒥ ᓄᓇᖅᑲᑎᒃᑲ ᐃᓅᔪᓐᓃᖅᑐᖃᕐᒪᑦ ᐃᓗᕕᖅᓯᐅᕐᓂᐊᖅᑐᑦ. ᑖᓐᓇᓗ ᐱᓇᓱᐊᕈᓯᐅᑉ ᐃᓗᐊᓂ 

ᐱᖓᔪᒋᔭᐅᓪᓗᓂ. ᐃᓱᒪᒋᕙᒃᑲ ᐃᓚᔮᖏᑦ, ᐊᒻᒪᓗ ᐊᓯᖏᑦ ᓇᓪᓕᒋᕙᒃᑲ.  

 

ᐅᖃᖅᑏ, ᖃᐅᔨᒪᓪᓗᑕ ᒐᕙᒪᒃᑯᑦ ᐊᐅᓚᑦᑎᖃᑦᑕᕐᒪᑕ ᓯᓚᑦᑐᓴᕐᕕᒻᒥ, ᑖᓐᓇᓗ ᓴᖅᑭᑕᐅᓚᐅᖅᓯᒪᓪᓗᓂ 

ᖁᕝᕙᓯᓐᓂᖅᓴᓂᑦ ᐃᓕᓐᓂᐊᕈᓐᓇᕐᓂᐊᕐᒪᑕ ᐃᖅᑲᓇᐃᔮᖅᑖᕈᓐᓇᕐᓂᐊᕐᒪᑕ ᐃᓕᓐᓂᐊᕐᓂᐊᕐᒪᑕᓗ, ᑖᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖅᑐᕆᐊᖃᕐᒪᑕ.  

 

ᐃᓱᓕᑦᑎᕙᓪᓕᐊᔪᑦ ᖃᐅᔨᔪᑦ ᐸᐃᑉᐹᖅᑖᕋᓗᐊᖅᖢᑎᒃ ᐃᖅᑲᓇᐃᔮᓄᑦ ᐃᓕᔭᐅᖃᑦᑕᖏᑦᑐᑦ, 

ᐱᓕᒻᒪᒃᓯᒪᙱᓗᐊᕐᒪᑕᒎᖅ ᐊᒻᒪᓗ ᐊᑲᐅᙱᓪᓕᐅᕈᑎᖃᖅᖢᓂ ᐃᓕᓐᓂᐊᖅᓯᒪᔭᕆᐊᖃᕐᓂᖏᑦ.  

 

ᑕᒪᓐᓇ ᐃᖢᕐᕆᔮᕐᓇᖏᑦᑐᖅ, ᐱᓕᒻᒪᒃᓴᕐᓂᐊᕈᓂ ᑭᓯᐊᓂ ᐃᓱᓕᑦᑎᔭᕌᖓᒥ ᐲᖅᑕᐅᑐᐃᓐᓇᖃᑦᑕᖅᑐᖅ.  

 

ᐊᒥᓱᑦ ᑕᐃᒃᑯᐊ ᐃᓄᓕᕆᓂᕐᒧᑦ ᐃᓕᓐᓂᐊᖃᑦᑕᖅᓯᒪᔪᑦ, ᑖᒃᑯᓄᖓᑐᐊᖑᙱᑦᑐᖅ, ᐆᑦᑑᑎᖃᕈᓐᓇᖅᑐᖓ ᐃᓄᒃ 

ᓄᓇᕗᒻᒥ ᐃᓕᓴᐃᔨᙳᕆᐅᖅᓴᕐᓂᕐᒥᑦ ᐃᓕᓐᓂᐊᖅᑐᖅ, ᐱᑎᑕᐅᓚᐅᖅᓯᒪᙱᑦᑐᖅ ᐃᑲᔪᖅᑎᒋᔭᐅᔪᒪᓪᓗᓂ. ᑕᐃᓐᓇ 

ᐃᖅᑲᓇᐃᔮᖅ ᐃᓕᓐᓂᐊᖅᓯᒪᙱᑦᑎᐊᖅᑐᒧᑦ ᐃᓐᓄᒃᑕᐅᓚᐅᖅᑐᖅ.  

 

ᐅᖃᖅᑏ, ᑕᒪᒃᑯᐊ ᐆᒃᑑᑏᑦ ᐃᒡᓗᖔᖓᓅᖅᓯᒪᖅᑰᔨᔪᖅ ᑲᑕᑐᐃᓐᓇᖃᑦᑕᕐᒪᑕ.  

 

ᐅᓪᓗᒥ ᒥᓂᔅᑕ, ᑕᐃᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᑕᒪᑐᒧᖓ ᒥᒃᓵᓄᑦ ᐊᐱᖅᓱᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᓂᐊᖁᙴᕐᒧ ᒪᓕᒐᓕᐅᖅᑎ, ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 157 - 7(2): ᐳᕙᒡᓗᒋᐊᖅᑎᑕᕕᓃᑦ ᑕᕐᕆᔭᐅᓯᐊᕕᓂᐊ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓐᓄᒃ 

ᑕᐅᑐᒋᐊᖅᑐᖅᑐᐊᐃᓐᓅᓚᐅᕋᓐᓄᒃ ᐊᓕᐊᓇᐃᒍᓱᓚᐅᖅᐳᖓ.  

 

ᐃᑉᐸᔅᓴᖅ ᐅᓐᓄᒃ, ᑕᒫᓂ ᐃᖃᓗᓐᓂ ᓴᖅᑭᔮᖅᑎᑦᑎᔪᖃᓚᐅᕐᒪᑦ, ᑖᓐᓇ ᓇᐃᔫᒥ ᑖᑎ, ᐊᔾᔨᓕᐅᕆᔪᓐᓇᖅᓯᓚᐅᕐᒪᑦ 

ᑖᒃᑯᓂᖓ ᐳᕙᓪᓗᒃᑐᒥᓂᕐᓂ. ᑖᒃᑯᐊ ᐃᓐᓇᖅᐳᑦ ᐱᒻᒪᕆᐅᒋᔭᕗᒻᒥ ᐊᑎᖃᖅᓱᓂ. ᑖᓐᓇ 29-ᒥᓂᑦᒥᓪᓗᐊᐸᓗᒃ 

ᐊᔾᔨᓕᐅᖅᑕᐅᓯᒪᔪᐃᑦ ᑖᒃᑯᓄᖓ ᑕᒫᓂ ᐃᓄᓐᓄᑦ ᓇᒻᒥᓂᖅ ᓴᓇᔭᐅᓯᒪᔪᒧᑦ Taqqut Productions-

ᖑᓂᕋᖅᑕᐅᔪᒧᑦ.  

 

ᑕᐃᑲᓂ 2025-ᖑᑎᓪᓗᒍ, ᑖᒃᑯᐊ ᓂᐅᕐᕈᓚᐅᖅᓯᒪᓐᓂᕐᒪᑕ ᑎᓴᒪᐃᑦ ᐃᓐᓇᐃᑦ, ᐊᒻᒪᓗ ᒪᒃᑯᒃᑐᐃᑦ ᐱᖃᑕᐅᓪᓗᑎᒃ 

ᑕᐃᑯᖓ Hᐋᒥᓪᑕᓐᒧᑦ. ᑕᐃᑲᓂ ᐋᓐᓂᐊᕕᒻᒦᕝᕕᒋᓚᐅᖅᓯᒪᔭᖓᓂ ᐊᒻᒪᓗ ᖃᓄᖅ ᐃᑉᐱᒍᓱᒃᓯᒪᒻᒪᑕᑭᐊᖅ 

ᐅᓂᒃᑳᖏᓐᓂᒃ, ᑖᒃᑯᐊ ᖃᐅᔨᓴᖅᑕᐅᓪᓗᑎᑦ ᐊᒻᒪᓗ ᖃᐅᔨᔭᐅᓇᓱᒃᑐᑎᑦ ᑲᓇᑕᒥ, ᐊᒻᒪᓗ ᓄᓇᕘᒥ, 

ᐅᓂᒃᑳᑭᑦᑐᓪᓛᓘᒻᒪᑦ, ᑐᓴᐅᒪᔭᐅᑦᑎᐊᖃᑦᑕᖏᒻᒪᑕ ᖃᓄᐃᓕᐅᖅᑕᐅᖃᑦᑕᕐᓂᕐᒪᑕᑭᐊᖅ ᐃᓄᐃᑦ. ᐃᓚᖏᑦ 

ᐊᖏᕐᕋᖏᒻᒪᕆᓐᓂᑰᒻᒪᑕ ᑕᐅᓇᓂ ᐃᓗᕕᖃᐅᖅᓱᑎ, ᐃᓚᖏᑦ ᐊᖏᕐᕋᖅᓱᑎᒃ ᐋᓪᓚᐅᓕᖅᓱᑎᒃ 

ᐊᖏᕐᕋᕐᓂᑰᓂᖏᓐᓄᑦ.  

 

ᑕᐃᒪᓐᓇᐃᑎᓪᓗᒍ, ᑖᓐᓇ ᐅᐱᒋᔪᒪᕙᕋ ᐊᒻᒪᓗ ᐊᓕᐊᓇᐃᒍᓱᑦᑎᐊᖅᐳᖓ ᑕᕝᕙᓂ ᓴᖅᑭᔮᖏᓐᓇᐅᔭᕐᓂᐊᓕᕐᒪᑦ 

ᑖᒃᑯᐊ ᐅᓂᒃᑳᕆᔭᐅᔪᐃᑦ ᐃᓐᓇᕐᓄᑦ ᑎᓴᒪᓄᑦ, ᐊᒻᒪᓗ ᒪᒃᑯᒃᑐᐃᑦ ᐱᖃᑕᐅᓚᐅᖅᑐᐃᑦ. ᑖᒃᑯᓄᖓ 

ᖃᓄᐃᓕᐅᖅᑕᐅᓚᐅᖅᓯᒪᓂᖏᓐᓂ ᐊᒻᒪᓗ ᖃᓄᖅ ᐱᕚᓪᓕᕈᑕᐅᒻᒪᒃᑭᐊᖅ, ᑕᐃᑯᖓ 

ᐅᑎᖅᑎᑕᐅᔪᓐᓇᓚᐅᕐᓂᖏᓐᓄᑦ.  

 

ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓪᓗ, ᓄᓇᕗ ᑐᙵᕕᒃᑯᑦ, ᐊᒻᒪᓗ Heritage Canada.  

 

ᑖᒃᑯᐊ ᑮᓇᐅᔭᓂᑦ ᑐᓂᓯᓯᒪᓪᓗᑎᑦ ᑖᒃᑯᓄᖓ ᓇᐃᔫᒥ ᑖᑎᒧᑦ ᐊᒻᒪᓗ SeeChange Initiative-ᑯᓐᓄᑦ, ᑖᓐᓇ 

ᓴᓇᔭᐅᔪᓐᓇᖅᓯᓚᐅᕐᒪᑦ ᐊᒃᓱᐊᓗᒃ ᐃᑉᐱᓐᓇᕐᔪᐊᓚᐅᕐᒪᑦ. ᑕᐃᒃᑯᐊ ᐅᓂᒃᑳᖅᑐᐃᑦ ᐱᔭᕇᖅᑎᓪᓗᒋᑦ, 

ᐅᓂᒃᑳᕐᕕᐅᒐᓛᑦᑐᑕᓗ ᐊᒃᓱᐊᓗᒃ ᐃᑉᐱᒋᓚᐅᕋᒃᑯ, ᐅᐱᒋᔪᒪᕙᒃᑲ ᑕᒪᓐᓇ ᓴᖅᑭᔮᖏᓐᓇᐅᔭᕐᓂᐊᖅᑐᐃᐊᓐᓅᓕᕐᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑕᒪᒃᑯᐊᓗ ᑕᐃᔅᓱᒪᓂᑕᐅᒐᓗᐊᑦ, ᐅᓂᒃᑳᕆᔭᐅᑎᓪᓗᒋᑦ ᐃᓚᒋᓚᐅᖅᑕᑦᑎᓐᓄᑦ 

ᓄᓇᕗᒻᒦᖔᖅᓯᒪᔪᓄᑦ ᐊᑦᑐᖅᑕᐅᓂᖃᖅᓯᒪᓪᓚᕆᒻᒪᑦ ᐅᓪᓗᒥᒧᑦ, ᐃᑉᐱᒋᔭᐅᑦᓯᐊᖅᓯᒪᕗᑦ. ᖁᔭᓐᓇᒦᒃ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᑲᑎᒪᔾᔪᑎᑦᑕ ᓈᓴᐅᑎᖓ 4, ᑭᐅᔾᔪᑎᒥᓂᕐᓄᑦ 

ᐃᓚᒋᐊᕈᑏᑦ.  

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, ᑕᑦᑐᐃᓂ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 190 - 6(2): ᓄᓇᕘᒥᑦ ᐃᓄᐃᑦ ᐃᖅᑲᓇᐃᔭᖅᑐᓐ ᓇᐄᓴᐅᑎᖏᑦ 

(ᑕᑦᑐᐃᓂ) 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐃᓚᒋᐊᕆᔪᒪᓪᓗᖓ ᑭᐅᒍᑎᒋᔪᔭᓐᓂᒃ ᐃᖃᓗᑦᑑᑦᑎᐊᕐᒥᐅᑉ ᐊᐱᖅᑯᑎᖓᓄᑦ ᑕᒪᒃᑯᐊ 

ᓯᐊᒻᒪᖅᑎᑕᐅᕙᓪᓕᐊᒐᔭᕐᓂᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᙵᕕᓕᐅᓪᓗᐊᑕᖅᓯᒪᒻᒪᑕ ᐊᐅᓚᓂᖓᑕ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑦᓴᐅᒋᐊᖃᖅᐸᑦᑐᓪᓗ ᐃᓕᓴᐃᔨᓄᑦ.  

 

ᑕᒪᓐᓇ ᐊᑕᐅᓯᕐᒥᒃ ᑐᑦᑕᕐᕕᖃᕋᓱᓐᓂᖅ ᐱᐅᓂᖅᓴᖅ ᐊᑕᐅᓯᐅᓪᓗᓂ.  

 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᓂᕐᒧᑦ, ᑕᒪᒃᑯᐊᓗ ᓂᕈᐊᖅᑕᐅᓂᐊᖅᑐᑦ ᐊᔾᔨᒌᑎᑕᐅᑦᑎᐊᖁᓪᓗᒋᑦ, 

ᓇᓕᐊᓐᓂ ᐃᖅᑲᓇᐃᔭᕋᓗᐊᕈᑎᑦ ᒐᕙᒪᒃᑯᓐᓂ.  

 

ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᔪᙱᑦᑐᓂᑦ ᐊᑐᐃᓐᓇᖃᑦᑎᐊᖁᓪᓗᒋᑦ ᐃᖅᑲᓇᐃᔭᖅᑐᓕᕆᓂᕐᒥ 

ᕿᒥᕐᕈᒍᓐᓇᖅᑐᓂ ᐃᖅᑲᓇᐃᔭᖅᑎᓂᓪᓗ ᐱᓕᕆᖃᑎᖃᕐᓂᕐᒥᒃ, ᑕᒪᕐᒥᓕᒫᖅ ᐃᒻᒥᒃᑰᖅᑐᐃᓐᓇᐅᖏᓪᓗᑎᑦ ᒐᕙᒪᒃᑯᑦ 

ᐊᓪᓚᕝᕕᖏᑦ.  

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊᓗ ᑐᑭᒧᐊᔅᓴᐃᓐᓇᖁᓪᓗᒋᑦ ᑐᔅᓯᕋᖅᑐᑦ ᑕᒪᒃᑯᐊ ᐊᑐᐊᒐᐃᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒧᓪᓗ 

ᐱᐅᓯᐅᒋᐊᓖᑦ, ᓱᒻᒪᓗ ᒐᕙᒪᒃᑯᑦ ᕿᒥᕐᕈᐃᓐᓇᖃᑦᑕᖅᑐᔅᓴᐅᒻᒪᑕ.  

 

ᑖᒃᑯᐊ ᕿᓚᒥᐅᔪᒃᑯᓪᓗ ᑲᒪᔅᓵᓕᖃᑦᑕᕆᐊᖃᕐᓂᕗᑦ ᐃᑉᐱᒋᒐᑦᑎᒍᑦ ᐊᐅᓚᓂᖏᑦ ᐱᓪᓗᒋᑦ, ᑕᐃᒪᐃᒻᒪᑦ 

ᕿᒥᕐᕈᕙᓪᓕᐊᔭᕗᑦ ᖃᓄᖅ ᑕᒪᒃᑯᐊ ᐃᕕᖅᑎᑕᐅᕙᓐᓂᖏᓐᓂᑦ.  

 

ᑕᒪᒃᑯᐊ ᐊᔪᙱᓐᓂᖃᖅᑐᑦ ᑐᙵᕕᒋᔭᑦᑎᓐᓂᑦ ᐊᑐᕐᓗᑕ ᐊᒻᒪ ᐃᑲᔪᖅᑐᐃᓯᓐᓈᑦ ᓯᕗᒧᑦᑎᐊᕐᓂᕐᒧᑦ 

ᐱᔨᑦᑎᕈᑎᖃᑦᑎᐊᕐᓂᕐᒥᓪᓗ ᓄᓇᕗᒻᒥᐅᓄᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᐅᔾᔪᑎᒥᓂᕐᓄᑦ ᐃᓚᒋᐊᕈᑏᑦ. ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᒪᐃᓐ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 193 - 6(2): ᒐᕙᒪᑐᖃᒃᑯᑦ ᐱᔪᓐᓇᐅᑎᑖᖅᑎᕆᓂᕐᒧᑦ ᐱᖁᔭᖓᑦ 

(ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᐅᓪᓗᒥ ᓇᖏᖅᓯᕗᖓ ᑭᐅᔾᔪᑎᒋᔪᔭᓐᓄᑦ ᓅᕖᕝᕙ 2, 2026-ᒥ, ᒪᓕᒐᓕᐅᖅᑎ 

ᐸᓐᓂᖅᑑᕐᒧᑦ ᐊᐱᖅᑯᑎᖃᔪᒻᒪᑦ ᖃᖓᒃᑯᑦ ᓴᖅᑮᒍᒫᕐᒪᖔᑦᑕ ᐱᖁᔭᔅᓴᒥᒃ ᐊᔾᔨᐸᓗᐊᓂᒃ ᑲᓇᑕᐅᑉ 

ᒪᓕᒐᓕᐅᕐᕕᔾᔪᐊᖓᓂ, ᓯᐊᒻᒪᑦᑎᕆᓂᖅ ᓯᕗᒧᑦᑎᐊᖁᓪᓗᒍ.  

 

3.7 ᐊᖏᕈᑎᓂ ᓴᙱᓂᖅᑖᕐᓂᕐᒧᑦ ᒐᕙᒪᑐᖃᒃᑯᑦ ᓴᖅᑭᑦᑎᒋᐊᖃᖅᐳᑦ ᒪᓕᒐᓕᐅᕐᕕᔾᔪᐊᕐᒥ ᐃᑲᔪᖅᑐᐃᓗᑎᓪᓗ 

ᒐᕙᒪᐅᓪᓗᑎᑦ ᒪᓕᒐᐅᒋᐊᓕᓐᓂᓪᓗ, ᑖᓐᓇ ᑲᒥᓯᓇᐅᔪᖅ ᓄᓇᕗᒻᒥ ᐊᐅᓚᔾᔪᑎᓂᒃ ᐊᐅᓚᓂᖃᑦᑎᐊᖁᓪᓗᒍ ᓄᓇᓂ 

ᐱᔪᓐᓇᐅᑎᓂᓪᓗ ᐃᒪᐅᔪᓂ ᐊᒻᒪᓗ ᓄᓇᕗᑦ ᒪᓕᒐᓕᐅᕐᕕᖓ ᒪᓕᒐᓕᐅᕈᓐᓇᕐᓗᓂ ᒐᕙᒪᒃᑯᑦ ᓄᓇᖁᑎᖏᓐᓂ 

ᐃᒪᐅᔪᓂ ᐊᒻᒪᓗ ᑭᓱᑐᐃᓐᓇᑦ ᐱᔪᓐᓇᐅᑎᐅᔪᓂ ᑕᑯᔪᒪᓂᐅᔪᓂᓪᓘᓐᓃᑦ ᓄᓇᐅᔪᓂ ᐃᒪᐅᔪᓂᓪᓘᓐᓃᑦ.  

 

ᑖᓐᓇ ᒪᓕᒐᖅ ᐃᓚᒋᓪᓗᐊᑕᕆᓂᐊᕐᒪᒍᒃ ᑐᓂᔭᐅᕙᓪᓕᐊᓂᖓ ᑲᒪᓂᐅᒋᐊᓖᑦ ᐱᔪᓐᓇᐅᑏᓪᓗ ᐄᑉᐳᓗ 1, 2027, 

ᐱᒋᐊᕐᓗᒍ. ᑲᓇᑕᐅᑉ ᒐᕙᒪᒃᑯᖏᑦ ᑎᑎᕋᖅᐸᓪᓕᐊᕗᑦ ᒪᓕᒐᐅᔭᕆᐊᖃᕐᓂᐊᖅᑐᓂᑦ ᐊᒻᒪᓗ ᒐᕙᒪᒃᑯᑦ, ᓄᓇᕗᑦ 

ᑐᙵᕕᒃᑯᓪᓗ ᑐᓴᖅᑎᑕᐅᖏᓐᓇᖅᑐᓂ ᑕᒪᒃᑯᐊ ᒪᓕᒐᓕᕆᓂᕐᒥ ᐱᓕᕆᐊᖑᔪᑎᒍᑦ ᓇᒻᒥᓂᖅᓱᖅᐸᓪᓕᐊᓂᕐᒧᑦ.  

 

ᐅᖃᖅᑎᑦᑎᔩ, ᐊᔾᔨᒌᙱᓐᓂᖏᑦ ᒪᓕᒐᕐᓂ ᐱᓕᕆᐊᕗᑦ, ᐊᒻᒪᓗ ᑖᒃᑯᐊ ᑲᒪᒋᔭᖏᑦ ᑲᓇᑕᐅᑉ ᒐᕙᒪᒃᑯᖏᑦ.  

 

ᓄᓇᕗᑦ ᒐᕙᒪᒃᑯᖏᑦ ᐱᖁᔭᔅᓴᓂᑦ ᓴᖅᑮᒋᐊᖃᕐᓂᐊᖅᑐᑦ ᒪᓕᒐᓕᐅᕈᓐᓇᐅᑎᐅᓂᐊᖅᑐᒥᒃ ᐊᔾᔨᒋᓂᐊᖅᑕᖓᓂᒃ 

ᒐᕙᒪᑐᖃᒃᑯᑦ ᒪᓕᒐᕆᕙᒌᖅᑕᖏᓐᓂᑦ ᓄᓇᐅᔪᓄᑦ, ᐃᒪᐅᔪᓄᑦ, ᓄᓇᐅᑉ ᖁᓛᓂ ᐱᔪᓐᓇᐅᑎᓄᑦ, ᐅᖅᓱᐊᓗᒻᒧᑦ, 

ᒑᓴᓖᒧᑦ, ᐊᒻᒪ ᐃᑦᑕᕐᓂᓴᖃᕐᕕᐅᔪᓄᑦ ᐊᒻᒪᓗ ᑭᓱᑦ ᐆᒪᔪᖃᕐᕕᒥᓂᐅᔪᓄᑦ. ᐊᒻᒪᓗᓪᓕ ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦ ᒪᓕᒐᓕᐅᖅᐸᓪᓕᐊᕗᑦ ᐱᔪᓐᓇᐅᑎᒥᒃ, ᑲᒪᒋᔭᕆᐊᓕᓐᓂ ᑐᓂᓯᒐᔭᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᑲᓇᑕ ᐊᔾᔨᓪᓗᐊᖓᓂᒃ ᒪᓕᒐᓕᐅᙱᑦᑐᒍᑦ, ᑭᓯᐊᓂ ᐱᔪᓐᓇᐅᑎᖃᖅᑎᑦᑎᒋᐊᖃᖅᑐᑦ ᒐᕙᒪᑐᖃᖅ ᒪᓕᒐᑐᒍᑦ 

ᓄᓇᕗᑦ ᒐᕙᒪᒃᑯᖏᓐᓄᑦ. ᖃᖓᒃᑰᒐᔭᕐᓂᖓ ᓴᖅᑭᑕᐅᓛᕐᓂᖓᑦᑕ ᒐᕙᒪᑐᖃᒃᑯᑦ ᒪᓕᒐᖓᑦ ᐃᓱᒪᖅᓲᑎᒋᓂᐊᖅᑖ 

ᑲᓇᑕᐅᑉ ᒐᕙᒪᒃᑯᖏᑕ, ᑭᓯᐊᓂ ᐄᑉᐳᓗ 1, 2027 ᓇᓪᓕᖅᐸᑦ.  

 

ᑖᓐᓇ ᑐᓂᓯᕙᓪᓕᐊᓂᐅᔪᖅ ᓴᙱᓂᐅᔪᒥᒃ ᐊᖏᕈᑎᑎᒍᑦ ᒪᓕᒐᖅ ᐊᒻᒪᓗ ᓴᖅᑭᑕᐅᒋᐊᖃᓛᕐᓗᓂ ᐊᖏᖅᑕᐅᓗᓂ 

ᒪᓕᒐᓕᐅᕐᕕᔾᔪᐊᕐᒥ. ᓴᙱᓂᖅᑖᖅᐸᓪᓕᐊᓂᐅᔪᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ ᐅᖃᖅᓯᒪᕗᑦ ᐱᐊᓂᒍᒫᕐᓂᖓᓂᒃ ᑖᓐᓇ 

ᒪᓕᒐᒃᓴᖅ ᓇᓪᓕᖅᐸᑦ ᐄᑉᐳᓗ 1, 2027.  

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᔅᓴᐃᓐᓇᖅᐳᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑐᙵᕕᒃᑯᓐᓂᑦ, ᒪᓕᒐᖃᓛᖁᓪᓗᒍ 

ᐱᒋᐊᓕᖅᐸᑦ ᑕᒪᓐᓇ ᓇᒻᒥᓂᖅᓱᕐᓂᕐᒧᑦ ᐊᖏᕈᑎᐅᔪᖅ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᒃ 4-ᒦᒃᑲᑦᑕ, ᑭᐅᔾᔪᑎᒥᓂᕐᓄᑦ ᐃᓚᒋᐊᕈᑏᑦ. ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᑦᓯᐊᖏᓐᓂᕐᒧᑦ, Hᐄᓕ ᐊᕿᐊᕈᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 197 - 6(2): ᐊᖏᕐᕋᖃᖏᑦᑐᓄᑦ ᐱᒋᐊᕈᑎᓕᐋᖑᔪᑦ (ᕼᐄᓕ 

ᐊᕿᐊᕈᖅ) 

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓇᖏᖅᓯᕗᖓ ᐅᓪᓗᒥ 

ᐃᓚᒋᐊᕈᒪᓪᓗᒍ ᑭᐅᔾᔪᑎᒋᔪᔭᕋ ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, ᐊᐱᖅᑯᑎᐅᓚᐅᖅᑐᒧᑦ 197-7(2), ᐅᖃᐅᓯᖃᖅᑐᓂ 

ᐊᖏᕐᕋᖃᑦᑎᐊᖏᑦᑐᓂᑦ.  

 

ᐅᓪᓗᒥᒧᑦ ᑎᑭᑦᑎᓪᓗᒍ ᐃᓪᓗᕋᓛᑦ ᐱᐊᓂᒃᑕᐅᓯᒪᓕᖅᑐᖅ ᓴᓇᔭᐅᕙᓪᓕᐊᔪᖅ ᓴᓂᕋᔭᒻᒥ, ᓴᓂᑭᓗᐊᕐᒥ, ᑰᒑᕐᔪᒻᒥ, 

ᐃᖃᓗᓐᓂ, ᐃᒡᓗᓕᒑᕐᔪᒻᒥ, ᓇᐅᔮᓂ, ᐸᓐᓂᖅᑑᕐᒥ, ᒥᑦᑎᒪᑕᓕᒻᒥ, ᑲᖏᖅᓯᓂᕐᒥ, ᐊᕐᕕᐊᓂ, ᐃᑉᐱᐊᕐᔪᒻᒥ, 

ᖃᒪᓂ’ᑐᐊᕐᒥ, ᐃᒡᓗᓕᒻᒥ, ᖁᓪᓗᖅᑑᕐᒥᓗ, ᑕᓗᕐᔪᐊᕐᒥ, ᕿᑭᖅᑕᕐᔪᐊᕐᒥ, ᐊᒻᒪᓗ ᐅᖅᓱᖅᑑᕐᒥ.  

 

ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᑭᖑᓪᓕᖅᐹᖅᓯᐅᑎᖓᓂᑦ ᑲᒪᕙᓪᓕᐊᕝᕗᑦ ᐃᑯᕐᕋᖅ ᑮᓇᐅᔭᖃᖅᑎᑦᑎᒍᑎᐅᔪᒥᒃ, 

ᑖᒃᑯᐊᓗ ᑲᑎᒪᔨᐊᓛᑦ ᕿᒥᕐᕈᖃᑦᑕᓛᕐᓗᑎᑦ ᑐᒃᓯᕋᐅᑎᐅᔪᓂᒃ. ᑲᑎᒪᔨᕋᓛᑦ ᑕᒪᒃᑯᓂᖓ ᐊᖏᕐᕋᖃᙱᑦᑐᓂ 

ᐱᓕᕆᕙᑦᑐᓂᒃ ᐱᓕᓂᐅᔪᓂᒃ ᓯᕗᓪᓕᐅᔾᔨᐅᔭᕆᐊᓕᒃ ᐱᓪᓗᒋᑦ ᑮᓇᐅᔭᖃᖅᑎᑦᑎᓂᕐᒧᑦ. ᑖᒃᑯᐊ 

ᐱᓇᓱᐊᕈᓯᕆᔭᑦᑎᓐᓂ ᐱᐊᓂᒃᓯᓂᐊᖅᑐᑦ ᐊᒻᒪ ᑐᓴᕈᑎᑎᒍᑦ ᑐᓴᐅᒪᑎᑦᑎᓛᖅᐳᑦ ᑐᔅᓯᕋᕐᕕᐅᔪᓐᓇᓕᕆᐊᖏᓐᓂᑦ.  

 

ᐅᖃᖅᑎᑦᑎᔾᔩ, ᓴᓂᕋᔭᒃ ᐃᒡᓗᓕᓘᓐᓃᑦ ᐱᑕᖃᙱᒻᒪᑕ ᐊᖏᕐᕋᖃᙱᑦᑐᓄᑦ ᐃᓪᓗᒥᒃ ᐅᕝᕙᓗ ᕿᒫᕕᒻᒥᒃ. 

ᐃᓄᓕᕆᔨᒃᑯᑦ ᑐᔅᓯᕋᕐᕕᐅᓯᒪᙱᒻᒪᑕ ᓇᓕᐊᓐᓂ ᓄᓇᓕᒻᒥᑦ ᐱᙳᖅᑎᑦᑎᖁᔨᓪᓗᑎ ᐊᒻᒪᓗ ᑲᒪᔅᓴᐃᓐᓇᖁᓪᓗᒋᑦ 

ᐊᖏᕐᕋᖃᙱᑦᑐᒃᑯᕕᐅᔪᒥᒃ ᓇᓕᐊᖑᓂᐊᕈᓂ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑲᑎᒪᔾᔪᑎᑦᑕ ᓈᓴᐅᑎᖓ 5, ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᐃᖃᓗᐃᑦ ᓂᐊᖁᙴᕐᒧᑦ ᒪᓕᒐᓕᐅᖅᑎ, 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

  

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒫᓃᑦᑐᓕᒫᑯᓗᐃᖓᐃ ᐃᓕᓴᕆᒋᐊᑲᐃᓐᓇᕐᓚᒃᑲᐃ. 

ᖃᖏᐊᕋ ᑎᑭᓯᒪᔪᐃᐊᓐᓅᒻᒪᑦ ᐊᓕᐊᓇᐃᒍᓱᑦᑎᐊᖅᐳᖓ ᑕᒪᐅᖓ ᐳᓛᕆᐊᕈᓐᓇᑲᐃᓐᓈᕐᔪᖕᒪᑦ, 

ᐃᖅᑲᓇᐃᔭᐃᓐᓇᓗᐊᒧᑦ ᑕᑯᔾᔮᖏᒻᒥᒐᒃᑯᒃ, ᑭᓯᐊᓂ ᑕᒫᓃᒍᓐᓇᕐᓂᖓᓂᒃ ᒫᑯᓯ ᐊᕿᐊᕈᖅ ᐊᒻᒪᓗ ᑖᒃᑯᐊ 

ᑕᕐᕆᔮᒃᓴᓕᐅᓚᐅᖅᑐᐃᑦ ᐅᖃᐅᓯᕆᖅᑲᐅᔭᒃᑲ.  

 

ᑖᓐᓇ ᓇᐃᔫᒥ ᑖᑎ, ᐊᒻᒪᓗ seechange-ᒦᖔᖅᓯᒪᔪᑦ; ᑭᐅᕈᓪ ᑎᕙᐃᑦ, Hᐋᓇ ᕌᐳᑦᔅ, ᐊᒻᒪᓗ 

ᓂᐊᖁᙴᕐᒥᐅᑕᑯᓘᖃᑦᑕᖅᑐᖅ, ᑲᐃᓇ ᓄᔭᓕᐊ6, ᑕᑯᔭᑯᓗᒋᒐᒃᑭᑦ ᑕᒫᓂ. ᐅᑯᐊᕋᓗ, ᑑᐱ ᐅᑕᒃ, 

ᑕᒫᓃᑦᑐᐃᐊᓐᓅᒻᒥᒻᒪᑦ. ᐊᕙᓂᓗ ᐃᖅᑲᓇᐃᔭᖅᑎᒐ ᑕᒫᓃᖃᑎᒋᓂᐊᖅᑰᖅᑕᕋ, ᓯᐊᕆ ᔭᖕ. ᐊᒻᒪᓗ 

ᐱᓯᒪᑲᐃᓐᓇᖅᓯᒪᓪᓗᒍ ᑖᓐᓇ ᐱᓕᕆᖃᑎᒋᕐᔪᐊᓚᐅᖅᑕᕋ, ᕆᒃ Hᐊᓐᑦ, happy retirement. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᒻᒧᑦ, ᐊᑕᖏᐸᓗᑦᑖᓗᒋᕙᓪᓚᐃᒐᓗᐊᖅᑕᖏᑦ, ᒥᔅᑕ ᐊᕿᐊᕉᑉ. 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ, ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐃᓕᓴᕆᓪᓗᒋᑦ ᐃᓕᓴᕆᔭᐅᖅᑲᐅᔪᑦ ᑕᕝᕙᓂ. 

ᒥᔅᑕ ᔅᐹᒃᔅ, ᑖᓐᓇ ᔮᓂᔅ ᔅᐹᒃᔅ, ᑕᕝᕙᓃᑦᑐᓂ ᒪᓕᒐᓕᐅᕐᕕᒻᒥ, ᐃᓅᓱᑦᑐᑦ ᐅᓪᓗᖃᖅᑎᑕᐅᑎᓪᓗᒋᑦ ᐃᖅᑲᓇᐃᔮᕐᒧᑦ 

ᐃᓕᓐᓂᐊᖅᑕᒥᓐᓂᒃ, ᐃᒻᒪᖄ ᐱᒋᐊᕈᑎᒋᓂᐊᖅᐸᕋ ᐃᖅᑲᓇᐃᔮᕐᒥᓄᖃᐃ ᑕᕝᕙᓂ.  

 

>>ᐃᓪᓚᖅᑐᑦ. 

 

ᐄᓛᒃ, ᐊᖅᑯᑕᐅᒍᓐᓇᖅᑐᑦ ᐃᖅᑲᓇᐃᔮᕐᒧᑦ ᐊᑐᐃᕙᓐᓂᐊᖅᐳᑦ ᐃᓕᓐᓄᑦ ᒪᓕᒐᓕᐅᕐᕕᒻᒥ ᓇᒥᓪᓗᓐᓃᑦ ᓄᓇᕗᑦ 

ᒐᕙᒪᒃᑯᖏᓐᓂᑦ, ᑐᙵᓱᑦᑎᑕᐅᖁᓇᖅᐳᑎᑦ ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑯᓗᒋᑦ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, 

ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᒋᑦᓯ ᐃᓪᓗᒧᑦ ᑕᒪᑉᓯ. 

ᐃᓕᑕᕆᔪᒪᑐᐃᓐᓇᖅᖢᒍ ᐱᖃᓐᓂᕆᔭᕋ ᐃᖅᑲᓇᐃᔭᖃᑎᒋᕙᓚᐅᖅᓯᒪᔭᕋ, ᕼᐋᒦᑦ ᔭᒡᐹᓪ. ᐊᖏᔪᒥᒃ 

ᐃᓕᓐᓂᐊᑎᑦᑎᓯᒪᒻᒪᑦ ᐅᕙᓐᓂᒃ, ᐅᖃᕈᓐᓇᖅᐳᖓ ᖁᓚᙱᓚᖓ WSCC−ᑯᑦ ᑲᒪᔨᖃᑦᑎᐊᖅᑐᑦ, ᑐᙵᓱᒋᑦ 

ᐃᖃᓗᓐᓄᑦ ᑕᕝᕗᖓᓗ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦ ᒪᓕᒐᓕᐅᕐᕕᒻᒧᑦ. ᓈᓴᐅᑎ 5. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐊᑎᖁᑎᒃᑲ ᓄᖑᒻᒪᑕ. 

ᑲᔪᓯᓗᑕ ᑲᑎᒪᔾᔪᑎᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᑲᐅᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 207 - 7(2): ᐋᓐᓂᐊᖅᑐᓕᕆᓂᕐᒧᑦ ᒪᓕᒐᕋᓛᖏᓄᑦ (ᑲᐅᑐᖅ) 

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᐅᓪᓗᒥ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ, 

ᒪᓕᒐᐅᕙᑦᑐᑦ ᑲᒪᒋᕙᑦᑕᖏᑕ ᐋᓐᓂᐊᖅᑐᓕᕆᔨᒃᑯᑦ.  

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᕗᖅ ᑕᒻᒪᖅᓯᒪᔪᕐᓂᐊᖅᑎ ᑲᓇᑕᒥ ᑐᓴᖅᑎᑦᓯᒍᑎᖃᓚᐅᕐᒪᑦ ᑐᓂᓯᓛᕐᒪᑕ ᐅᓂᒃᑳᒥᒃ 

ᒪᓕᒐᓕᐅᕐᕕᒻᒧᑦ ᐊᕐᕌᒍᑉᐸᑦ ᐊᐅᓚᑕᐅᓂᕆᕙᓐᓂᕆᔭᖓᑕ ᐃᒪᓕᕆᓂᖅ ᓄᓇᕗᒻᒥ.  

 

ᐅᖃᖅᑎᑦᑎᔩ, ᐊᑐᐃᓐᓇᖃᑦᑎᐊᕐᓂᖅ ᐃᒥᑦᑎᐊᕙᒻᒥᒃ ᐱᔪᓐᓇᐅᑎᓪᓗᐊᑕᐅᒻᒪᑦ ᑭᒃᑯᓕᒫᓄᑦ.  

 

ᐅᖃᖅᑎᑦᑎᔩ, ᑲᒪᒋᔭᔅᓴᐅᓪᓗᓂ ᐋᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ ᐊᐅᓚᑕᐅᓂᕆᔭᖓ ᐃᒪᖃᖅᑎᑦᓯᓂᐅᕙᑦᑐᖅ 

ᑭᒃᑯᓕᒫᓂᒃ ᐋᓐᓂᐊᖅᑐᓕᕆᓂᐅᑉ ᐱᖁᔭᐅᑉ ᐊᑖᒍᑦ.  

 

ᒥᓂᔅᑕ ᐃᖅᑲᐅᒪᕗᖅ, ᒐᕙᒪᒃᑯᑦ ᖃᓄᖅᑑᕈᑎᖓ ᐃᒥᖅᑕᓂᕐᒧᑦ ᐃᓪᓗᒨᖅᑕᐅᓚᐅᖅᓯᒪᕗᖅ ᒪᐃ 2023-ᒥ.  

 

ᑐᓴᕋᔅᓴᐃᑦ ᒐᕙᒪᒃᑯᓐᓂᒃ ᐅᖃᖅᖢᒋᑦ, “ᐸᕐᓇᐅᑎᐅᔪᖅ ᐋᖅᑭᑦᑕᐅᒋᐊᖓᓚᐅᖅᓯᒪᕗᑦ ᑕᒪᒃᑯᐊ ᐱᓪᓗᐊᑕᐃᔪᐃᑦ 

ᐃᒥᖅᑕᓕᕆᓂᕐᒧᑦ ᒪᓕᒋᐊᖃᕐᓗᑎᒃ ᓈᒻᒪᒃᑐᒥᒃ ᐃᒥᖅᑖᕆᔭᐅᓪᓗᐊᖅᓱᓂ ᓴᓗᒻᒪᓴᖅᑕᐅᓯᒪᔪᑦ ᓄᓇᕗᑦ ᓄᓇᓖᑦ 

ᐃᒥᖅᑕᕈᑏᑦ ᒪᓕᒐᖏᓐᓂᒃ. ᑕᒪᒃᑯᐊ ᒪᓕᒐᐅᓛᖅᑐᑦ ᐊᓯᔾᔨᕈᑏᑦ ᓄᓇᕗᒻᒥ ᓂᕆᐅᒋᔭᐅᔪᑦ ᒪᓕᑦᓯᐊᓛᕐᓗᑎᓪᓗ 

ᑲᓇᑕᐅᑉ ᐃᒥᖅᑕᓕᕆᓂᕐᒧᑦ ᒪᓕᒐᐅᔪᓂᒃ.”  

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᖃᓄᖅ ᐃᓚᐅᒻᒪᖔᑕ ᓄᓇᕘᓕᒫᒧᑦ ᒪᓕᒐᐅᔪᒫᖅᑐᓂᒃ ᐃᒥᖅᑕᐅᕙᑦᑐᑦ 

ᐃᒥᖅᑖᕆᔭᐅᕙᑦᑐᑦ ᐱᔾᔪᑎᒋᓪᓗᒋᑦ?  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐋᓐᓂᐊᖅᑐᓕᕆᔨᒃᑯᑦ ᒥᐊᓂᕆᕙᒻᒪ 

ᖃᐅᔨᓴᖅᐸᒃᓱᑎᒃ ᐃᒥᕐᒥᒃ ᓴᓗᒻᒪᖅᓴᐃᕕᐅᔪᓂᒃ ᐃᑲᔪᖅᐸᒃᓱᑎᓪᓗ ᓴᓗᒻᒪᖅᓴᐃᔨᐅᕙᑦᑐᓂᒃ ᐃᖅᑲᓇᐃᔭᖅᑐᓂᒃ.  

 

ᐊᒻᒪ ᐱᖁᑎᕐᔪᐊᓕᕆᔨᒃᑯᑦ ᐃᓚᒋᓪᓗᒋᑦ ᖃᓄᖅᑑᖃᑎᖃᖅᐸᒃᑐᑦ ᐊᒻᒪᓗ ᑭᖑᕝᕕᖅᑕᐅᔭᕆᐊᖃᕐᓂᖏᑦ ᒪᓕᒐᒃᓴᐃᑦ 

ᐊᓯᔾᔨᖅᑕᐅᔭᕆᐊᖃᕐᓂᖏᑦ ᑲᒪᒋᔭᐅᖏᓐᓇᖅᑐᑦ. ᐃᓚᒋᓪᓗᑎᒍᓪᓗ ᐃᖏᕐᕋᔪᓕᕆᔨᒃᑯᑦ ᐱᖁᑎᓕᕆᔨᒃᑯᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᖅ. 

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᕋᕕᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᕈᓐᓇᖅᐹ ᖃᖓ ᓄᑖᖅ ᒪᓕᒐᐅᔪᒫᖅᑐᖅ ᐃᒥᖅᑕᐅᕙᑦᑐᓂᒃ ᓄᓇᓕᓐᓂ 

ᐊᖏᖅᑕᐅᔪᒫᕐᒪᖔᑦ ᐊᑐᓕᖅᑎᑕᐅᓗᓂᓗ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓪᓚᕆᒍᓐᓇᖏᑦᑐᖓ ᖃᖓᒃᑯᑦ 

ᐊᑐᐃᓐᓇᐅᓕᕈᒫᕐᒪᖔᑕ ᒫᓐᓇ ᕿᒥᕐᕈᔭᐅᕗᑦ ᓯᓚᑎᑦᑎᓐᓃᑦᑐᓄᑦ ᓴᓇᔨᕐᔪᐊᓕᕆᔩᑦ ᖃᓄᐃᙱᒻᒪᖔᑕ 

ᑐᑭᓯᒐᓱᒃᓱᑎᒃ, ᑐᑭᓯᓚᐅᕐᓗᑕ ᓱᓕ ᓯᕗᒧᐊᒃᑲᓐᓂᕈᓐᓇᖅᓯᓛᖅᑕᕗᑦ. ᑭᓯᐊᓂ, ᒫᓐᓇ ᓄᑖᒥᒃ ᑐᓴᕋᔅᓴᖃᙱᓐᓇᒪ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑐᓪᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᑲᐅᑐᖅ. 

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ)  

 

ᒥᓂᔅᑕ ᑖᒃᑯᐊ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐊᑯᓚᐃᑎᒋᔪᒥᒃ ᐱᓕᕆᕕᖓ ᖃᐅᔨᓴᐃᖃᑦᑕᕐᒪᖔᑕ ᐊᑐᖅᑕᐅᓪᓗᑎᒃ 

ᑭᒃᑯᓕᒫᓄᑦ ᐃᒥᕐᒧᑦ ᐃᒪᖃᖅᑎᑦᑎᓂᕐᒧᑦ ᒪᓕᒐᕋᓛᖏᓐᓂᒃ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᕐᒥᓗ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕙᑎᓕᕆᔨᒃᑯᓐᓄᑦ ᖃᐅᔨᓴᖅᑎᐅᔪᑦ ᑕᒪᒃᑯᓂᖓ 

ᖃᐅᔨᓴᐃᖃᑦᑕᕐᒪᑕ ᐃᒪᖃᐅᓯᕐᕕᒻᒥ ᐊᕐᕌᒍ ᒪᕐᕈᐊᖅᑎᖃᑦᑕᖅᑐᑦ. ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᐱᓯᒪᙱᓐᓇᒪ, 

ᐅᑎᕐᕕᒋᓛᖅᐸᕋ ᑖᓐᓇ ᑲᑎᒪᔨ ᑭᒡᒍᓯᒃᓴᐃᑦ ᐱᓯᒪᓕᕈᒃᑭᑦ ᖃᐅᔨᓴᐃᔭᕇᖅᓯᒪᓕᕐᒪᖔᑕ ᑕᐃᑲᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᐊᐃᕕᓕᖕᒧᑦ ᒪᓕᒐᓕᐅᖅᑎ, ᐊᖑᑎᐊᓗᒃ. 

 

ᐊᐱᖅᑯᑦ 208 - 7(2): ᑐᐊᐸᓕᐅᕈᑎᓐ ᑐᖅᑯᖅᑕᐅᓯᒪᔪᓄᓪᓗ (ᐊᖑᑎᐋᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᓂᐊᖅᑕᕋ ᐅᓪᓗᒥ ᒥᓂᔅᑕᖓᓐᓄᑦ ᓄᓇᓕᓐᓂ ᐱᔨᔅᓯᖅᑎᒃᑯᓐᓄᑦ.  

 

ᐅᖃᐅᓯᖃᒃᑲᓐᓂᕈᒪᒐᒪ ᑐᐊᐸᓕᕆᓂᕐᒥᒃ.  

 

ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ, ᐊᐱᖅᓱᖃᑦᑕᖅᓯᒪᒐᒪ ᐅᓄᖅᑐᐃᖅᓱᕐᖢᖓ ᒪᓕᒐᓕᐅᕐᕕᒻᒥ ᐅᐱᕐᖔᒃᑯᑦ 

ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ ᑖᒃᓱᒪ ᒥᒃᓵᓄᑦ.  

 

ᑕᐃᔅᓱᒪᓂ ᐅᖃᓚᐅᖅᓯᒪᒐᒪ ᓴᓪᓕᕐᒥᐅᑦ ᕼᐋᒻᒪᓚᒃᑯᖏᑦ ᓇᓗᓇᐃᖅᓯᓯᒪᓕᕐᒪᑕ ᓄᑖᒥᒃ ᑐᐊᐸᑕᕐᕕᒃᓴᐅᓂᐊᖅᑐᒥᒃ, 

ᑐᒃᓯᕋᖅᑐᓪᓗ ᐃᑲᔪᖅᑕᐅᔪᒪᓪᓗᑎᒃ ᑕᐃᑯᖓ ᐊᖅᑯᓯᐅᕈᒪᓪᓗᑎᒃ ᑐᐊᐸᓕᐅᕐᕕᐅᓂᐊᖅᑐᒧᑦ.  

 

ᐅᖃᖅᑏ, ᒥᓂᔅᑕ ᐅᖃᓚᐅᕐᒪᑦ ᑲᑎᒪᖃᑎᖃᕈᓐᓇᕐᓂᕋᖅᖢᓂ ᐃᓛᒃ ᓄᓇᓖᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ 

ᐅᖃᐅᓯᕆᔭᐅᖁᓪᓗᒋᑦ ᑭᙴᒪᔭᖏᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᖃᓄᐃᑦᑐᓂᒃ ᐅᖃᖃᑎᖃᖅᓯᒪᓕᕐᒪᖔᖅ ᐱᓕᕆᕕᖓ ᐅᕝᕙᓘᓐᓃᑦ ᑖᓐᓇ 

ᕼᐋᒻᒪᓚᖏᓐᓂᒃ ᓴᓪᓕᕐᒥᐅᑦ ᐱᔾᔪᑎᒋᓪᓗᒋᑦ ᑐᐊᐸᓕᕆᓂᕐᒧᑦ ᑭᙴᒪᔭᖏᑦ ᐱᓪᓗᒋᑦ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᐱᔾᔪᑎᒋᓪᓗᒍ 

ᑐᐊᐸᑖᕆᐊᖃᕐᓂᖓ ᓴᓪᓕᕐᒥᐅᑦ. ᓂᕈᐊᖅᑕᐅᕕᒋᓯᒪᔭᖓ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᖅᓯᒪᓕᕐᑐᑦ 

ᕼᐋᒪᓚᒃᑯᓐᓂᒃ ᕿᒥᕐᕈᓇᒃᖢᑎᒃ ᑕᐃᔅᓱᒥᖓ ᑐᐊᐸᑖᕐᕕᒃᑖᕆᔭᐅᔪᒪᔪᓄᑦ ᕼᐋᒻᒪᓚᒃᑯᓐᓄᑦ.  

 

ᐃᖅᑲᐅᒪᔭᒃᑯᑦ ᑖᒃᑯᐊ ᓯᓚᑖᓃᒻᒪᑦ ᕼᐋᒻᒪᓚᒃᑯᑦ ᓄᓇᖁᑖᑕ, ᒐᕙᒪᑐᖃᒃᑯᑦ ᓄᓇᖁᑎᐊᓃᒻᒪᑦ ᐃᓄᓕᕆᔨᑐᖃᒃᑯᑦ 

ᐃᓚᐅᔭᕆᐊᖃᕐᒪᑕ. ᒫᓐᓇ ᐅᖃᖃᑎᒌᑉᐸᓪᓕᐊᔪᑦ ᑖᓐᓇ ᕿᒥᕐᕈᓇᒃᑕᐅᓪᓗᓂ ᖃᓄᖅ ᐃᑲᔪᕈᓐᓇᕐᒪᖔᑕ 

ᕼᐋᒻᒪᓚᒃᑯᓐᓂᒃ ᑕᐃᔅᓱᒥᖓ ᑐᐊᐸᑕᕐᕕᑦᑖᖁᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐱᒻᒪᕆᐅᔪᖅ ᐃᓘᓐᓇᖏᑦ ᓄᓇᕗᒻᒥᐅᑦ ᓄᓇᓕᖁᑎᖏᑦ ᐱᖃᓯᐅᑎᓪᓗᒍ ᓴᓪᓕᕐᒥᐅᑦ ᓇᐅᔮᕐᒥᐅᓪᓗ. 

ᓱᓇᒃᑯᑎᖃᑦᑎᐊᖁᓪᓗᒋᑦ ᑕᐃᒃᑯᓂᖓ ᑐᐊᐸᓂᒃ ᐋᖅᑭᒃᓱᐃᔾᔪᑎᓂᒃ ᐅᔭᕋᕐᓂᓪᓗ ᓱᕋᑦᑎᔾᔪᑎᓂᒃ.  

 

ᖃᓄᑎᒋᒃ ᐃᑲᔪᖅᑐᐃᔾᔪᑎᒃᓴᓂᒃ ᑐᓂᓂᓯᓯᒪᓕᕐᒪᖔᖅ ᒪᕐᕉᓐᓄᒃ ᑖᒃᑯᓄᖓ ᓄᓇᓖᓐᓄᑦ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒋᑦ ᓄᓇᓖᒃ ᑖᒃᑯᐊ 

ᐅᖃᐅᓯᕆᔭᖏᒃ ᓂᕈᐊᖅᑎᒋᓯᒪᔭᖏᑕ ᓄᓇᖁᑎᖏᓐᓄᑦ ᓱᓇᒃᑯᑎᒃᓴᓂᒃ ᑐᐊᐸᑕᕈᑎᓄᑦ ᐱᓕᕆᕕᕗᑦ ᑕᒪᒃᑯᓂᖓ 

ᓯᖃᓕᔾᔪᑎᓂᒃ ᐅᔭᕋᖕᓂᒃ ᐱᓕᕆᔪᓐᓃᕐᒪᑕ.  

 

ᓄᓇᕗᒻᒥ ᑲᑐᔾᔨᖃᑎᒌᑦ ᒐᕙᒪᖏᑕ ᑖᒃᑯᐊ ᓄᓇᓖᑦ ᐃᓗᐃᒃᑲᐅᓪᓗᒋᑦ ᑮᓇᐅᔭᖅᑖᕆᖃᑦᑕᖅᑕᖏᓐᓄᑦ 

ᐃᓕᔭᐅᓚᐅᕐᒪᑦ ᑖᒃᑯᓂᖓ ᐸᕐᓇᐅᑎᖏᓐᓄᑦ ᐊᑭᑐᔪᖅᑐᕈᑎᒃᓴᓄᑦ ᑐᒃᓯᕋᐅᑎᐅᔪᓐᓇᖅᑐᖅ ᐊᕐᕌᒍᒧᑦ ᐊᑕᐅᓯᕐᒧᑦ 

ᑕᓪᓕᒪᓄᓪᓘᓐᓃᑦ.  

 

ᑕᐃᒃᑯᐊ ᓱᓇᒃᑯᑏᑦ ᓂᕈᐊᖅᑎᒋᓯᒪᔭᖓᑕ ᓄᓇᓕᖁᑎᐊᓄᑦ, ᒫᓐᓇ ᐱᓯᒪᙱᓐᓇᒃᑭᑦ ᑐᓴᒐᒃᓴᐃᑦ 

ᐅᑎᕐᕕᒋᔪᓐᓇᓛᖅᑕᒃᑲ ᑐᓴᒐᒃᓴᐃᑦ ᐱᒍᒃᑭᑦ ᑲᑎᒪᔨᐅᖃᑕᐅᔫᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᒥᓂᔅᑕ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᕐᒪᖔᑕ ᓄᓇᕗᒻᒥ 

ᓄᓇᓕᓐᓂ ᑲᑐᔾᔨᖃᑎᒌᖏᓐᓂ ᑭᐅᖁᓪᓗᒋᑦ ᑖᒃᑯᓂᖓ ᑐᐊᐸᑖᕐᕕᒃ ᐱᔾᔪᑎᒋᓪᓗᒋᑦ ᐊᒻᒪ ᓱᓇᒃᑯᑖᒃᓴᖏᓐᓂᑦ 

ᑐᐊᐸᓕᕆᔾᔪᑎᒃᓴᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᓄᓇᕗᒻᒥ 

ᑲᑐᔾᔨᖃᑎᒌᑦ ᒐᕙᒪᖏᓐᓄᑦ ᑕᐃᓐᓇ ᑎᒥᐅᔪᖅ ᑕᐃᒃᑯᐊ ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᑕᕗᑦ. 

ᐃᖅᑲᓇᐃᔭᖃᑎᖃᖃᑦᑕᕐᒪᑕ ᕼᐋᒻᒪᓚᒃᑯᓂᓕᒫᖅ ᓄᓇᕗᒻᒥ ᑲᑎᒪᖃᑦᑕᖅᑐᑦ ᐊᑯᓚᐃᑦᑐᒃᑯᑦ ᑭᙴᒪᔭᐅᔪᓂᑦ 

ᓄᓇᕗᒻᒥ ᑭᙴᒪᔭᐅᔪᓂᑦ.  

 

ᓄᓇᓖᑦ ᐊᑐᓂᒃ ᐃᓱᒫᓘᑎᖃᖃᑦᑕᕐᒪᑕ ᐊᑲᐅᙱᓕᐅᕈᑎᖃᖅᐸᒃᖢᑎᒃ. ᑕᕝᕙ ᐱᓕᕆᕕᕗᑦ ᑕᐃᒪᓐᓇ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐱᓕᕆᕕᑉᐳᑦ ᓄᓇᓖᑦ ᒐᕙᒪᖏᑦᑕ ᑲᑐᔾᔨᖃᑎᖏᓐᓂᑦ ᕼᐋᒻᒪᓚᒃᑯᓐᓂᑦ. ᐊᒻᒪ 

ᓄᓇᓕᖕᓂᑦ ᐃᖅᑲᓇᐃᔭᖅᑎᖃᖃᑦᑕᖅᑐᒍᑦ ᑕᐃᓐᓇ ᑎᒥᖁᑎᒋᔭᐅᔪᖅ ᐊᖅᑯᑎᒋᓪᓗᒍ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 209 - 7(2): ᕿᓂᖅᑎᓐ ᐸᖅᓴᐃᔨᓪᓗ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᓄᓇᓕᖕᓂ ᐱᔨᔅᓯᖅᑎᒃᑯᓐᓄᑦ. 

 

ᐅᖃᖅᑏ, ᖁᔭᓕᔪᒪᓪᓗᖓ ᕿᓂᖅᑏᑦ ᐸᖅᓴᐃᔩᑦ ᓴᓂᕋᔭᖕᒥᑦ, ᐃᒡᓗᓕᖕᒥᑦ, ᐊᒻᒪ ᓄᓇᕗᒻᒦᑦᑐᓕᒫᓂᒃ. 

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓇᒡᒐᔾᔭᐅᒥ ᑲᑎᒪᕐᔪᐊᖅᑎᓪᓗᑕ ᒪᓕᒐᓕᐅᕐᕕᒻᒥᑦ ᑕᕝᕙᓂ, ᒥᓂᔅᑕ ᐅᖃᓚᐅᕐᒪᑦ ᐱᓪᓗᒋᑦ ᐊᒡᒋᖅᑐᒥᑦ 

ᐸᖅᓴᐃᔩᑦ ᑲᑎᒪᓛᕐᓂᖏᓐᓂᑦ ᑕᕝᕙᓂ ᓄᓇᓕᐸᐅᔭᕐᒥᑦ.  

 

ᐅᖃᖅᑏ, ᐃᑲᔪᖅᑐᐃᕗᖓ ᑲᑎᒪᓂᐊᖅᑐᓂᒃ ᑕᐃᒪᓐᓇ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 25-ᖑᔪᑦ ᓄᓇᕗᒻᒥᐅᑕᐃᑦ ᓄᓇᓖᑦ, ᐃᓚᐅᓂᐊᕐᒪᖔᑕ ᓴᓂᕋᔭᒡᓗ, ᐃᒡᓗᓕᓪᓗ 

ᑭᒡᒐᖅᑐᖅᑕᐅᓂᐊᖅᐹ ᑕᐃᑲᓂ ᑲᑎᒪᓕᕈᑎᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᑦ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᐊᐱᕆᒻᒪᑦ ᐸᖅᓴᐃᔩᑦ 

ᐱᓪᓗᒋᑦ ᕿᓂᖅᑏᑦ, ᐸᖅᓴᐃᔩᑦ. ᑖᓐᓇ ᐊᐅᓚᓂᐅᔪᖅ ᐊᑑᑎᖃᓪᓚᕆᒻᒪᑦ ᖁᔭᓕᑦᑎᐊᖅᑕᕗᑦ ᓂᕈᐊᖅᑎᒋᔭᑦᑎᓐᓄᑦ 

ᓄᓇᕗᒻᒥᐅᖃᑎᑦᑎᓐᓄᓪᓗ ᐱᔨᔅᓯᖃᑦᑕᕐᒪᑕ ᓯᓚ ᖃᓄᐃᓕᐅᕋᓗᐊᖅᑎᓪᓗᒍ, ᐱᐅᒐᓗᐊᖅᑎᓪᓗᒍ ᐊᓯᐅᖅᑲᔪᓂᑦ 

ᕿᓂᖅᓯᖃᑦᑕᕐᒪᑕ, ᐸᖅᓴᐃᖃᑦᑕᕐᒪᓗ ᐊᖏᕐᕋᐅᔾᔨᑦᑎᐊᖃᑦᑕᖅᖢᑎᒃ. 

 

ᑕᐃᓐᓇ ᑲᑎᒪᕐᔪᐊᕐᓂᒃᓴᖅ ᐃᖃᓗᖕᓂ ᐃᓇᑕᐅᓚᐅᖅᑐᑦ ᕼᐋᒻᒪᓚᒃᑯᑦ ᖃᐃᖁᔭᐅᓪᓗᑎᑦ ᐃᓘᓐᓇᖏᑦ ᓄᓇᓕᖕᓂᑦ, 

ᑖᒃᑯᐊ ᑎᒥᖁᑎᒋᔭᐅᔪᑦ ᑎᑎᕋᖅᓯᒪᔪᓂᑦ ᐱᓯᒪᙱᓐᓇᒪ ᑭᓇᒃᑯᑦ ᑎᑭᓐᓂᐊᕐᒪᖔᑕ ᓇᑭᙶᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ.  

 

(ᑐᓵᔨᑎᒎᓕᖅᑐᖅ) ᐱᓕᕆᕕᖓ ᓄᓇᓕᖕᓂ ᐱᔨᔅᓯᖅᑎᒃᑯᑦ ᑲᒪᖕᒪᑕ ᐊᐅᓚᑦᑎᓪᓗᑎᑦ ᓄᓇᕗᑦ ᒐᕙᒪᒃᑯᖏᑕ 

ᓄᓇᓕᖕᓂᑦ ᑲᒪᖕᒪᑕ ᐸᖅᓴᐃᔩᑦ ᕿᓂᖅᑎᓄᑦ ᑮᓇᐅᔭᖃᖅᑎᑦᑎᓂᕐᒧᑦ ᐊᑐᐊᒐᕐᓂᑦ.  

 

ᐊᑐᐊᒐᖅ ᑖᓐᓇ ᓄᑖᕈᕆᐊᖅᑕᐅᓚᐅᕐᒪᑦ 2017-ᒥ ᐃᓱᓕᕝᕕᒃᓴᖃᖅᖢᓂ ᐊᕐᕌᒍᐊᓂ 2022-ᒥ. 

 

ᐅᖃᖅᑏ, ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᒪᓕᒐᓕᐅᕐᕕᒻᒥ ᐃᒪᓐᓇ, “ᐱᓕᕆᕕᒃ ᑭᖑᓪᓕᖅᐹᖅᓯᐅᑎᖏᓐᓂᑦ 

ᐱᓕᕆᐊᖃᓕᖅᑐᑦ, ᓄᑖᕈᕆᐊᖅᑕᐅᓂᖏᓐᓄᑦ ᐊᑐᐊᒐᒃᓴᐃᑦ ᐊᒃᑐᐊᓂᖃᖅᑐᑦ ᑭᙴᒪᔭᐅᔪᓂᑦ ᕿᓂᕐᓂᕐᒧᑦ 

ᐸᖅᓴᐃᓂᕐᒧᑦ. ᓄᑖᖅ ᐊᑐᐊᒐᖅ ᑖᒃᑯᐊ ᐱᖃᓯᐅᔾᔨᓂᐊᖅᑐᑦ ᑭᙴᒪᔭᐅᔪᓂᑦ ᐃᓕᓐᓂᐊᕈᑎᒃᓴᓄᓪᓗ ᓱᓇᒃᑯᑎᓄᓪᓗ 

ᐊᑐᕆᐊᖃᖅᑐᓂ ᕿᓂᖅᑎᓪᓗᒋ, ᐸᖅᓴᐃᑎᓪᓗᒋᓪᓗ ᓄᓇᕗᒻᒥ.” 

 

ᐅᖃᖅᑏ, ᑖᓐᓇ ᐊᒃᓱᐊᓗᒃ ᑐᓴᕈᒥᓇᖅᑐᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᒃᑯᓂᖓ ᑮᓇᐅᔭᓂᑦ ᓄᑖᓂᑦ 

ᑐᓂᓯᓂᐊᕐᒪᖔᑕ ᑐᕌᒐᒃᓴᐃᑦ ᓄᑖᑦ ᑎᑭᐅᑎᔭᐅᖁᓪᓗᒋᑦ?  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅ ᐊᐱᕆᒻᒪᑦ ᐸᖅᓴᐃᓂᕐᒧᑦ 

ᓱᓇᒃᑯᑎᖃᖅᑎᑦᑎᓂᕐᒧᑦ ᐸᖅᓴᐃᔨᓂᑦ ᓄᓇᓕᖕᓄᑦ ᑎᑭᑎᑕᐅᒐᔭᖅᑐᓂᑦ ᓄᓇᕗᒻᒥ ᑭᓯᐊᓂ.  

 

ᓄᑖᑦ ᐱᑐᖃᐃᓪᓗ ᐊᓯᔾᔨᖅᐸᓪᓕᐊᒻᒪᑕ ᖃᕆᓴᐅᔭᐃᓪᓗ ᑕᒪᒃᑯᐊ ᓱᒃᑲᔪᒃᑯᑦ, Zoleo-ᒥ, ᐊᒻᒪᓗᑦᑕᐅᖅ ᑕᒪᒃᑯᓂᖓ 

ᐅᖃᖃᑎᒌᒍᑎᐅᖃᑦᑕᕐᒪᑕ ᐊᒻᒪ ᕿᒥᕐᕈᓇᖕᒥᒻᒪᑕ ᓄᑖᓂᑦ iPhones-ᖑᓂᕋᖅᑕᐅᔪᓂᑦ ᐅᖄᓚᐅᑎᓂᑦ, 

ᓄᓇᒦᒃᑲᓗᐊᖅᑎᓪᓗᒋᑦ ᑎᑎᕋᖃᑎᒌᒍᓐᓇᕐᓂᐊᕐᒪᑕ.  

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑕᕝᕙ ᐅᖄᓚᐅᑎᕋᓛᒃᑯᑦ ᐊᑐᕈᓐᓇᕐᒪᖔᑦᑕ ᐸᖅᓴᐃᔨᓄᑦ ᑐᑭᒧᐊᒃᑎᑦᑎᔨ ᕿᓂᖅᑎᓄᑦ 

ᐱᓕᕆᔾᔪᑎᖃᑦᑎᐊᖁᓪᓗᒋᑦ ᑖᒃᑯᐊ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑰᑎᑦ, ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᖕᒪᑦ, ᓴᖅᑭᑦᑎᓚᕋᒪ ᐅᓄᑲᓪᓚᑦᑐᓂᑦ ᑎᑎᕋᐅᓯᐊᕆᓚᐅᖅᑕᑦᑎᓐᓂᑦ 

ᒐᕙᒪᑐᖃᒃᑯᓐᓃᖔᖅᑐᓂᑦ ᐱᔾᔪᑎᖃᖅᑐᓂᑦ ᓄᑖᓂᑦ ᐸᖅᓴᐃᓂᕐᒧᑦ ᕿᓂᕐᓂᒻᒧᓪᓗ ᐱᓕᕆᕕᑦᑖᕆᐊᖃᕐᒪᑕ 

ᓄᓇᕗᒻᒥ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐅᖃᖃᑎᖃᖃᑦᑕᖅᓯᒪᒻᒪᖔᑕ ᒐᕙᒪᑐᖃᒃᑯᓐᓂᑦ ᒥᓂᔅᑕᐅᔪᒥᑦ ᑖᒃᓱᒪ ᒥᒃᓵᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑲᑎᒪᔨ ᐊᐱᖅᓱᕐᒪᑦ 

ᐱᔾᔪᑎᒋᓪᓗᒍ ᐅᖃᖃᑎᖃᕐᓂᕐᒥᑦ ᒐᕙᒪᑐᖃᒃᑯᓐᓃᖔᑐᓂᒃ. ᐅᖃᖃᑎᒌᓐᓇᖅᑕᕗᑦ ᑕᐃᓐᓇ ᐊᓪᓚᕝᕕᖓᑦ ᓄᓇᕗᒻᒥ 

ᑭᙴᒪᔭᑦᑎᓐᓄᑦ ᓯᕗᒧᐊᒃᐸᓪᓕᐊᑎᓪᓗᒍ.  

 

ᐅᓄᑲᓪᓚᑦᑐᓂᑦ ᓄᓇᕗᒻᒥ ᐅᖃᐅᓯᖃᖃᑦᑕᕐᒥᔪᒍᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ, ᐱᓪᓚᑦᑖᖑᒻᒪᑦ, ᐊᑯᓂᑲᓪᓚᓪᓗ 

ᓯᑯᕙᒍᓐᓃᖅᖢᓂ. ᑕᒪᒃᑯᐊ ᐊᔾᔨᒌᙱᑦᑐᑦ ᐅᖃᐅᓯᕆᔭᕗᑦ, ᖃᓄᑎᒋ ᑭᓱᓂ ᐊᔭᐅᖅᑐᐃᔪᓐᓇᕐᓂᐊᕐᒪᖔᑦᑕ 

ᓄᓇᕗᒻᒥ ᐸᖅᓴᐃᔨᓄᑦ ᕿᓂᖅᑎᓄᑦ ᐊᑐᖅᑕᐅᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ ᑯᓄ. 

 

ᐊᐱᖅᑯᑦ 210 - 7(2): ᓄᓇᕘᑉ ᐃᓕᓴᐃᔨᒋᔭᖏᑕ ᐅᖃᐅᓯᖃᐅᓯᖏᑦ (ᑯᓄ) 

 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᓪᓗᒥ ᐊᐱᖅᑯᑎᒐ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᑐᓴᖃᑦᑕᕋᒪ, ᑐᓴᖃᑦᑕᓚᐅᖅᖢᖓ ᒥᑦᑎᒪᑕᓕᖕᒥ 

ᐊᒻᒪ ᑕᒫᓂ ᐃᓕᓐᓂᐊᖅᑏᑦ ᐅᖃᖃᑦᑕᓚᐅᕐᒪᑕ ᕿᑐᕐᖓᒃᑲᓗ, ᐃᓕᓴᐃᔨᑕᖃᐅᕐᒪᒡᒎᖅ ᖃᔅᓯᑲᓪᓛᕐᔪᓐᓂᑦ 

ᐱᓗᐊᖅᑐᒥᑦ ᑖᒃᑯᐊ ᑲᓇᑕᒨᕋᑖᕐᓂᑯᐃᑦ ᑐᑭᓯᓇᙱᑦᑎᐊᖅᑐᒥᑦ ᖃᓪᓗᓈᖅᑎᑐ ᐅᖃᓪᓚᖃᑦᑕᕐᒪᑕ 

ᐃᓕᓴᐃᔨᐅᒐᓗᐊᖅᖢᑎᒃ ᑐᑭᓯᔭᐅᒡᒐᑦᑎᐊᖅᖢᑎᒃ.  

 

ᑖᒃᑯᐊ ᐊᑦᑕᕐᓇᕈᔪᖕᒪᑦ ᑖᒃᑯᐊ ᐃᓕᓐᓂᐊᖅᑐᑯᓗᐃᑦ ᐃᓕᑉᐸᓪᓕᐊᓂᖓ ᐃᓕᑉᐸᓪᓕᐊᒐᓗᐊᕐᒪᖔᑕ. 

ᒥᓂᔅᑕᖃᐃ ᖃᐅᔨᒪᕙ ᑕᒪᒃᑯᐊ ᐃᓕᓴᐃᔨᙳᖅᐸᓪᓕᐊᔪᑦ, ᐃᓕᓴᐃᔨᙳᕋᓱᓕᕌᖓᒥᒃ 

ᖃᐅᔨᓴᖅᑕᐅᖃᑦᑕᕋᓗᐊᕐᒪᖔᑕ ᖃᓪᓗᓈᑎᑑᕐᓂᖓ ᑐᑭᓇᑦᑎᐊᕋᓗᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᐃᔩᑦ ᓂᕈᖅᑕᐅᓇᓱᓕᕋᐃᒻᒪᑕ 

ᐊᐱᖅᓱᖅᑕᐅᖃᑦᑕᖅᓱᑎᓪᓗ, ᐊᒻᒪᓗ ᑭᓱᓂ ᐱᓕᕆᖃᑦᑕᕐᓂᑰᒻᒪᑕᑭᐊᖅ, ᐊᒻᒪᓗ ᑭᓱᓂ 

ᐃᓕᓐᓂᐊᕈᑎᖃᕐᓂᑯᖏᓐᓄᑦ. ᑕᒪᒃᑯᓂᖓ ᐱᔭᐅᓪᓗᑎᑦ ᓂᕈᐊᖅᑕᐅᖃᑦᑕᕐᒪᑕ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ. 

ᑖᓐᓇ ᐊᑐᖅᑕᐅᑦᑎᐊᖃᑦᑕᖅᑐᖅ ᐃᓕᓴᐃᔨᓂᑦ ᓂᕈᐊᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑯᓄ. 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ’, ᑕᒪᒃᑯᐊ ᐊᒃᓱᕈᖃᑦᑕᓚᐅᖅᓯᒪᒻᒪᑕ ᓯᕗᓕᕆᓚᐅᖅᑕᕗᑦ 

ᐃᓕᓐᓂᐊᕋᓱᖃᑦᑕᖅᖢᑎᒃ ᓲᕐᓗ ᑰᔾᔪᐊᕌᐱᒧᑦ, Churchill, ᑕᒪᒃᑯᐊ ᖃᓪᓗᓈᑎᑑᕈᓐᓇᖏᑦᑎᐊᖅᖢᑎᒃ 

ᐃᓕᓐᓂᐊᖃᑦᑕᓚᐅᕐᒪᑕ ᐊᒃᓱᕈᑦᑕᖅᖢᑎᒡᓗ ᐊᑐᖅᑕᐅᖃᑦᑕᖅᓯᒪᓪᓗᑎᒡᓗ ᑕᒪᒃᑯᐊ ᓯᕗᓕᕆᓚᐅᖅᑕᕗᑦ. 

 

ᑕᒪᒃᑯᐊ ᐃᓕᓴᔩᑦ ᐃᓕᓴᐃᔨᙳᕌᒥᒃ ᐃᓕᓐᓂᐊᖅᑎᑕᐅᖃᑦᑕᖅᐹᑦ ᐃᓄᐃᑦ ᐱᖅᑯᓯᖓᓂᒃ, ᐃᓕᖅᑯᓯᖓᓂᒃ, ᐊᒻᒪ 

ᖃᓄᑐᐃᓐᓇᖅ ᐃᓄᐃᑦ ᐋᒃᑳᕐᓂᕐᒥᑦ ᓲᕐᓗ ᓇᖅᓯᓪᓗᑎᑦ? ᑕᒪᒃᑯᐊᕈᔪᐃᑦ ᐃᓄᐃᑦ ᐱᖅᑯᓯᖏᓐᓂᑦ 

ᐃᓕᓐᓂᐊᖅᑎᑕᐅᖃᑦᑕᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᖁᔭᓐᓇᒦᒃ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑯᓄ. 

 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᒋᐊᕈᑎᒃᑲᓐᓂᖅ ᑕᒪᓐᓇ. ᑕᒪᒃᑯᐊ ᐃᓱᒫᓗᒋᓪᓚᑦᑖᕋᒃᑭᑦ ᐃᓕᓐᓂᐊᖅᑐᑯᓗᐃᑦ 

ᐃᓕᑉᐸᓪᓕᐊᓂᖏᓐᓂᒃ, ᑐᑭᓯᑦᑎᐊᖅᖢᓂ ᐃᓕᑉᐸᓪᓕᐊᑉᐹᓪᓕᕐᓇᕐᒪᑦ.  

 

ᑕᒪᒃᑯᐊ ᖃᐅᔨᓴᑕᐅᖃᑦᑕᕐᒪᑕ ᐃᓕᓐᓂᐊᖅᑏᑦ Report cards-ᖏᓐᓂᒃ ᑎᑎᕋᖅᑕᐅᕙᒃᖢᑎᒃ. ᑕᒪᒃᑯᐊ ᓄᑖᑦ 

ᑲᓇᑕᒨᕐᓂᑯᐃᑦ ᐃᓕᓐᓂᐊᖅᑐᖁᑎᖏᑦ, ᐊᒻᒪ ᑕᒪᒃᑯᐊ ᐃᓕᓴᐃᔨᑐᖃᐃᑦ ᖃᓪᓗᓈᑎᑑᕈᓐᓇᑦᑎᐊᖅᑐᑦ 

ᐃᓕᓐᓂᐊᖅᑐᖁᑎᖏᑦ ᓇᓕᖅᑲᖏᑦ ᐱᕙᓪᓕᐊᔭᖏᓐᓂᑦ ᖃᐅᔨᓴᖅᑕᐅᔪᓐᓇᖅᐹᑦ ᐊᔾᔨᒌᖕᒪᖔᑦ 

ᐃᓕᑉᐸᓪᓕᐊᒐᓗᐊᕐᒪᖔᑕ ᓇᓗᓇᕈᓐᓃᒃᑲᓐᓂᕋᔭᕐᒪᑦ?  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᖃᑦᑕᐃᓐᓇᐅᔭᕐᒥᔪᐃᑦ ᐊᕐᕌᒍᑕᒫᖅ ᐃᓗᖓᓂ ᑖᒃᑯᐊ ᐃᓕᓐᓂᐊᕈᑎᒃᑲᓐᓂᕐᓂᑦ, 

ᓄᖅᑲᖔᑲᐃᓐᓇᖃᑦᑕᒻᒪᕆᑦᑐᐃᑦ ᑖᒃᑯᐊ ᐃᓕᓐᓂᐊᖅᑐᖁᑎᕗᑦ ᑖᒃᑯᐊ ᐃᓕᓴᐃᔨᖁᑎᕗᑦ 

ᐃᓕᓐᓂᐊᒃᑲᓐᓂᕈᓐᓇᕐᒪᑕᑭᐊᖅ.  

 

ᑖᒃᑯᐊ Principal-ᕆᔭᐅᔪᓄᓪᓗ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᑦᑎᓐᓄᑦ ᑕᒪᒃᑯᐊ ᐃᖅᑲᓇᐃᔭᖅᑎᒋᔭᐅᔪᐃᑦ 

ᕿᒥᕐᕈᔭᐅᓪᓗᑎᑦ ᖃᓄᖅ ᐃᑲᔪᒃᑲᓐᓂᕈᓐᓇᕋᑦᑕᑭᐊᖅ ᑖᒃᑯᓄᖓ ᐃᓕᓴᐃᔨᓄᑦ ᐱᓕᕆᐊᕆᔭᐅᖃᑦᑕᖅᑐᖅ. ᑖᓐᓇ 

ᑲᔪᓰᓐᓇᕐᓂᐊᖅᓱᓂᓗ ᑕᐃᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᒪᓕᒐᓕᐅᖅᑎ ᑕᖅᑐ. 

 

ᐊᐱᖅᑯᑦ 211 - 7(2): ᓇᖕᒥᓂᖅ ᐊᖏᕐᕋᒃᓴᒧᑦ ᑕᑯᒃᓴᕈᖅᓯᒪᔭᒧᑦ (ᑕᖅᑐ) 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕ ᑲᒪᔨᐅᔪᒧᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓂᑦ. 

 

ᐅᖃᖅᑏ, ᐃᓅᓱᓐᓂᖅᐹᖑᓪᓗᖓ ᒪᓕᒐᓕᐅᖅᑎᐅᓪᓗᖓ ᒪᓕᒐᓕᐅᕐᕕᒻᒥ, ᑕᐃᒪᐃᓪᓗᐊᖃᑎᖃᕋᒪ 

ᑲᓇᑕᒥᐅᑕᐅᔪᓂᑦ ᐃᓱᒪᖃᖃᑦᑕᓕᖅᑐᓂᑦ ᓇᒻᒥᓂᖅ ᐊᖏᕐᕋᖅᑖᕋᓱᐊᕐᕕᔅᓴᐅᒍᓐᓃᕐᖓᑦ. 

ᐅᖃᖅᑏ, ᖁᕕᐊᓱᑉᐳᖓ ᑐᓴᕆᐊᔅᓴᖅ ᒥᓂᔅᑕ ᐅᖃᐅᓯᕆᓚᐅᖅᑕᖓᓂᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᓄᑖᕈᕆᐊᖅᓯᓂᕆᔭᖏᓐᓂᑦ ᓇᒻᒥᓂᖅᑖᐸᓪᓕᐊᓯᓐᓈᖅ ᐊᑐᖅᑐᐊᕈᓐᓇᕐᓂᕐᒥᑦ. ᒥᓂᔅᑕ ᐅᖃᓚᐅᕐᖓᑦ ᐃᒫᒃ, 

 

“ᑖᓐᓇ ᐊᑐᖅᑐᐊᖅᑎ ᓇᒻᒥᓂᖅᑖᐸᓪᓕᐊᓗᓂ ᐱᒋᐊᓛᖅᑐᖅ ᖃᑦᑏᓐᓇᕈᓗᓐᓂᑦ ᐃᓪᓗᓂ ᓂᐅᕕᐊᔅᓴᖃᕐᓗᑎᑦ 

ᐃᓪᓗᓂᑦ ᐊᒥᓲᙱᑦᑐᓂᑦ. ᐃᓪᓗᓕᕆᔨᕐᔪᐊᒃᑯᓪᓗ ᐋᖅᑭᔅᓯᓛᖅᑐᑦ ᓇᓪᓕᐊ ᓂᐅᕕᐊᔅᓴᕈᕈᓐᓇᓂᐊᕐᒪᖔᖅ, 

ᑕᐃᒃᑯᓄᖓ ᐊᑐᖅᑐᐊᖅᑐᓄᑦ ᓇᒻᒥᓂᖅᑖᐸᓪᓕᐊᒍᒪᔪᓄᑦ ᐊᒻᒪᓗᑦᑕᐅᖅ ᐃᓱᒪᒋᔭᐅᒋᐊᕐᓗᑎᑦ 

ᑮᓇᐅᔭᖃᕆᐊᖃᕐᓂᕆᒐᔭᖅᑕᖏᑦ”. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ ᐃᓪᓗᓕᕆᔨᕐᔪᐊᒃᑯᑦ ᐋᖅᑭᔅᓯᓛᕐᒪᖔᑕ ᓇᓪᓕᐊ ᓄᓇᓕᒃ 

ᐱᖃᑕᐅᓛᕐᒪᖔᖅ ᑖᔅᓱᒧᖓ ᐱᓕᕆᓂᐅᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒪᒃ. 

 

ᒫᓐᓇ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ ᐃᓪᓗᓂ ᖃᐅᔨᓴᖅᑕᐅᑎᑦᑎᒐᑦᑕ ᐊᒻᒪ 75%-ᐸᓗᖓᓂᒃ 

ᐱᔭᕇᖅᓯᒪᓕᖅᑐᑎᑦ ᖃᐅᔨᓴᖅᑕᐅᔪᑦ ᑕᐃᒃᑯᓄᖓ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ.  

 

ᕿᒥᕐᕈᐊᓕᕈᑦᑕᓕ ᑕᐃᒪ ᓇᓕᐊᒃ ᓂᐅᕕᐊᕆᔭᐅᕙᓪᓕᐊᒍᓐᓇᓛᕐᒪᖔᖅ ᖃᓄᐃᒻᒪᖔᑕ ᐃᓪᓗᖏᑦ ᕿᒥᕐᕈᖄᖅᑕᕗᑦ 

ᖃᐅᔨᒪᒐᓱᐊᖅᑐᑕ ᐃᓪᓗ ᒪᓕᒐᕐᓂᑦ ᒪᓕᑦᑎᐊᕈᓐᓇᕐᓂᐊᕋᓗᐊᕐᒪᖔᖅ ᓇᒻᒥᓂᖅᑖᖑᕙᓪᓕᐊᓗᓂ. 

ᑐᓂᓯᑐᐃᓐᓇᕈᒪᓛᙱᓇᑦᑕ ᐃᓪᓗᒥᑦ ᐃᓚᒌᖑᔪᓄᑦ ᓱᔭᐅᒋᐊᓪᓗᐊᒃᑲᓪᓚᒋᐊᖃᖅᑎᓪᓗᒍ ᐃᓪᓗᒃ.  

 

ᐊᒻᒪᑦᑕᐅᖅ ᓄᓇᓕᓕᒫᖁᑎᑦᑎᓐᓂᑦ ᐃᓪᓗᑖᕆᐊᖃᓪᓚᕆᒻᒪᑕᐃᓛᒃ ᐊᒥᓱᑲᓂᕐᓂᑦ ᐃᓪᓗᓕᕆᔨᒃᑯᑎᒎᖓᔪᓂᑦ. 

ᐃᓪᓗᖁᑎᕗᑦ ᖃᐅᔨᓴᓛᖅᑕᕗᑦ ᖃᑦᑎᓪᓗ ᐅᑕᖅᑭᒻᒪᖔᑕ ᐃᓪᓗᔅᓴᓂᑦ, ᖃᑦᑎᓂᓪᓗ ᐃᓪᓗᓕᐅᕐᓂᐊᕐᒪᖔᑦᑕ 

ᐊᕐᕌᒍᒥ ᐊᒡᒋᖅᑐᒥ.  

 

ᑕᒪᒃᑯᐊ ᐃᓱᒪᒋᔭᐃᓐᓇᕆᓗᒋᑦ ᓂᕆᐅᑦᑐᒍᑦ ᓯᕗᓪᓕᖅᐹᖓᓂ ᐊᕐᕌᒍᖓᓂ ᐊᐅᓚᑎᓪᓗᒍ ᑖᓐᓇ 

ᖃᑦᑏᓐᓇᑯᓘᓂᐊᖅᑐᑎᒋᑦᑎᔪᖓ. ᐊᒻᒪᑦᑕᐅᖅ ᐊᖏᓪᓕᕙᓪᓕᐊᑎᒍᒪᓂᐊᖅᑕᕗᑦ ᐃᓪᓗᓕᐅᖅᐸᓪᓕᐊᓂᕗᑦ ᒪᓕᓪᓗᒍ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑏᑦ ᐊᐱᕆᒍ, ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᐅᖃᐅᓯᖏᑦᑕᐅᖅ ᐃᒪᐃᓕᖓᓚᐅᕐᖓᑕ ᐅᖃᓕᒫᕐᓗᒋᑦ, 

“ᐊᖏᖅᑕᐅᒍᓐᓇᖅᑐᐃᑦ ᐊᑐᖅᑐᐊᖅᑐᐃᑦ ᐃᓪᓗᓕᕆᔨᒃᑯᓃᑦᑐᑦ ᐃᖅᑲᓇᐃᔭᖅᑎᓄᓪᓘᓐᓃᑦ ᐃᓪᓗᒦᑦᑐᑦ 

ᓂᐅᕕᕈᓐᓇᓛᕐᖓᑕ ᓂᕈᐊᖅᑕᐅᓯᒪᔪᓂᑦ ᐃᓪᓗᓂᑦ.  

 

ᐱᒍᓐᓇᕐᓂᐊᕐᓗᑎᑦ ᑖᒃᑯᐊ ᑮᓇᐅᔭᒃᑯᕕᒻᒥᑦ ᐊᑐᖅᑐᐊᕈᓐᓇᕆᐊᓖᑦ ᑮᓇᐅᔭᓂᑦ ᐊᒻᒪᓗ ᓇᓗᓇᐃᖅᓯᒍᓐᓇᕐᓗᑎᑦ 

ᐊᐅᓚᑦᑎᒍᓐᓇᓛᕐᖓᑕ ᐋᖅᑭᐅᒪᑎᑦᑎᓗᑎᑦ ᐃᓪᓗᖏᓐᓂᑦ. ᑖᒃᑯᐊ ᐊᑕᐅᓯᐅᙱᑐᒃᑯᑦ 

ᐃᑲᔪᖅᓯᖅᑕᐅᖃᑦᑕᕈᓐᓇᓂᐊᕐᖓᑕ ᐃᓪᓗᓕᕆᔨᕐᔪᐊᒃᑯᓐᓂᒃ ᐊᒻᒪᓗ ᓄᓇᕗᒻᒥ ᓂᐅᕕᐊᖑᓂᐊᖅᑐᓄᑦ ᑎᒍᓯᔾᔪᑎᓂᒃ 

ᑮᓇᐅᔭᓂᒃ.” 

 

ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ ᒪᓕᒐᓕᐅᕐᕕᒻᒨᕆᔪᒻᒪᑦ 2024-2025 ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓕᐊᒥᓂᖏᓐᓂᒃ 

ᐃᓪᓗᓕᕆᔨᕐᔪᐊᒃᑯᑦ. ᒪᓕᒐᓕᐅᕐᕕᒃ ᐃᔅᓯᕙᓂᖃᖅᑎᓪᓗᒍ ᔫᓂ 8, 2026.  

 

ᐅᓂᒃᑳᑦ ᐅᖃᖅᓯᒪᔪᒻᒪᑕ 22-ᓄᒡᒎᖅ ᑐᒃᓯᕋᖅᑐᒥᓂᐅᒐᓗᐊᖅ ᑐᒃᓯᕋᖅᑐᖃᖅᑐᒥᓂᖅ ᐃᖃᓗᒻᒥᐅᓂᑦ 

ᑎᒍᓯᔾᔪᑎᔅᓴᓄᑦ ᐱᒐᓱᐊᖅᑐᑎᒃ ᐊᓯᖏᓐᓂ ᐱᒐᓱᐊᖅᑐᖃᓚᐅᙱᑦᑐᖅ ᕿᑭᖅᑖᓗᒻᒥ ᓄᓇᓕᓐᓂ.  

ᓄᓇᕗᓕᒫᕐᓕ 95%-ᐸᓗᖏᑦ ᐊᖏᖅᑕᐅᓯᒪᔪᐃᑦ ᑐᒃᓯᕋᖅᑐᐃᑦ ᑕᒫᙶᖅᓯᒪᒻᒪᑕ ᐱᖓᓱᓂᒃ ᐊᖏᔪᖅᑳᖃᕐᕕᐅᔪᓂᑦ 

ᓄᓇᕗᒻᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᒪᖔᑕ ᓄᓇᓕᓐᓂ ᐃᓪᓗᓕᕆᔨᐅᔪᓂᒃ 

ᓴᖅᑭᔮᕆᐊᖅᑎᑦᑎᓗᑎᒃ ᑖᓐᓇ ᐊᑐᐃᓐᓇᐅᒻᒪᑦ ᐱᓗᐊᖅᑐᒥ ᓄᓇᓕᕋᓛᖑᓂᖅᓴᐅᔪᓂᒃ ᐱᖃᑕᐅᓗᑎᒃ ᐊᐅᓱᐃᑦᑐᖅ 

ᖃᐅᓱᐃᑦᑐᖅ ᐊᒻᒪ ᐃᒃᐱᐊᕐᔪᒃ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ 2025-2026 ᕿᑭᖅᑕᓂᒥ ᐱᓚᐅᖅᑐᒍᑦ ᑐᔅᓯᕋᐅᑎᓂᒃ ᐃᖃᓗᓐᓂᑐᐊᑦᑎᐊᖅ.  

 

ᑕᐃᒃᑯᓂᖓ ᐃᓪᓗᓂᒃ ᑎᒍᓯᔾᔪᑎᔅᓴᑖᕈᒪᔪᓂᒃ. ᑖᒃᑯᐊ ᓇᒻᒥᓂᖅ ᐊᖏᕐᕋᖃᖅᑎᑦᑎᓂᕐᒧᑦ 

ᐊᖏᕐᕋᖃᖅᑎᑦᑎᓕᕆᔨᒋᔭᕗᑦ ᐱᓕᕆᖃᑎᖃᐃᓐᓇᖅᑐᑦ ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔨᐅᔪᓂᒃ, 

ᖃᐅᔨᒪᒐᓱᐊᖃᑦᑕᖅᑐᑕ ᑐᔅᓯᕋᖅᑐᐃᑦ ᓄᓇᕘᓕᒫᒥ ᐊᖏᔪᖅᑳᖃᕐᕕᓐᓂᑐᐊᖑᙱᑦᑐᖅ ᐱᖓᓱᓂᒃ, 

ᖃᐅᔨᒪᒐᓗᐊᕐᒪᖔᑕ ᑖᓐᓇ ᐊᑐᐃᓐᓇᐅᒻᒪᑦ ᐊᒻᒪ ᐱᒐᓱᐊᕋᔅᓴᐅᒻᒪᑕ ᑕᕝᕘᓇ.  

 

2025-2026−ᒥ ᑖᒃᑯᓄᖓ ᑎᒍᓯᔾᔪᑎᑖᕋᓱᑦᑐᐃᑦ ᓇᒻᒥᓂᖅ ᐊᑭᓕᕋᔭᖅᑕᖓᓂᒃ, ᐃᖃᓗᓐᓂ 

ᑐᔅᓯᕋᐅᑎᑖᓚᐅᙱᑦᑐᒍᑦ, ᑭᓯᐊᓂ ᑐᔅᓯᕋᖅᑐᖃᓚᐅᖅᑐᖅ ᐊᓯᖔᖏᓐᓂ ᓄᓇᓕᓐᓃᖔᖅᑐᓄᑦ ᕿᑭᖅᑕᓂ 

ᑐᔅᓯᕋᑦᑐᖃᖅᐸᓚᐅᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᐃᓐᓇᐅᑎᑦᑎᕙᒻᒪᑕ ᐊᒥᓱᑲᓪᓚᒻᒪᕆᓐᓂᒃ ᓇᒻᒥᓂᖅ 

ᐊᖏᕐᕋᖃᖅᑐᓄᑦ ᓴᓇᒋᐊᖅᓯᒍᑎᔅᓴᐅᔪᓂᒃ ᓄᑖᕈᕆᐊᖅᓯᒍᑎᔅᓴᐅᔪᓂᓪᓗ.  

 

ᐱᔭᕆᐊᑐᓯᒪᒻᒪᑦ ᐊᑯᓂ ᐊᖏᕐᕋᓂᒃ ᐃᑲᔪᕋᓱᓐᓂᖅ ᓄᓇᓕᕋᓛᖑᓂᖅᓴᐅᔪᓂ ᐃᓪᓗᓂᑦ ᓴᓇᔨᖃᓗᐊᙱᒻᒪᑕ 

ᓄᑭᓪᓚᐅᓯᕆᔨᖃᕋᑎᓪᓗ ᓱᓪᓗᓕᓕᕆᔨᖃᕋᑎᓪᓗ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕐᒪᖔᑕ ᑕᒪᔅᓱᒥᖓ ᐋᖅᑭᒋᐊᕆᒐᓱᓪᓗᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᒪᓕᒐᓕᐅᖅᑎ ᐅᖃᕋᑖᕐᖓᑦ ᐊᒥᓲᓂᖅᓴᓂᒃ ᓄᓇᓕᓐᓂ 

ᑳᓐᑐᕌᒃᑕᐅᒍᓐᓇᖅᑐᓂᒃ ᓴᓇᔨᖃᐅᙱᒻᒪᑕ, ᓄᓇᓕᐅᑉ ᐃᓗᐊᓂ ᓴᓇᔭᐅᒋᐊᓕᓐᓂᒃ ᑐᔅᓯᕋᕐᕕᐅᕙᒃᑲᑦᑕᐃᓛᒃ 

ᓴᓇᔭᐅᖁᔨᔪᓄᑦ ᑭᓯᐊᓂ ᓴᓇᔨᖃᖅᐸᖏᒻᒪᑕ ᓄᓇᓕᖓᓂ. ᑕᐃᒪᓕ ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᑲᒪᒋᔭᐅᒋᐊᖃᓕᓲᑦ.  

ᐃᖅᑲᓇᐃᔭᖅᑎᑭᔅᓱᖃᑦᑕᒥᒻᒪᑕᑦᑕᐅᖅ ᓄᓇᓕᓐᓂ ᐃᓪᓗᓕᕆᔨᒃᑯᑦ, ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ 

ᐋᖅᑭᐅᒪᑎᑦᑎᒋᐊᖃᖅᑐᑎᒃ ᐊᒻᒪᓗ ᐊᓯᖏᓐᓂ ᓄᓇᓕᓐᓂ ᐃᖅᑲᓇᐃᔭᖅᑏᑦ ᐃᓪᓗᖏᓐᓂᒃ 

ᐋᖅᑭᐅᒪᑦᑎᑦᑎᒋᐊᖃᓲᖑᒻᒥᒻᒪᑕ ᖄᖓᒍᒃᑲᓐᓂᖅ ᐱᔭᔅᓴᖅᑖᕈᒪᓲᖑᙱᒻᒪᑕ.  

 

ᓄᓇᓕᓐᓂ ᐃᓪᓗᓕᕆᔨᒃᑯᓐᓂᒃ ᐱᓕᕆᖃᑎᖃᖅᓯᒪᒐᓗᐊᖅᑐᒍᑦ ᐃᑲᔪᕋᓱᑦᑐᑎᒍ ᑳᓐᑐᕌᒃᑕᐅᒍᓐᓇᖅᑐᓂᒃ 

ᓯᓚᑖᓃᑦᑐᓂᒃ ᓄᓇᓕᖓᑕ. ᖃᐅᔨᓴᖅᑐᒍᑦ ᐋᖅᑭᒋᐊᕆᒍᒪᓪᓗᑕ ᐱᓕᕆᔾᔪᑎᑦᑎᓐᓂᒃ. ᐊᑐᐃᓐᓇᐅᑦᑎᐊᕋᓗᐊᕐᒪᖔᑕ 

ᓄᓇᕗᒻᒥᐅᓄᑦ ᖃᐅᔨᒪᑦᑎᐊᕋᓱᓪᓗᑕ.  

 

ᐊᒻᒪ ᐃᓱᒪᔅᓴᖅᓯᐅᕈᑎᖃᕐᒥᔪᒍᑦ ᐊᔾᔨᒌᙱᑦᑐᕈᓘᔭᕐᓂᒃ ᐱᓕᕆᔾᔪᑎᒋᕙᑦᑕᑦᑎᓐᓂᒃ ᐊᒻᒪᓗ ᑐᔅᓯᕌᔅᓴᐅᕙᑦᑐᓂᒃ 

ᖃᑦᑎᐅᓂᖏᓐᓂᒃ ᖃᑦᑎᑦᑖᓚᐅᓂᖏᓐᓂᒃ. ᑕᐃᒃᑯᐊ ᑐᑭᓯᑦᑎᐊᕋᓱᑦᑕᕗᑦ ᐊᑭᖏᑦ ᓴᓇᒋᐊᖅᓯᓂᕐᒧᑦ 

ᐊᔾᔨᒌᙱᑦᑐᕕᔾᔪᐊᕌᓘᒻᒥᒻᒪᑕ ᐃᖃᓗᓐᓂᓗ ᐆᑦᑑᑎᒋᓗᒍ ᐊᐅᓱᐃᑦᑐᒥ, ᑖᓐᓇᓗ ᐃᓕᓴᕆᓯᒪᔭᕗᑦ 

ᓴᖅᑭᔮᕆᐊᖅᑎᒍᒪᔭᕗᑦ ᐅᕙᒍᑦ ᐱᓕᕆᔾᔪᑎᖏᓐᓂ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ. 

 

ᐊᐱᖅᑯᑦ 212 - 7(2): ᕿᒥᕐᕈᔭᐅᔾᔪᓯᖏᑦ ᐆᒃᑐᕋᓱᐊᖅᓯᒪᔪᓐ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑕᐃᒪ ᒥᓂᔅᑕᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᖓᓄᑦ ᐊᐱᖅᓱᓂᐊᕐᓂᕋᖅᑲᐅᒐᒪ.  

 

ᑐᑭᓯᔭᐅᑦᑎᐊᖅᑳᕈᒪᔪᖓ ᐊᑭᕋᖅᑐᖏᑦᑎᐊᕋᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖃᑦᑕᖅᑲᑕ ᐃᓄᖑᙱᑦᑐᓂᒃ. ᑭᓯᐊᓂ 

ᐃᑲᔪᖅᓯᕋᒃᑯ ᒐᕙᒪᐅᑉ ᐆᒪᐅᒻ ᒪᓕᒋᐊᓕᖏᓐᓂᒃ ᓴᖅᑭᖅᑕᐅᓯᒪᔪᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓂᒃ 

ᓈᓴᐅᑎᓕᒃ 23−ᒥ ᓄᓇᕗᑦ ᐊᖏᖃᑎᒌᒍᑎᖓᓂ.  

 

ᐅᖃᖅᑏ, ᐊᒥᓱᐊᓗᓐᓂᒃ ᐊᑐᐃᓐᓇᖃᕐᖓᑕ ᓄᓇᕗᒻᒥᐅᑕᐃᑦ ᐃᓕᓐᓂᐊᑲᓐᓂᕈᓐᓇᓂᕐᒥᒃ ᓄᓇᕗᒻᒥ ᐅᕝᕙᓘᓐᓃᑦ 

ᐃᓕᓐᓂᐊᕕᓐᓂ ᓯᓚᑖᓂ ᓄᓇᕗᑦ ᐊᒻᒪᑦᑕᐅᖅ ᑮᓇᐅᔭᑦ ᐃᓱᓕᕝᕕᖃᖅᑑᔮᙱᒻᒪᕆᓕᖅᑐᑦ ᑐᔅᓯᕌᔅᓴᐅᔪᑦ 

ᐃᓕᓐᓂᐊᕈᒪᔪᓄᑦ. ᑖᒃᑯᐊᓗᑦᑕᐅᖅ ᑮᓇᐅᔭᑦ ᐆᒪᐅᑉ ᒐᕙᒪᐅᑉ ᐃᓕᓯᒪᔭᖏᑦ ᐱᓚᐅᖅᑕᖏᑦ ᐊᑐᓕᖅᑎᑦᑎᓂᕐᒧᑦ 

ᑳᓐᑐᕌᒃᖓᓂᒃ ᑐᕌᖓᔪᐃᑦ ᐃᓄᓐᓂᒃ ᐱᓕᒻᒪᔅᓴᐃᓂᕐᒧᑦ.  

 

ᐅᖃᖅᑏ, ᐊᐱᖅᑯᑎᒐ ᓯᕗᓪᓕᖅᐹᖅ ᒥᓂᔅᑕᒧᑦ. ᑖᓐᓇ ᐱᓕᕆᕕᐅᔪᖅ ᐃᖅᑲᓇᐃᔮᖅᑖᕋᓱᐊᖅᑐᓂᒃ 

ᐃᓕᓐᓂᐊᖅᓯᒪᓂᕆᔭᖏᓐᓂᒃ ᑕᐃᒫᔅᓴᐃᓐᓇᖅ ᑕᑯᓐᓈᖃᑦᑕᖅᑳᑦ ᓄᓇᕗᒻᒥ ᐃᓕᓐᓂᐊᖅᓯᒪᔪᓂᒃ ᐊᒻᒪᑦᑕᐅᖅ 

ᐃᖅᑲᓇᐃᔮᖅᑖᕋᓱᑦᑐᓂᒃ ᐃᓕᓐᓂᐊᖅᓯᒪᔪᓂᒃ ᓄᓇᕗᑦ ᓯᓚᑖᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ.  

 

ᑭᐅᑐᐃᓐᓇᕈᓐᓇᖅᑕᕋ ᒪᓕᑐᐃᓐᓇᖅᑐᖅ ᖃᓄᐃᑦᑐᒥᒃ ᐃᓕᓐᓂᐊᕐᒪᖔᖅ ᑭᓇᑐᐃᓐᓇᖅ ᐊᒻᒪᓗ ᖃᓄᑎᒋᒃ 

ᖁᑦᑎᓐᓂᓕᒻᒥᒃ ᐱᒐᓱᐊᕐᒪᖔᑕ, ᓄᓇᕗᑦ ᓯᓚᑦᑐᓴᕐᕕᒻᒥ ᐆᑦᑑᑎᒋᓗᒍ ᐃᓄᓕᕆᔨᕈᕆᐅᖅᓴᓂᕐᒥᑦ ᖁᑦᑎᓕᕇᑦᑐᑦ 

ᐊᔾᔨᒌᙱᒥᒻᒪᑕ ᐃᓚᖏᑦ ᐃᓕᓴᕆᔭᐅᔾᔪᑎᑖᕋᓱᑦᑐᑦ ᐃᓚᖏᑦ ᖁᑦᑎᓂᖅᓴᒥᒃ ᓯᓚᑦᑐᓴᕐᕕᒻᒥᑦ ᐱᔭᕇᕈᑎᑖᕋᓱᑦᑐᑦ.  

 

ᑕᐃᒪ ᒪᓕᑐᐃᓐᓇᐸᑦᑐᑦ ᖃᓄᐃᑦᑐᒥᒃ ᐃᓕᓐᓂᐊᕐᒪᖔᖅ, ᐅᑭᐅᖅᑕᖅᑐᒥ ᐊᓯᐊᓃᑦᑐᐃᓪᓗ ᑖᒃᑯᐊ ᑕᒪᒃᑭᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ ᑭᐅᒻᒫᖓ ᓇᓗᓇᐃᖅᓯᑎᐊᕐᖓᓪᓗ.  

 

ᑭᖑᓪᓕᖅ ᐊᐱᖅᑯᑎᒐ, ᐃᖅᑲᓇᐃᔭᑐᓕᕆᔨᒃᑯᑦ ᖃᐅᔨᓴᓕᕋᐃᒻᒪᑕ ᐃᖅᑲᓇᐃᔮᖅᑖᕋᓱᐊᖅᑐᓂᒃ ᖃᓄᕐᓕ 

ᖁᑦᑎᑦᑎᒋᑎᑦᑎᕙᑉᐸᑦ ᐃᖅᑲᓇᐃᔭᖅᓯᒪᓂᕆᔭᖏᓐᓂᒃ ᐱᒐᓱᐊᖅᑑᑉ ᑕᕝᕙᓂ ᐃᖅᑲᓇᐃᔮᖅᑖᕆᒐᓱᐊᖅᑕᖓᑕ 

ᐱᓕᕆᓂᕆᓯᒪᔭᑐᐊᖏᓐᓂᒃ ᕿᒥᕐᕈᓲᖑᕚᑦ ᐅᕝᕙᓘᓐᓃᑦ ᑖᔅᓱᒪ ᐱᒐᓱᐊᖅᑑᑉ ᐃᓅᓯᕐᒥᒃ ᐊᑐᖅᓯᒪᔭᖏᓐᓂᑦᑕᐅᖅ 

ᐃᓱᒪᖃᕆᐊᓲᖑᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐊᑕᐅᓯᐅᙱᑦᑐᒥᒃ ᐱᔾᔪᑎᖃᕈᓐᓇᖅᑐᖅ ᓱᒻᒪᑦ ᐲᖅᑕᐅᔪᖃᕐᒪᖔᖅ ᐃᖅᑲᓇᐃᔮᖅᑖᕋᓱᐊᖅᑐᒥᑦ 

ᐃᖅᑲᓇᐃᔭᓚᐅᖅᓯᒪᙱᓐᓂᖓ ᐱᔾᔪᑕᐅᖃᑦᑕᕈᓐᓇᖅᑐᖅ, ᓇᓗᓇᐃᖅᓯᒪᔭᖏᓐᓂᒃ 

ᐃᖅᑲᓇᐃᔭᓚᐅᖅᓯᒪᓂᕆᔭᖏᓐᓂ. ᐃᖅᑲᓇᐃᔮᖅᑖᕆᒐᓱᐊᖅᑕᖓ ᐃᓕᓐᓂᐊᖅᓯᒪᓂᖏᓪᓗ 

ᐊᔾᔨᒌᙱᓗᐊᑐᐃᓐᓇᕆᐊᖃᕐᖓᑕ.  

 

ᑕᐃᒃᑯᐊ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒻᒪᕆᒃ ᒪᓕᓛᖅᑕᕗᑦ ᓄᓇᕘᓕᒫᒥ ᒐᕙᒪᓕᒫᕐᓗ 

ᐋᖅᑭᒋᐊᖅᓯᒐᓱᐊᖅᑎᓪᓗᒍ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ, ᓯᕗᓂᑦᑎᐊᑎᓐᓄᑦ ᓯᕗᓂᑐᖃᑦᑎᓄᓪᓗ 

ᐸᕐᓇᐅᑎᓕᐅᕐᓗᑕ ᒐᕙᒪᒃᑯᑦ ᐱᓕᕆᕕᖏᑦ ᐱᓕᖃᑎᒋᖃᑦᑕᓂᐊᖅᑕᕗᑦ ᐃᖅᑲᓇᐃᔮᓄᑦ ᓇᓗᓇᐃᖅᑐᕈᑎᓂᑦ 

ᐱᓯᒪᒐᓗᐊᕐᒪᖔᑕ. ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᑎᒃ ᐊᑐᖅᓯᒪᔭᖏᑦ ᓴᖅᑭᔮᖅᐸᒃᑲᓗᐊᕐᒪᖔᑕ.  

 

ᐊᓪᓗᖅᑕᐅᓯᒪᔪᖃᖅᑲᑦ ᐃᖅᑲᓇᐃᔮᓪᓗ ᐃᓕᓐᓂᐊᖅᓯᒪᓂᕆᔭᖏᓪᓗ ᐊᒻᒪ ᒫᓐᓇᕈᓘᓚᐅᖅᑐᖅ 

ᑲᑎᒪᖃᑎᖃᕈᓐᓇᓚᐅᕐᒥᒐᒪ ᐱᔭᕇᖅᐸᓪᓕᐊᔪᓂᒃ ᐃᓄᓕᕆᔨᕈᕆᐅᖅᓴᓂᕐᒥᑦ ᐃᓕᓐᓂᐊᖅᑐᓂᑦ ᐊᑐᖅᓯᒪᔭᖏᓐᓂᒃ 

ᐅᓂᒃᑳᕐᕕᐅᓚᐅᕋᒪ, ᐊᐅᔭᒃᑯᓗᑦᑕᐅᖅ ᐃᖅᑲᓇᐃᔭᖃᑦᑕᕈᓐᓇᖅᑐᑎᒃ ᓄᓇᕗᑦ ᒐᕙᒪᖓᓂ 

ᐃᖅᑲᓇᐃᔭᕆᐅᖅᓯᒪᓛᕐᖓᑕ ᐃᓕᓐᓂᐊᕇᖅᑲᑕ ᐊᖏᕐᕋᖅᓯᒪᑲᐃᓐᓇᖃᑦᑕᑎᓪᓗᒋᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᑲᐃᓐᓇᕈᓐᓇᖅᑎᑕᐅᓯᒪᔪᐃᑦ.  

 

ᑕᐃᒫᒃ ᐃᖅᑲᓇᐃᔭᓚᐅᖅᓯᒪᓂᖃᖃᑦᑕᕈᓐᓇᓛᕐᖓᑕ. ᓇᓗᓇᐃᖅᑕᐅᓯᒪᓪᓚᕆᙱᑉᐸᑦ ᐊᑐᐊᒐᖏᓐᓂᒃ 

ᕿᒥᕐᕈᐊᓕᖅᑲᑕ ᑭᓱᓂᒃ ᐱᓯᒪᒋᐊᖃᕐᒪᖔᖅᐱᑦ ᐊᖏᖅᑕᐅᔾᔪᑎᒋᒐᔭᖅᑕᓯᓐᓂᑦ ᖃᐅᔨᒋᐊᖅᑳᖃᑦᑕᕈᔅᓯ 

ᐱᐅᓂᖅᓴᐅᒐᔭᖅᑐᖅ. ᐊᒻᒪ ᐊᑐᐃᓐᓇᕈᖅᓯᒪᔪᓄᑦ ᑎᒍᓯᒍᓐᓇᖅᓯᖃᑦᑕᓂᐊᕐᖓᑕ, 

ᓇᓗᓇᐃᖅᑐᐃᑦᑎᐊᕈᓐᓇᓂᖅᓴᐅᓗᑎᒃ ᐃᓅᓯᕐᒧᑦ ᐊᑐᓚᐅᖅᓯᒪᖏᓐᓂᒃ ᐃᖅᑲᓇᐃᔮᓂᓪᓗ ᐊᑐᓚᐅᖅᓯᒪᔭᖏᓐᓂᒃ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᓇ ᑭᖑᓪᓕᐹᕆᓕᖅᖢᒍ. ᒥᓂᔅᑕ ᑖᓐᓇ ᐃᓗᓕᑯᓘᔭᓕᓐᓂᒃ ᐱᓯᒪᔪᒃᓴᐅᖏᒃᖢᓂ ᑭᓯᐊᓂ ᐃᖅᑲᓇᐃᔭᖅᑎᖏᑦ 

ᕿᓂᕈᓐᓇᖅᑐᑦᓴᐅᕗᑦ ᑭᐅᓗᓂᐅᒃ ᑭᖑᓂᐊᒍᑦ.  

 

ᑐᑭᓯᔪᒪᓪᓗᖓ ᑕᒪᒃᑯᐊᓘᓐᓃᑦ ᑐᓴᒐᒃᓴᐃᑦ ᑕᖅᑲᐅᖓᖅᑕᐅᒍᓐᓇᕐᓂᐊᕐᒪᖔᑦ. ᖃᑦᓯᑦ ᐃᖅᑲᓇᐃᔭᖅᑏᑦ 

ᐃᓄᓕᕆᔨᒃᑯᓐᓂᒃ ᐃᓅᓯᖃᑦᑎᐊᖅᑐᓕᕆᔨᓂᒃ ᐱᔭᕇᖅᓯᓯᒪᕙᑦ ᐃᓱᓕᑦᑎᓯᒪᕙᑦ ᓄᓇᕘᑉ ᓯᓚᑖᓂ 

ᐃᓕᓐᓂᐊᖅᓯᒪᔪᑦ ᐊᒻᒪ ᖃᑦᓯᑦ ᓄᓇᕗᒻᒥ ᐃᓕᓐᓂᐊᖅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᑕᑦᑐᐃᓂ. 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᓐᓂ. 

ᖃᑦᓯᑦ ᐃᓛᒃ ᐅᑯᐊ ᐱᓕᕆᕕᑉᐳᑦ ᐸᐃᑉᐹᖅᑖᖅᑐᑦ ᓇᓂ ᐃᓕᓐᓂᐊᖅᓯᒪᒻᒪᖔᑦ ᑲᑎᖅᓱᐃᖃᑦᑕᖏᑦᑐᒍᑦ. 

 

ᑭᓯᐊᓂ ᑕᐃᒃᑯᐊ ᐃᓕᓐᓂᐊᖅᑐᑦ ᐅᖃᓪᓚᖃᑎᒋᓚᐅᖅᓯᒪᔭᕗᑦ ᐃᓱᓕᑦᑎᕙᓪᓕᐊᔪᓪᓗ ᑕᐃᒃᑯᐊ ᐃᓄᓕᕆᔨᐅᓂᕐᒥᒃ 

ᐃᓕᓐᓂᐊᖅᑐᑦ. ᐃᓱᒫᓘᑎᒋᔭᖏᓪᓗ ᑕᐃᒃᑯᐊ ᑐᓴᕈᓐᓇᓚᐅᖅᖢᑎᒃᑯᑦ. ᒫᓐᓇ ᐸᕐᓇᐅᓯᐅᓕᖅᑐᒍᑦ ᑕᐃᒃᑯᐊ 

ᐱᒋᐊᖅᑕᐅᓂᐊᖅᑐᑦ ᐊᒻᒪ ᐃᓕᓐᓂᐊᕌᓂᒃᑯᓂ ᐃᖅᑲᓇᐃᔮᓄᑦ ᐃᓯᖅᐸᓪᓕᐊᓂᖓ ᑕᒪᒃᑯᐊ 

ᐋᖅᑭᒃᓱᖅᐸᓪᓕᐊᓕᖅᑕᕗᑦ.  

 

ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᑉ ᐅᐊᑦᑎᐊᖅ ᐅᖃᖅᑲᐅᒻᒪᑦ ᐱᓕᒻᒪᒃᓯᒪᓂᖓ ᑕᒪᒃᑯᐊᓕᒫᖅ 

ᐃᓕᖃᓯᐅᑎᓇᓱᓕᖅᑕᕗᑦ ᐃᓕᓐᓂᐊᕌᓂᒃᑯᓂ ᐃᖅᑲᓇᐃᔮᒧᑦ ᓄᒃᑎᕈᓐᓇᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᑦ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒡᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

 

ᐊᐱᖅᑯᑦ 213 - 7(2): ᑲᓇᑕᒥ ᖃᓂᒪᑦᑕᐃᓕᓂᕐᒧᑦ ᐱᒋᐊᖅᑎᑕᐅᔪᓄᑦ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᐊᑕᐅᓯᐊᕐᓇᖓ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐅᓯᖃᖃᑦᑕᖅᓯᒪᒐᒪ 

ᓴᓇᕐᕈᑎᖃᑦᑎᐊᖁᓪᓗᒋᑦ ᓄᓇᓕᓐᓂ ᐋᓐᓂᐊᕖᑦ.  

 

ᐊᒻᒪᓗ ᒥᓂᔅᑕ ᐃᖅᑲᐅᒪᓂᐊᖅᑐᒃᓴᐅᕗᑦ ᑲᑎᒪᖃᑎᖃᓚᐅᖅᓯᒪᔪᖅ ᑲᓇᑕᐅᑉ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑑᓪᓗ 

ᒥᓂᔅᑕᖏᓐᓂ ᑕᖅᑭᐅᓚᐅᖅᑐᒥ ᐅᐊᓂᐸᐃᒡᒥ ᐊᑕᐅᓯᐅᙱᑦᑐᒥᒃ ᐅᖃᐅᓯᖃᕆᐊᖅᑐᕐᖢᑎᒃ.  

 

ᑲᑎᒪᖃᑦᑕᓚᐅᖅᖢᑎᒃ ᐃᓚᖓᑦ ᑕᖅᑲᐅᖓᖅᑕᐅᔪᖅ ᑐᓴᒐᒃᓴᖅ ᐃᒪᐃᓕᖓᓚᐅᖅᑐᖅ: “ᒥᓂᔅᑕ 

ᐅᖃᐅᓯᖃᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓃᙶᖅᑐᑦ ᑎᑎᖅᑲᑦ ᐱᔭᐅᓚᐅᕐᒪᑕ ᐃᑉᐸᒃᓴᖅ ᐃᓱᓕᓐᓂᐊᖅᖢᓂᓗ 

ᑖᓐᓇ ᐊᖏᕈᑦ, ᖁᓕᑦ ᐊᕐᕌᒍᓂᒃ ᐃᓱᒪᓕᕆᓂᕐᒧᑦ. ᐊᒻᒪ ᑲᓇᑕᒦᙶᖅᑐᑦ ᑖᒃᑯᐊ ᑕᐃᔭᐅᙱᒃᖢᑎᒃ ᐊᒻᒪ 

ᐊᑐᖅᑕᐅᓂᐊᖅᖢᓂ ᐊᕐᕌᒍᒧᑦ ᐊᑕᐅᓯᑐᐃᓐᓇᕐᒧᑦ.”  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑕᒪᓐᓇ ᓄᓇᕗᒻᒥ ᐊᒃᑐᐃᓂᖃᕐᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒻᒪᒍ. ᑕᐃᒃᑯᐊ 

ᐅᖓᕙᕆᐊᖅᑕᐅᓚᐅᖅᑐᑦ.  

 

ᓄᓇᕗᒻᒥ ᒥᑭᑦᑐᑯᓗᓐᓂᒃ ᑮᓇᐅᔭᓂᒃ ᐱᑎᑕᐅᓚᐅᕐᒪᑕ ᑲᓇᑕᓕᒫᖅ ᑕᑯᓐᓇᕐᓗᒍ, ᒫᓐᓇ ᑕᐃᒪ 

ᑲᑎᒪᖃᑎᒋᔪᓐᓇᖅᓯᓂᐊᓕᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ, ᐋᔩᖃᑎᒌᓐᓂᖅ ᑕᒪᓐᓇ ᐱᒋᐊᒃᑲᓐᓂᖁᓪᓗᒍ. ᑕᐃᒃᑯᐊᓗ 

ᐅᖃᐅᓯᕆᓗᑎᒃᑯ ᑮᓇᐅᔭᑦ ᖃᐃᑕᐅᓂᐊᖅᑐᑦ ᑭᙴᒪᔭᕗᓪᓗ ᑭᓲᒻᒪᖔᑦ.  

 

ᒫᓐᓇ ᐊᑲᐅᓈᖅᑕᐅᒍᑦ, ᐊᒻᒪᓗ ᒥᓂᔅᑕᐅᖃᑎᒃᑲ ᐃᓱᒫᓘᑎᖃᖅᓯᒪᒻᒪᑕ ᑕᒪᑐᒥᖓ. ᐊᒻᒪᓗ ᓂᕆᐅᑉᐳᒍᑦ 

ᓯᕗᒧᐊᒃᐸᓪᓕᐊᒍᑎᒋᓂᐊᕋᑦᑎᒃᑯᑦ ᐋᔩᖃᑎᒌᒃᑲᓐᓂᕐᓂᖅ ᐊᕐᕌᒍᓂ ᐊᒡᒋᖅᑐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᑉᓗᑦᓯᐊᖅ.  

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᑭᐅᒻᒪᑦ. ᐅᖃᖅᑏ, 

ᐊᑕᐅᓯᐅᙱᑦᑐᖅ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᖃᖃᑦᑕᖅᓯᒪᒻᒪᑕ ᑲᐳᖅᑕᐅᓂᖅ ᑕᒪᓐᓇ ᐊᒃᓱᐊᓗᒃ 

ᐱᕐᔪᐊᖑᓂᖓ.  

 

ᐊᒻᒪᓗ ᒫᓐᓇᕈᓘᓚᐅᖅᑐᖅ ᑲᑎᒪᓂᖓᓂ ᐃᒪᓐᓇ ᐅᖃᖅᑐᖃᓚᐅᖅᑐᖅ, “ᒥᓂᔅᑕ ᐃᓗᓕᖃᐅᕐᓂᖅᓴᓂᑦ 

ᐅᖁᒪᐃᓐᓂᕐᓂᐊᖅᑏᑦ ᓯᕗᓪᓕᐅᔾᔭᐅᔪᒃᓴᖏᓐᓂᑦ ᐃᓱᒪᒃᓴᖅᓯᐅᕈᑎᖃᖅᑐᒍᑦ, ᐃᓚᓕᐅᒃᖢᒍ ᑲᐴᕆᖃᑦᑕᕐᓂᖅ, 

ᐃᓅᓯᕐᒥᒃ ᑖᒃᑯᐊ ᐊᕗᖓᐅᔨᓯᒪᔾᔪᑎᒋᔭᐅᖃᑦᑕᕐᒪᑕ. ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᔭᕆᐊᓖᑦ 

ᑮᓇᐅᔭᖅᑐᖏᓐᓂᖅᓴᐅᓲᖑᓪᓗᑎᒃ, ᑖᒃᑯᐊ ᓄᓇᓖᑦ ᐃᓚᐅᓪᓗᑎᑦ.” 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᖃᓄᖅ ᑕᒪᓐᓇ ᑲᒪᒋᒻᒪᖔᒍᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. 

ᑖᓐᓇ ᓇᒥᓕᒫᖅ ᐊᑲᐅᙱᓕᐅᕈᑎᒋᔭᐅᒻᒪᑦ.  

 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓴᖅᑭᔮᖅᑎᑕᖏᑦ, ᑲᐴᕆᖃᑦᑕᖅᑐᒍᓪᓗ ᐊᔾᔨᒌᙱᑦᑐᑦ 14 ᑲᐱᔭᐅᔭᖅᑐᓄᑦ 

ᐊᑐᐃᓐᓇᕈᐃᓯᒪᖃᑦᑕᖅᑐᒍᑦ. ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᔭᕗᑦ ᐊᒻᒪᓗ ᑕᕝᕙᓂ ᐃᔅᓯᕚᖃᑕᐅᔪᑦ 

ᖃᐅᔨᒪᔮᕆᔭᐅᓂᐊᕐᒪᑦ ᑲᐴᑏᑦ ᖃᓄᖅ ᐊᑐᖅᑕᐅᖃᑦᑕᕐᒪᖔᑦ, ᐊᒻᒪ ᑲᐱᔭᐅᖃᑦᑕᕆᐊᖃᕐᓂᖅ 

ᐃᓕᓐᓄᑐᐊᖑᙱᑦᑐᖅ, ᐊᓯᑎᓪᓗ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ.  

 

ᐱᕐᔪᐊᖑᖃᑕᐅᔪᖅ ᐊᓪᓗᕆᐊᕈᑎᒋᓚᐅᖅᑕᕗᑦ ᐋᖅᑭᒃᓯᓪᓗᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᓂᑦ 

ᓴᖅᑭᔮᖅᑎᑦᑎᓪᓗᑕ ᕙᐃᔅᐳᒃ, ᐊᓯᖏᑦᑎᒍᓪᓗ, ᓄᓇᕗᒻᒥᐅᑦ ᑐᓴᐅᒪᒃᑲᓐᓂᖁᓪᓗᒋᑦ ᐅᕝᕙᓘᓐᓃᑦ 

ᐊᐱᖅᑯᑎᒃᓴᖃᕈᑎᒃ ᐃᓱᒫᓘᑎᖃᕈᑎᓘᓐᓃᑦ ᑕᐃᒃᑯᑎᒎᓇ ᐊᐱᖅᑯᑎᒋᔪᓐᓇᖅᑕᐃᑦ.  

 

ᓄᓇᕗᒻᒥᐅᓄᑐᐃᓐᓇᖅ ᐃᓱᒪᒋᔭᖃᙱᑦᑐᒍᑦ, ᓲᕐᓗᖃᐃ, ᐊᐅᐸᓪᓛᓂᕐᒥᒃ, ᐊᐃᑦᑐᕐᓗᐃᓐᓂᕈᕕᓪᓘᓐᓃᑦ ᓄᓇᕗᑦ 

ᓯᓚᑖᓂ, ᑕᒪᒃᑯᐊᕈᓘᔭᐃᑦ ᐱᓕᕆᐊᕆᖃᑦᑕᖅᑕᕗᑦ ᐅᖁᒪᐃᓐᓂᕐᓂᐊᕐᕕᑦᑎᓐᓂ. ᑕᐃᒃᑯᐊ ᑭᒡᒐᖅᑐᐃᔩᑦ, 

ᐋᓐᓂᐊᓯᐅᖅᑏᑦ, ᐃᕐᓂᓱᒃᓰᔩᑦ, ᑕᒪᒃᑯᐊᓕᒫᖅ ᐅᓂᒃᑳᖃᑦᑕᖅᑐᑦ ᑲᒪᒋᔭᒥᓐᓂᒃ ᐊᒻᒪᓗ ᑐᓴᒐᒃᓴᓕᕆᔨᒃᑯᑦ 

ᐊᖅᑯᑎᒋᖃᑦᑕᕆᓪᓗᑎᒃᑯᑦ ᐊᑐᐃᓐᓇᐅᓂᖏᓐᓂᑦ ᓇᓗᓇᐃᖅᓯᖃᑦᑕᖅᑐᒍᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᕕᑦ ᐃᓚᒋᐊᕈᑎᖓ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐊᒻᒪᓗ ᐊᓯᐊ ᓂᓪᓕᐅᑎᒋᔭᐅᓚᐅᖅᓯᒪᒻᒥᔪᖅ ᑕᐃᔅᓱᒪᓂ ᑲᑎᒪᓂᕐᒥ.  

 

ᐃᒪᐃᓕᓪᓗᑎᒃ, “ᒥᓂᔅᑕᐃᑦ ᐃᓕᓴᖅᓯᕗᑦ ᑕᖅᑲᒃᑯᐊ ᑐᓴᐅᒪᑎᑕᐅᓗᑎᑦ ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ ᐊᒻᒪᓗ 

ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᑦ ᑲᓇᑕᒥᐅᑕᐃᑦ.” ᒥᓂᔅᑕᐃᑦ ᐊᔾᔨᒌᙱᑦᑐᓂᑦ ᒐᕙᒪᖃᕐᕕᓐᓂᑦ ᓇᓗᓇᐃᖅᓯᓚᐅᖅᑐᑦ  

ᐃᑲᔪᖅᓱᐃᓂᕋᖅᖢᑎᒃ ᑲᓇᑕᒥ ᐅᖁᒪᐃᓐᓂᕐᓂᐊᕐᓂᕐᒧᑦ ᑐᓴᒐᒃᓴᑦ ᐊᖏᕈᑎᖏᓐᓂᒃ ᐊᑎᓕᐅᖅᑕᐅᓚᐅᖅᖢᓂᓗ.”  

 

ᐊᒻᒪᓗ ᐅᖃᐅᓯᕆᔭᐅᓚᐅᖅᓯᒪᒻᒥᔪᖅ ᒫᓐᓇᕈᓘᓚᐅᖅᑐᖅ ᑕᓚᕖᓴᒃᑯᑦ ᓈᓚᓐᓂᖃᖅᖢᑕ, ᑖᔅᓱᒪᙶᖅᑐᑦ 

ᑐᓴᐅᒪᔾᔪᑎᓕᕆᔨᒃᑯᑦ ᑲᒥᓯᓇᖏᑦᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑐᕌᖓᑐᐃᓐᓇᖅᑐᒥᒃ ᐱᖁᔭᕐᔪᐊᖃᙱᒻᒪᑦ.  

 

ᖃᖓᑭᐊᖅ ᑖᓐᓇ ᐱᖁᔭᒃᓴᖅ ᓴᖅᑭᑕᐅᓛᖅᐸ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᒥᔅ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᑦᑕ ᐃᓗᐊᓂᒃ ᑕᒪᑐᒧᖓ ᑐᕌᖓᔪᒥ 

ᑲᒪᒋᔭᖃᓕᖅᑐᒍᑦ, ᓱᑯᑦᑎᐊᓃᓕᕐᒪᖔᖅ ᐅᓇ ᐃᑭᐊᖅᑭᕕᒃᑯᑦ ᑕᑯᓇᓱᒃᑲᒃᑯ. ᓇᓂᔪᓐᓇᖏᖦᖢᒍᓗ ᑖᒃᑯᓄᖓ 

ᑐᕌᖓᔪᑦ ᒫᓐᓇᐅᔪᖅ.  

 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᐅᖃᕈᓐᓇᖅᑐᖓ, ᑐᑭᓯᓇᓱᓐᓂᕐᒥᒃ ᑕᒪᓐᓇ ᐱᓪᓗᒍ ᐊᑐᓚᐅᖅᑐᒍᑦ 

ᐃᑭᐊᖅᑭᕕᒃᑯᑦ ᐊᐱᖅᑯᑎᓂᒃ ᑕᖅᑲᐅᖓᐃᓪᓗᑕ ᑭᐅᑦᑕᖅᑕᐅᔪᓐᓇᖅᑐᓂᑦ. 

 

ᑕᒪᓐᓇ ᐱᓕᕆᐊᕇᓐᓇᕐᓂᐊᖅᑕᕗᑦ ᑭᓯᐊᓂ ᐱᖁᔭᒃᓴᓕᕆᓂᕐᒧᑦ ᑐᕌᖓᔪᓂᒃ ᐅᕘᓇ ᑕᑯᔪᓐᓇᖏᓐᓇᒃᑭᑦ 

ᐃᖅᑲᐅᒪᓇᒍᓗ.  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᕐᒧ ᒪᓕᒐᓕᐅᖅᑎ, ᒪᐃᒃ.  

 

ᐊᐱᖅᑯᑦ 214 - 7(2): ᑎᒍᐊᙳᐊᖃᖅᐸᑦᑐᓄᓐ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕐᓂᐊᖅᑐᖓᓕ ᓄᓇᕗᒻᒥ ᑎᒍᐊᙳᐊᖃᖃᑦᑕᕐᓂᐅᑉ ᒥᔅᓵᓄᑦ, ᑖᓐᓇ 

ᐊᐱᕆᓂᐊᖅᑕᕋ ᐃᓄᓕᕆᔨᒃᑯᑦ ᒥᓂᔅᑕᖓᑦ.  

 

ᐅᖃᖅᑎᑦᑎᔩ, ᐃᑉᐸᔅᓴᖅ ᓴᖅᑮᓚᐅᕋᕕᑦ ᑕᕝᕗᖓ ᐃᓪᓗᒧᑦ ᑲᑎᒪᑎᓪᓗᒋᑦ ᒪᓕᒐᓕᐅᖅᑏᑦ, ᑖᓐᓇ ᐱᔾᔪᑎᖃᖅᑐᖅ 

ᐅᓂᒃᑳᖅ ᑭᓪᓕᓯᓂᐊᖅᑎᒧᑦ, ᐱᔾᔪᑎᖃᖅᑐᓂ ᑖᒃᑯᓂᖓ ᑎᒍᐊᙳᐊᖃᖃᑦᑕᕐᓂᐅᑉ ᒥᔅᓵᓄᑦ ᓄᓇᕘᒥ. ᑖᒃᑯᐊᓗ 

ᑭᓪᓕᓯᓂᐊᕐᓂᒥᓃᑦ ᐱᒋᐊᖅᓯᒪᔪᑦ ᓅᕖᕝᕙ 1, 2024, ᑎᑭᑦᑐᒍ ᒫᑦᓯ 31, 2026. ᑕᕝᕙᐅᔪᑦ ᑕᕝᕗᖓ 

ᐃᓕᓚᐅᖅᑕᑎᑦ, ᐅᖃᖅᑏ, ᖁᔭᓐᓇᒦᒃ ᑖᔅᓱᒥᖓ ᐃᓕᓯᓚᐅᕋᕕᑦ ᓴᖅᑮᓚᐅᕋᕕᑦ.  

 

ᐊᒻᒪᓗ ᑖᒃᑯᐊ ᒥᓂᔅᑕᐅᑉ ᐱᓕᕆᕝᕕᒋᔭᖏᑦ ᑭᐅᔾᔪᑎᒥᒃ ᓴᖅᑮᓚᐅᕐᒥᒻᒪᑕ, ᓴᖅᑮᓯᒪᒻᒥᒻᒪᑕ, ᑕᕝᕗᖓ ᑭᐅᔾᔪᑕᐅᔪᖅ 

ᑭᓪᓕᓯᓂᐊᖅᑕᐅᓯᒪᔪᒧᑦ. (ᑐᓵᔨᑎᒎᓕᖅᑐᖅ)  

 

ᑖᒃᑯᐊ ᓇᓗᓇᐃᖅᑲᐅᔭᖏᑦ ᐅᖃᖅᓯᒪᔪᑦ, “ᐃᓚᔮᕇᑦ ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ, ᐊᒻᒪᓗ ᑕᐃᒃᑯᐊ ᑭᑭᑕᐅᔪᑦ 

ᑲᒪᒋᔭᐅᖃᓯᐅᔾᔭᐅᓗᑎᑦ, ᐃᖅᑲᓇᐃᔭᖅᑏᓪᓗ ᑕᑯᔭᐅᖅᑳᖃᑦᑕᖅᑐᑦ ᓴᓇᕐᕈᑎᖃᕐᓂᖅᓴᐅᖁᓪᓗᒋᑦ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᐱᔾᔪᑎᒋᓪᓗᒋᑦ ᐃᓚᔮᕇᖕᓂ ᐊᒻᒪᓗ ᐸᖅᑭᔨᐅᓂᖅ.”  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ ᑐᓴᕈᒥᓇᒻᒪᕆᑦᑐᑦ ᐅᖃᐅᓰᑦ ᐊᑐᐊᕋᑖᖅᑕᒃᑲ. (ᑐᓵᔨᑎᒎᓕᖅᑐᖅ)  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᐃᖅᑲᓇᐃᔭᖅᑎᑲᓐᓂᕐᓂᑦ ᐱᑕᖃᒃᑲᓐᓂᕐᓂᐊᕐᒪᖔᑦ ᐊᒻᒪᓗ ᓴᓇᕐᕈᑎᓄᑦ 

ᐊᑐᖅᑐᒃᓴᓂᑦ ᑮᓇᐅᔭᓂᒃ ᓴᓂᕐᕙᐃᓯᒪᓕᕐᒪᖔᓯ, ᑖᒃᑯᐊ ᑐᕌᒐᐃᑦ ᑎᑭᐅᑎᔭᐅᔪᓐᓇᕐᓂᐊᕐᒪᑕ? 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕ, Hᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐱᕐᔪᐊᕌᓗᒃ ᐊᐱᖅᑯᑎᒋᒻᒪᒍᒃ.  

 

ᑖᒃᑯᐊ ᐱᓯᒪᒻᒥᔭᒃᑲ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᑐᑦ, ᑖᓐᓇ ᐱᕐᔪᐊᖑᔪᖅ ᐊᒻᒪᓗ ᑕᐃᓐᓇ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᖁᔭᓐᓇᒦᕈᒪᓪᓗᒍ ᑕᐃᒃᑯᓂᖓ ᐋᖅᑭᒃᓱᖅᑕᐅᔭᕆᐊᓕᖕᓂ ᓇᓗᓇᐃᖅᓯᓚᐅᕐᒪᑦ. ᐊᒻᒪ 

ᐊᖏᖅᑕᕗᑦ ᐊᑐᓕᖁᔭᓕᐊᖏᓪᓗ ᐊᒻᒪᓗ ᓇᐅᒃᑯᑐᐃᓐᓇᖅ ᐱᓕᕆᕕᒃᑯᑦ ᑕᐃᒪ ᖃᓄᖅᑑᕈᑎᖃᓕᖅᑐᑦ 

ᐊᐅᓚᔾᔭᒃᑕᐅᔭᕆᐊᖃᖅᑐᓪᓗ ᐃᓱᒫᓘᑎᒋᔭᖏᓪᓗ ᒫᓐᓇ ᑲᒪᒋᔭᐅᕙᓪᓕᐊᓕᖅᑐᑦ.  

 

ᐊᐱᖅᑯᑎᖕᓄᑦ ᐃᖅᑲᓇᐃᔭᖅᑏᑦ ᐊᒻᒪᓗ ᓴᓇᕐᕈᑎᒃᓴᐃᑦ ᑲᒪᒋᓯᒪᓕᕋᑦᑎᒃᑯᑦ ᓱᑲᑎᖅᖢᑎᒃᑯᓪᓗ ᑕᒪᒃᑯᐊ 

ᓱᑲᑎᕆᐊᓖᑦ, ᐆᑦᑑᑎᒋᓗᒍᒃ, ᖃᕆᓴᐅᔭᒃᑰᖅᑐᑦ ᓄᐊᑕᐅᖃᑦᑕᖅᑐᑦ ᐸᐃᑉᐹᑦ, ᐃᓕᓐᓂᐊᕐᓂᕐᒥᒃ ᐊᑯᓚᐃᑦᑐᒃᑯᑦ 

ᓴᖅᑭᔮᖅᑎᑦᑎᖃᑦᑕᓕᖅᑐᒍᑦ ᐊᒻᒪ ᐃᓕᓐᓂᐊᒃᑲᓐᓂᕐᓂᐊᖅᖢᑎᒃ ᑕᒪᑐᒪᓂ ᑕᖅᑭᒥ ᑐᓴᒐᒃᓴᐃᑦ 

ᐊᑐᑦᑎᐊᖃᑦᑕᖁᓪᓗᒋᑦ.  

 

ᐊᒻᒪ ᒫᓐᓇᓕ 97% ᖃᐅᔨᓴᖅᓯᒪᓕᖅᑕᕗᑦ ᑕᐃᒃᑯᐊ ᑎᒍᐊᙳᐊᖃᕐᓂᐊᖅᑐᐃᑦ ᐃᒡᓗᖏᑦ ᓈᒻᒪᒃᑲᓗᐊᕐᒪᖔᖏᑦ. 

ᐊᒻᒪᓗ 82% ᐱᔭᕇᖅᓯᒪᓕᖅᑐᑦ ᐅᓪᓗᒥ ᐃᓅᓯᖃᑦᑎᐊᖅᑐᓕᕆᔨᐅᔪᓄᑦ ᑕᐃᒃᑯᐊᓗ ᓴᓇᕐᕈᑎᒃᓴᕆᔭᐅᔪᓐᓇᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ, ᑭᐅᒐᕕᑦ.  

 

ᐅᖃᖅᑎᑦᑎᔩ, ᑕᒪᓐᓇ ᐃᓕᓴᕆᔪᒪᒻᒥᔭᕋ ᒥᓂᔅᑕᐅᑉ ᐱᓕᕆᐊᖓ ᒫᓐᓇ ᑖᓐᓇ ᐱᔭᕐᓂᖏᑦᑐᖅ, ᑖᓐᓇᑦᑕᐅᖅ 

ᓯᕗᓪᓕᕐᒥ ᒪᓕᒐᓕᐅᖅᑎᐅᓪᓗᖓ ᒥᓂᔅᑕᐅᕕᒋᓚᐅᖅᓯᒪᒻᒥᒐᒃᑯᒃ ᐊᒻᒪᓗ ᑖᒃᑯᐊ ᑭᓪᓕᓯᓂᐊᖅᑎᒧᑦ 

ᐅᓂᒃᑳᓕᐊᖑᓯᒪᔪᐃᑦ ᓇᓗᓇᐃᖅᑕᐅᓯᒪᔪᑦ, ᐱᔭᕐᓂᖏᑦᑐᖅ ᖃᐅᔨᓯᒪᒐᑦᑎᒍᑦ ᐊᕐᕌᒍᓄᑦ ᐊᒥᓱᓄᑦ 

ᐊᒥᓱᒐᓚᒻᒪᕆᓐᓄᑦ ᑕᐃᒪᐃᓕᕐᖓᑕ.  

(ᑐᓵᔨᑎᒎᓕᖅᑐᖅ)  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐊᔾᔨᒋᙱᑕᖓᓂᒃ ᐱᓕᕆᓂᐊᓕᖅᐸ ᑕᒪᒃᑯᐊ ᑲᒪᒋᒐᓱᓐᓂᐊᕐᓗᒋᑦ ᐅᖃᐅᓯᐅᓯᒪᔪᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒥᓂᔅᑕ Hᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ 

ᐊᐱᖅᑯᑎᖃᒃᑲᓐᓂᕐᒪᑦ ᒪᓕᒐᓕᐅᖅᑎ. ᐅᖃᖅᑲᐅᒐᒪ, ᐊᒥᓱᑦ ᑲᒪᒋᒋᐊᖃᕐᓂᐊᖅᑐᑦ ᑕᒪᒃᑯᓂᖓ ᐊᒥᒐᕈᑕᐅᔪᓂᑦ 

ᑲᔪᓯᕙᓪᓕᐊᓕᕇᖅᑐᑦ ᑕᒪᓐᓇᓗ Matrix-ᒧᑦ ᖃᕆᓴᐅᔭᕐᒧᑦ, ᐃᓕᓴᐅᑏᑦ ᑭᓱᐃᓪᓗ ᐱᔭᕆᐊᓖᑦ ᒫᓐᓇᓵᕐᓘᓐᓃᑦ 

ᐅᓄᖅᓯᒋᐊᖅᓯᒪᒻᒪᑕ ᐊᑭᒋᕙᑦᑕᖏᑦ ᐊᒥᓲᑎᒋᓂᖏᑦ ᑎᒍᐊᙳᐊᖅᐸᑦᑐᐃᑦ 45%-ᒥ ᐊᖏᓪᓕᒋᐊᓚᐅᖅᑐᑦ ᐄᑉᐳᓗ 

1, ᐱᒋᐊᖅᑐᒍ ᑮᓇᐅᔾᔭᔅᓵᕆᕙᑦᑕᖏᑦ ᐊᓯᖏᑦᑕᐅᖅ.  

 

ᐃᓕᓴᕆᓪᓗᑎᒍᓪᓗ ᓇᐅᒃᑯᑦ ᐊᒥᒐᓗᐊᓕᕐᓂᖅᐱᑕ ᓇᐅᒃᑯᓪᓗ ᐋᖅᑭᒋᐊᕆᐊᖃᖅᓯᒪᕕᑕ, ᒥᒃᓴᐅᓯᖅᐸᓪᓕᐊᓯᒪᒻᒪᑕ 

ᐊᕐᕌᒍᓂ ᐊᓂᒍᖅᑐᓂᑦ, ᑮᓇᐅᔭᐃᓪᓗ ᑐᓂᔭᐅᕙᑦᑐᑦ ᐃᓄᓕᕆᔨᒃᑯᓐᓄᑦ ᐊᖏᓪᓕᒋᐊᖅᑕᐅᕙᓪᓕᐊᓯᒪᒻᒪᑕ 

ᖁᔭᓐᓇᒦᖅᑐᒋᑦ ᒪᓕᒐᓕᐅᕐᕕᒃ.  

 

ᓱᓕᓗ ᑲᔪᓰᓐᓇᕋᓱᓐᓂᐊᖅᑕᕗᑦ ᑕᒪᒃᑯᐊ ᐊᑲᐅᙱᓪᓕᐅᕈᑕᐅᓪᓗᐊᑕᐃᓐᓇᖅᑐᑦ ᐱᔾᔪᑎᒋᓪᓗᒋᑦ, 

ᑕᒻᒪᖅᓯᒪᔪᕐᓂᐊᖅᑎᒧᑦ ᓄᐃᑕᐅᓚᐅᖅᑐᑦ ᐱᐅᓛᕐᒥᒃ ᐃᓂᓪᓚᖓᐅᑎᖃᕋᓱᒋᐊᖃᕋᑦᑕᐃᓛᒃ ᑕᒪᑐᒧᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ)  

ᒐᕙᒪᒃᑯᑦ ᑭᐅᔾᔪᑎᖏᑦ ᐅᓂᒃᑳᕆᔭᖏᑕ ᑲᓇᑕᐅᑉ ᑕᒻᒪᖅᓯᒪᔪᕐᓂᐊᖅᑎᖓᑕ ᓇᓗᓇᐃᓪᓚᑦᑖᖅᓯᒪᕗᑦ 

ᓴᖅᑮᓯᒪᓂᖏᓐᓂᒃ ᐊᖏᓪᓕᒋᐊᖅᓯᒪᓂᖓ 45%-ᒥᒃ ᐊᑭᓕᖅᑕᐅᕙᓐᓂᕆᔭᖏᑕ ᑎᒍᐊᙳᐊᖅᐸᑦᑐᑦ.  

 

ᒥᓂᔅᑕ ᐅᖃᑦᑎᐊᕈᓐᓇᖅᐹ ᖃᑦᓯᑦ ᑮᓇᐅᔭᓂᒃ ᑮᓇᐅᔭᖅᑖᒃᑲᓐᓂᕆᐊᖃᕐᓂᐊᖅᐸᑦ ᑕᒪᒃᑯᐊ ᐊᖏᓪᓕᒋᐊᖅᑕᐅᓯᒪᔪᑦ 

ᐱᓪᓗᒋᑦ?  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ Hᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᐊᐱᕆᒃᑲᓐᓂᕐᒪᑦ ᒪᓕᒐᓕᐅᖅᑎ. ᑕᒪᓐᓇ ᑎᒍᐊᙳᐊᖅᐸᑦᑐᑦ ᐱᔭᕆᐊᖃᕐᓂᖏᑦ ᒪᓕᑦᑐᒋᑦ ᐊᔾᔨᒌᑉᐸᖏᑦᑐᑎᒃ 

ᐊᕐᕌᒍᑕᒫᑦ ᐊᒥᓲᓂᖏᑦ.  

 

ᐅᑎᕐᕕᒋᓛᖅᐸᕋ ᐅᖃᐅᓯᕆᓂᐊᕐᓗᒍᒃ ᐱᓕᕆᔨᓐᓄᑦ, ᑭᐅᓇᓱᒍᓐᓇᑦᑎᐊᕐᓂᖅᓴᐅᓛᕋᒪ ᑭᖑᓂᒃᑲᓐᓂᐊᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᖁᓕᒃᑖᓇ. 

 

ᐊᐱᖅᑯᑦ 215 - 7(2): ᑲᐱᔭᐅᖃᑦᑕᖁᔨᓂᕐᒧᑦ ᐊᑐᐊᒐᖓᓄᑦ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ, ᐃᑉᐸᔅᓴᖅ ᐊᐱᖅᓱᖃᑦᑕᓚᐅᕋᒪ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, ᒐᕙᒪᒃᑯᑦ 

ᓄᑖᑦ ᑐᑭᒧᐊᕈᑎᒋᓂᐊᓕᖅᑕᖏᓐᓂᒃ ᐊᐅᓚᑕᐅᕙᓐᓂᖓᑕ ᑲᐱᓯᕙᓐᓃᑦ ᐊᓯᖏᓪᓗ ᐋᓐᓂᐊᖅᑐᓕᕆᓂᕐᒧᑦ 

ᐊᑐᖅᑕᐅᕙᑦᑐᑦ ᐃᓕᓐᓂᐊᕐᕕᓐᓂ ᑲᑐᔾᔨᖃᑎᖃᖅᑐᑎᒃ ᐋᓐᓂᐊᖅᑐᓕᕆᔨᒃᑯᓐᓂ, ᑖᒃᑯᐊᓗ ᐃᓕᓐᓂᐊᖅᑐᓕᕆᔨᒃᑯᑦ.  

 

ᐅᖃᖅᑎᑦᑎᔩ, ᑭᐅᔭᐅᓚᐅᙱᓐᓇᒪ ᐊᐱᖅᑯᑎᓕᒫᓐᓂᒃ ᐅᑎᕐᕕᒋᔪᒪᓪᓗᒋᑦ ᐅᓪᓗᒥ, ᓄᓇᕗᒻᒥᐅᑦ 

ᑭᐅᔭᐅᑦᑕᕆᐊᖃᕋᓗᐊᕐᒪᑕ.  

 

ᐅᖃᖅᑎᑦᑎᔩ, ᑐᑭᓯᐅᒪᕗᖓ ᑲᓇᑕᒥ ᒐᕙᒪᖃᕐᕕᐅᔪᓂ ᐊᖏᔪᖅᑳᕆᔭᐅᔪᑦ ᑕᑯᑎᑦᑎᑦᑎᐊᕆᐊᖃᕋᓲᖑᔪᑦ 

ᕿᑐᕐᖓᖏᑦ ᑲᐱᔭᐅᒃᑲᓐᓂᖅᓯᒪᒐᓗᐊᕐᒪᖔᑕ ᑕᒪᒃᑯᓄᖓ ᓄᕙᓐᓇᕈᓐᓇᖅᑑᔪᓄᑦ, ᓲᕐᓗ, ᐊᐅᐸᓪᓛᓇᖅᑐᑦ, polio-

ᓗ, ᐃᓕᓐᓂᐊᕐᕕᑎᓐᓂ.  

 

ᒥᓂᔅᑕ ᐅᖃᕈᓐᓇᖅᐹ, ᓄᑕᖅᑲᑦ ᓄᓇᕗᑦ ᐃᓕᓐᓂᐊᕐᕕᖏᓐᓂᑦ ᑲᐱᔭᐅᖅᑳᕆᐊᖃᕐᒪᖔᑕ ᐃᓕᓐᓂᐊᕐᕕᒻᒧᑦ 

ᐃᓯᕈᓐᓇᖅᓯᓚᐅᙱᓐᓂᖏᓐᓂᑦ?  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒫᑦᑎᐊᑯᓗᒃ ᐅᖃᕈᓐᓇᖏᒃᑲᓗᐊᖅᖢᖓ.  

 

ᑭᓯᐊᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᖅᑲᐅᒻᒥᒐᒪ ᑲᐱᔭᐅᑎᑦᑎᒃᑲᐃᓲᖑᒻᒪᑕ ᐊᑕᐅᓯᐊᙱᑦᑐᑎᒃ ᓄᑕᖅᑲᓄᑦ, 

ᐅᑭᐅᖏᑦ ᒪᓕᑦᑐᒋᑦ ᐊᒻᒪᓗ ᐅᓪᓗᖃᓲᖑᒻᒥᔪᑦ ᓄᑕᖅᑲᓄᑦ ᑲᐱᔭᐅᔪᔅᓴᐅᑕᐅᓂᐊᕌᖓᑕ. ᐊᑦᓱᕈᖅᐸᒻᒥᔪᒍᑦ 

ᐊᖏᔪᖅᑳᕆᔭᐅᔪᑦ ᐸᖅᑭᑦᑎᔪᓪᓘᓐᓃᑦ ᖃᐅᔨᒪᑦᑎᐊᖁᓪᓗᑎᒍᑦ ᑲᐱᓯᓂᐅᖃᑦᑕᖅᑑᑉ ᒥᔅᓵᓄᑦ, ᖃᓄᕐᓗ 

ᓴᐳᔾᔭᐅᒃᑲᓐᓂᕈᑕᐅᔪᓐᓇᕐᒪᖔᑕ ᓄᑕᖅᑲᒥᓐᓂ ᐊᓯᒥᓐᓄᓘᓐᓃᑦ ᑲᑎᑉᐸᑦᑕᒥᓐᓄᑦ.  

ᐅᑎᕐᕕᒋᒃᑲᓐᓂᕈᓐᓇᓛᕋᓗᐊᖅᐸᕋ ᐃᓗᓕᑯᓗᖏᓐᓂᑦ ᐅᕝᕙᓗ ᑭᓱᑦ ᐱᔭᕆᐊᖃᕋᔭᕐᒪᖔᑦ ᐅᕝᕙᓗ ᑭᓱᑦ 

ᐃᓱᐊᖅᓴᐅᑏᑦ ᑲᐱᔭᐅᔾᔪᑎᐅᔪᓐᓇᕋᔭᕐᒪᖔᑕ ᐃᓕᓐᓂᐊᕐᕕᑎᓐᓂ ᓄᑕᖅᑲᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᑦ.  

 

ᐃᑉᐸᔅᓴᖅ ᐅᖃᓚᐅᕋᒪ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑕᐅᓯᐅᙱᑦᑐᒥᒃ ᐅᖃᐅᓯᖃᓚᐅᕐᒪᑦ ᐃᔅᓯᕙᑎᓪᓗᑕ, 

ᑲᐱᓯᖃᑦᑕᕐᓂᐅᑉ ᒥᔅᓵᓄᑦ. ᐊᒻᒪᓗ ᖁᔭᓐᓇᒦᒃᑲᓐᓂᕐᓗᒍ ᐆᑦᑑᑎᑦᓯᐊᕙᐅᓚᐅᕐᒪᑦ ᓇᒻᒥᓂᖅᑕᐅᖅ 

ᑲᐱᔭᐅᔪᓐᓇᓚᐅᖅᑐᓂ ᐃᓪᓗᒥ ᑕᕝᕙᓂ.  

 

ᒥᓂᔅᑕ ᐅᖃᕈᓐᓇᖅᐸ, ᖃᑦᓯᑦ ᐳᓴᓐᑎᖏᑦ ᐃᓕᓐᓂᐊᖅᑏᑦ ᓄᓇᕗᑦ ᐃᓕᓐᓂᐊᕐᕕᖏᓐᓂᑦ ᑲᐱᔭᐅᓯᒪᓕᖅᐸᑦ 

ᐅᑯᓄᖓ, ᓲᕐᓗ, ᐋᓐᓂᐊᖅᑖᖑᒍᓐᓇᖅᑐᓄᑦ ᐊᐅᐸᓪᓛᒧᑦ ᐊᒻᒪᓗ polio-ᒧᑦ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ. ᒫᓐᓇ 

ᐱᓕᕆᕙᓪᓕᐊᕗᒍᑦ ᐋᖅᑮᒐᓱᑦᑐᑕ ᐊᑎᓕᐅᕐᕕᐅᖃᑦᑕᕋᔭᖅᑐᒥᒃ ᑲᐱᔭᐅᕙᑦᑐᓄᑦ, ᒫᓐᓇ ᐱᖃᙱᑕᐃᓐᓇᕋᑦᑕ 

ᓄᓇᕗᒻᒥ.  

 

ᖃᐅᔨᒪᒐᓗᐊᖅᑐᖓ ᐊᓪᓚᑕᐅᓯᒪᔪᐃᑦ 2017-ᒥᓂ, ᑲᓇᑕᒥ ᓄᑕᖅᑲᓄᑦ ᑲᐱᔭᐅᕙᑦᑐᓄᑦ ᖃᐅᔨᓴᖅᑐᖃᕐᒪᑦ 

ᒫᓐᓇᒧᑦ ᑎᑭᑦᑐᒍ ᒪᑯᐊ ᐊᔾᔨᒌᙱᑦᑐᑦ ᐋᓐᓂᐊᖅᑖᖑᕙᑦᑐᑦ 10% ᑐᖔᓃᓚᐅᕐᒪᑕ ᑲᐱᔭᐅᕙᑦᑐᑦ ᓴᓂᐊᓂ 

ᑲᓇᑕᒥ.  

 

ᐊᑦᓱᕈᕋᓗᐊᖅᐳᒍᑦ ᑐᓴᐅᒪᑦᑎᐊᕐᓂᖅᓴᐅᖃᑦᑕᖁᓪᓗᒋᑦ ᑭᒃᑯᑐᐃᓐᓇᐃᑦ ᐱᒻᒪᕆᐅᓂᖏᑕ ᑲᐱᔭᐅᖃᑦᑕᕆᐊᖃᕐᓃᑦ 

ᐃᓱᐊᖅᓴᐅᑎᓂᒃ. ᒪᒥᐊᒃᑲᓐᓂᕐᓗᖓ ᐅᑭᐅᑦ ᖁᓕᐅᓕᖅᑐᑦ ᑖᒃᑯᐊ ᑐᓴᕈᑎᒋᔭᕗᑦ, ᒫᓐᓇᓕ ᐊᑦᑎᓛᖑᔪᒍᑦ 

ᐊᕕᑦᑐᖅᓯᒪᔪᓕᒫᓂ ᑲᓇᑕᒥ ᑲᐱᔭᐅᕙᑦᑐᑦ ᖃᑦᑏᓐᓇᐅᓛᖑᓪᓗᑎᑦ ᐋᓐᓂᐊᖅᑖᖑᕙᑦᑐᓄᑦ Influenza Type-B, 

Haemophilus Influenzae-ᓗ Type-B, ᑕᒪᒃᑯᐊ ᐋᓐᓂᐊᖅᑖᕈᑕᐅᓲᖑᒻᒪᑕ ᐊᒻᒪᓗ Polio-ᒧᑦ 

ᑲᐱᔭᐅᒋᐊᖃᖅᐸᓐᓃᑦ ᓄᑕᖅᑲᓄᑦ 2-ᒥ 7-ᒧᑦ ᐅᑭᐅᖃᖅᑐᓄᑦ.  

 

ᐋᖅᑮᕙᓪᓕᐊᒍᑦᑕ ᑖᔅᓱᒪᙵᑦ ᐊᑎᓕᐅᕐᕕᐅᒋᐊᓕᒻᒥᒃ, ᓇᐅᑦᑎᖅᓱᑦᑎᐊᕐᓂᖅᓴᐅᓕᕋᔭᖅᐳᒍᑦ ᑕᒪᒃᑯᐊ ᖃᓄᖅ 

ᐱᔭᐅᑎᒋᓂᖏᓐᓂᒃ ᑲᐱᓯᓂᐅᕙᑦᑐᐃᑦ. ᑐᕌᕆᓯᒪᔭᕗᓪᓗ ᐱᓪᓗᒋᑦ ᑖᒃᑯᐊ ᑐᓴᕋᔅᓴᐃᑦ 

ᐃᓇᑦᑎᑲᓐᓂᕈᑎᐅᒍᓐᓇᖅᑐᓂᓪᓗ, ᖃᐅᔨᒪᑦᑎᐊᕐᓗᑎᑦ ᐅᓪᓗᒥᓂᓴᐅᔪᓂᑦ ᑭᒃᑯᑦ ᑲᐱᔭᐅᓯᒪᕙᑦ, ᑭᒃᑯᑦ 

ᑲᐱᔭᐅᓯᒪᙱᓚᑦ. ᑖᓐᓇ ᐃᖅᑲᓇᐃᔮᓪᓚᕆᐊᓘᒻᒪᑦ, ᐊᓕᐊᓇᐃᑦ ᑐᓴᕈᑎᒋᒻᒪᒍ ᒪᓕᒐᓕᐅᖅᑎᐅᑉ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᕕᑦ ᐃᓚᒋᐊᕈᑎᖓ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᑲᒪᓇᖅᑑᒻᒪᑦ ᑕᒪᒃᑯᐊ ᐊᐅᐸᓪᓛᓃᑦ Polio-ᓗ, ᓱᓕᓗ ᖃᓄᐃᒍᑕᐅᓕᕈᓐᓇᕐᖓᑕ ᓄᓇᓕᑦᑎᓐᓂ 

ᐃᓄᖁᑎᑦᑎᓐᓂᑦ.  

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑉᐸᔅᓴᖅ ᐅᖃᓚᐅᕋᒪ ᑕᒪᒃᑯᐊ ᓱᓕᙱᑦᑐᓂᑦ ᑐᓴᕈᑏᑦ, ᖃᕆᓴᐅᔭᒃᑰᕈᑕᐅᕙᑦᑐᑦ ᒪᓕᙲᓐᓇᕈᑕᐅᓯᓲᖑᒻᒪᑕ 

ᒪᓕᓪᓗᐊᖅᑕᒥᓐᓂᒃ.  

 

ᐅᖃᖅᑎᑦᑎᔩ, ᒥᓂᔅᑕ ᐅᖃᓵᔪᒻᒪᑦ, ᓄᑖᕐᒥᒃ ᕙᐃᔅᐳᒃᑯᑦ ᑕᑯᔭᔅᓴᖃᓕᕐᒪᑕ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐊᑐᕐᓂᐊᕐᒪᖔᒍ ᑖᓐᓇ ᖃᕆᓴᐅᔭᒃᑰᖅᑐᖅ, ᐊᓪᓚᑦᑎᖃᑦᑕᕐᓂᐊᕐᓂᖏᑦ 

ᑐᓴᕈᑎᔅᓴᑦᑎᐊᕙᒻᒥᒃ ᐊᒻᒪᓗ ᐱᒻᒪᕆᐅᑎᒋᓂᖓᓂᒃ ᑲᐱᔭᐅᖃᑦᑕᖁᓪᓗᒋᑦ ᑭᒃᑯᓕᒫᑦ ᐋᓐᓂᐊᓄᑦ?  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᕐᓗᒍᒃ ᐊᐱᖅᑯᑎᖃᕐᒪᑦ ᐱᒻᒪᕆᒻᒥᒃ.  

 

ᑕᐃᒫᒃ ᐃᖅᑲᓇᐃᔮᕆᓯᒪᔭᑦᑕ ᐃᓚᖓᑦ, ᐊᔅᓱᕈᖅᑐᑕ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᐃᓐᓇᐅᔪᓐᓇᕐᓂᖓ 

ᕙᐃᔅᐳᒃᑰᕈᓐᓇᓕᕐᓗᑎᒍᑦ, ᐊᔾᔨᒌᙱᑦᑐᓂᑦ ᑐᓴᕈᑎᓂᒃ ᓄᐃᑦᑎᖃᑦᑕᕈᑎᐅᓗᓂ. ᑐᓴᕋᔅᓵᕐᔫᖃᑦᑕᕈᓐᓇᕐᓂᐊᖅᑐᓂᒃ 

ᑕᐃᒃᑯᑎᒎᓇ ᕙᐃᔅᐳᒃᑎᒍᑦ.  

 

ᓯᕗᒧᐊᕈᑎᒋᓂᐊᕈᑦᑎᒍᑦ ᑐᓴᕋᔅᓴᐃᑦ ᑕᒪᒃᑯᐊ, ᐊᒃᓱᑦ, ᑭᓱᑦ ᑐᕌᒐᕆᔭᐅᓪᓗᐊᑕᕆᐊᖃᕐᒪᖔᑕ 

ᐊᒥᒐᕈᑕᐅᓪᓗᐊᖅᑐᓪᓘᓐᓃᑦ ᑐᓴᐅᒪᔭᕆᐊᓖᑦ.  

 

ᐊᑐᐃᓐᓇᖃᕈᓐᓇᑦᑎᐊᓛᕋᑦᑕ ᑐᓴᐅᒪᒐᔅᓴᓂᒃ ᖃᕆᑕᐅᔭᒃᑯᑦ, ᑕᒪᒃᑯᐊ ᓱᓕᙱᑦᑐᑦ ᑭᐅᓂᖅᓴᕆᒐᓱᓪᓗᑎᒍ 

ᖃᓄᑐᐃᓐᓇᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᑐᓴᕈᑏᑦ ᐊᑐᐃᓐᓇᐅᑲᐅᑎᒋᔪᓐᓇᖅᐸᓐᓂᐊᕐᒪᑕ 

ᐊᓪᓚᑕᐅᔪᓐᓇᕐᓗᑎᓪᓗ, ᖃᐅᔨᓴᖅᑎᒻᒪᕆᑎᒍᑦ ᐱᓯᒪᔪᑦ.  

 

ᐊᒻᒪᓗ ᐅᖃᐅᓯᖅᑕᕆᔭᑦᑎᓐᓄᑦ ᓄᓇᕗᒻᒥ ᑐᑭᓕᐅᖅᑕᐅᓯᒪᓪᓗᑎᑦ ᒪᓕᓪᓗᒋᑦ ᐅᖃᐅᓯᖅ ᐊᑐᕈᒪᔭᓂ. 

ᐱᑐᐃᓐᓇᕆᐊᖃᓕᖅᐳᒍᑦ ᑕᕝᕙ ᑐᓴᕋᔅᓴᑦᑎᐊᕙᓐᓂᑦ ᖃᐅᔨᓴᖅᑕᐅᑦᑎᐊᖅᓯᒪᔪᑦ ᓄᓇᕗᒻᒥᐅᓄᑦ ᑖᒃᑯᑎᒎᓇ 

ᕙᐃᔅᐳᒃᑎᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᔪᓯᓗᑕ. ᑲᑎᒪᔾᔪᑎᑦᑕ ᓈᓴᐅᑎᖓ 7, ᑎᑎᖅᑲᑎᒍᑦ ᐊᐱᖅᑯᑏᑦ. 

8, ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 9, ᒪᑐᐃᕈᑎᓄᑦ ᐅᑎᕈᑏᑦ. 10, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 

11, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ. 12, ᐅᓂᒃᑳᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐱᖁᔭᒃᓴᓂᒃ ᐊᓯᖏᓐᓂᓪᓗ. 13, ᑎᑎᖅᑲᑦ ᓴᖅᑭᑕᐅᓂᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ, ᐳᕉᔅᑐ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 90 - 7(2): ᑐᑭᒧᐊᒃᑎᑦᑕ ᐋᓐᓂᖅᑐᓕᕆᓂᐅᑉ ᓇᓪᓕᐅᒃᑯᒫᖏᓄᑦ 2025-26 

ᐃᓅᓕᓴᐃᔪᑎᓄᑦ ᑲᒪᒋᔭᖃᐅᓯᓐ ᐸᕐᓇᐅᑖᒍᓐ ᐊᕐᕌᒍᒧᑦ ᐅᓂᒃᑳᖓ (ᐳᕉᔅᑐ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐃᓪᓗᒻᒧᑦ ᓴᖅᑭᑦᑎᒋᐊᔅᓴᖅ, 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᖅᓯᐅᑎᒧᑦ 2025-2026 ᐊᕐᕌᒍᑕᒫᖅᓯᐅᑏᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᓂᒃᑳᓕᐊᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, ᑕᑦᑐᐃᓂ.  

 

ᓴᖅᑭᑕᐅᔪᖅ ᑎᑎᖅᑲᒃ 91 - 7(2): ᓄᓇᕘᑉ ᑲᒪᑦᑎᐊᕐᓂᕐᒧᑦ ᐱᓕᕆᔨᐊᑕ ᐊᕐᕌᒍᒧᑦ ᐅᓂᒃᑳᖓ ᑮᓇᐅᔭᑦ 

ᐊᕐᕌᒍᐊᓄᑦ 2025-26 (ᑕᑦᑐᐃᓂ) 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐃᓪᓗᒨᖅᓯᒋᐊᓐᓂ, ᓄᓇᕗᒻᒥ 

2025-2026 ᐊᕐᕌᒍᑕᒫᖅᓯᐅᑎᖏᓐᓂᑦ ᑲᒥᓯᓇᐅᑉ ᐅᖃᐅᓯᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, Hᐃᒃᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 92 - 7(2): 2024-25 ᖃᑕᙳᑎᒌᑦ ᐱᓂᕐᓗᓂᕐᓄᑦ ᐊᑯᓐᓂᐊᑕ ᒪᓕᒐᐅᑉ ᐊᕐᕌᒍᒧᑦ 

ᐅᓂᒃᑳᖓ (ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 93 - 7(2): 2024-25 ᓄᓇᕘᒥ ᐱᕋᔭᑦᑕᕕᓃᑦ ᐱᔨᑦᑎᐅᑎᖏᒍᑦ ᐊᕐᕌᒍᒧᑦ 

ᐅᓂᒃᑳᖏᑦ (ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 94 - 7(2): 2024 ᓄᓇᕘᑉ ᒪᓕᒐᕐᓄᑦ ᑐᙵᕕᖃᖅᑎᓐ ᐊᕐᕌᒍᒧᑦ ᐅᓂᒃᑳᖏᑦ 

(ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 95 - 7(2): 2024-25 ᓱᕋᐃᔪᑦ ᒪᓕᒐᕐᓄᑦ ᐱᖁᑎᑖᓄᑦ ᑎᒍᓯᔾᔪᑦ ᒪᓕᒐᖅ ᐊᕐᕌᒍᒧᑦ 

ᐅᓂᒃᑳᖅ (ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 96 - 7(2): 2025 ᑐᖁᖓᔪᓕᕆᔨᐅᑉ ᐊᕐᕌᒍᒧᑦ ᐅᓂᒃᑳᖏᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᖁᕕᐊᓱᑉᐳᖓ ᑕᓪᓕᒪᓂᑦ ᐅᓂᒃᑳᕐᓂᑦ ᐃᓪᓗᒨᖅᓯᒋᐊᒥᒃ 2024-25 ᐊᕐᕌᒍᑕᒫᖅᓯᐅᑦ ᐱᓂᕐᓗᒃᐸᑦᑐᑦ, ᐃᓚᒌᓂᓪᓗ 

ᑲᒪᒋᔭᖃᕐᓂᕐᒧᑦ 2024-2025 ᓇᒻᒥᓂᖃᕐᓂᕐᒧᑦ ᐅᓂᒃᑳᑦ.ᐊᒻᒪ 2024-2025 ᓄᓇᕗᒻᒥ ᒪᓕᒐᕐᓂᐊᕐᓂᓕᕆᔩᑦ, 

2024-2025 ᑕᒪᒃᑯᐊ ᑎᒍᔭᐅᖃᑦᑕᖅᑐᑦ ᐱᖁᑎᒋᔭᐅᓯᒪᔪᑦ ᐱᕋᔭᓐᓂᒃᑯᑦ ᐱᓯᒪᔪᑦ, ᐊᒻᒪ ᐃᑉᐸᔅᓴᖅ 2024-2025 

ᑐᖁᖓᔪᓕᕆᔨᐅᑉ ᐅᓂᒃᑳᓕᐊᕆᓯᒪᔭᖏᑦ ᑖᒃᑯᐊ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 97 - 7(2): ᐃᓕᓐᓂᐊᖅᑐᓕᕆᔨᒃᑯᑦ 2024-25 ᐊᕐᕌᒍᓕᒫᒧᑦ ᐅᓂᒃᑳᖏᑦ 

(ᐊᕿᐊᕈᖅ) 

ᓴᖅᑭᑕᐅᔪᖅ ᑎᑎᖅᑲᒃ 98 - 7(2): 2024-25 ᐅᓂᒃᑳᖏᑦ ᐃᓕᓐᓂᐊᖅᑎᑦᑕ ᑮᓇᐅᔭᒃᑯᑦ ᐃᑲᔫᓯᐊᕈᑎᐊᓄᑦ 

(ᐊᕿᐊᕈᖅ) 

ᓴᖅᑭᑕᐅᔪᖅ ᑎᑎᖅᑲᒃ 99 - 7(2): 2025-26 ᐅᓂᒃᑳᖏᑦ ᐃᓕᓐᓂᐊᖅᑎᑦᑕ ᑮᓇᐅᔭᒃᑯᑦ ᐃᑲᔫᓯᐊᕈᑎᐊᓄᑦ 

(ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᖓᓱᓂᑦ ᓴᖅᑮᓂᐊᕋᒪ ᑭᐳᒧᑦ. 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 2024-2025 ᐊᕐᕌᒍᑕᒫᖅᓯᐅᑎᖏᓐᓄᑦ, ᐊᒻᒪᓗ 2024-2025, ᐊᒻᒪᓗ 2025-

2026 ᐊᕐᕌᒍᓕᒫᕐᒧᑦ ᐅᓂᒃᑳᖅᓯᒪᔪᑦ ᑖᒃᑯᐊ ᐃᓕᓐᓂᐊᖅᑐᓄᑦ ᐊᑐᖅᑕᐅᖃᑦᑕᖅᑐᐃᑦ ᑮᓇᐅᔭᖁᑎᖏᓐᓄᑦ. 

ᓯᓐᓇᒃᓴᐅᑎᑦᑎᐊᕙᐅᓂᐊᖅᐳᑦ ᐃᓕᔅᓯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 100 - 7(2): 2026 ᒐᕙᒪᒃᑯᑦ ᓄᓇᕘᒥ ᐊᑯᓐᓂᐊᒍᑦ ᑮᓇᐅᔭᑦ ᐅᓂᒃᑳᖏᑦ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᓕᐊᓇᐃᒍᓱᑦᑐᖓ ᓴᖅᑭᑎᑦᑎᔭᕆᐊᒃᓴᖅ 

2026 ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖅᑐᕈᑎᒃᓴᓄᑦ ᒪᓕᒐᖏᓐᓂᑦ, ᑖᒃᑯᐊ ᐃᓄᒃᑎᑑᖓᔪᑦ ᐱᔭᕇᖅᑕᐅᑉᐸᑕ, 

ᑎᑎᕋᖅᓯᒪᔪᑦ ᑐᓂᓂᐊᖅᑕᒃᑲ ᑎᑎᕋᕐᕕᒻᒧᑦ ᑐᓂᐅᖅᑲᖅᑕᐅᓂᐊᕐᒪᑕ ᒪᓕᒐᓕᐅᖅᑎᓕᒫᓄᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ.  



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 101 - 7(2): 2025-26 ᐊᕐᕌᒍᒧᑦ ᐅᓂᒃᑳᖏᑦ ᐅᖃᐅᓯᓕᕆᔨᐅᑉ ᑲᒥᓴᓇᖓᑕ 

ᓄᓇᕘᒧᑦ (ᑎᑎᕋᖅᑎ) 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᐊᑕᐅᓯᕐᒥᒃ ᑎᑎᖅᑲᓂᒃ ᓴᖅᑮᔪᒪᕗᖓ ᒪᓕᒐᓕᐅᕐᕕᒻᒧᑦ, ᑖᓐᓇ 

ᐅᓂᒃᑳᖅ 2025-2026 ᐊᕐᕌᒍᑕᒫᑦ ᐅᓂᒃᑳᕆᔭᖓᑦ ᐅᖃᐅᓯᓕᕆᔨᐅᑉ ᑲᒪᓯᓇᒥᙶᖅᓯᒪᔪᖅ ᓄᓇᕗᒻᒥ. ᖁᔭᓐᓇᒦᒃ. 

 

ᑎᑎᖅᑲᑦ ᓴᖅᑭᑕᐅᓂᖏᑦ. ᑲᔪᓯᓗᑕ. ᑲᑎᒪᔾᔪᑎᑦᑕ ᓈᓴᐅᑎᖓ 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂ ᓯᕗᓪᓕᖅᐹᕐᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᐱᖁᔭᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᕐᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᔾᔪᑎᒃᓴᖅ 18.  ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᓂ ᐊᓯᖏᓐᓂᓪᓗ. ᐱᖁᔭᒃᓴᖅ 5, 10, 11, 12, 13, 14 ᐊᒻᒪᓗ 15. ᒥᔅᑕ 

ᐲᑕᓴᓐ, ᐃᒃᓯᕙᐅᑕᕐᒦᑦᑎᓪᓗᒍ, ᑭᓯᐊᓂ ᓄᖅᑲᖓᑲᐃᓐᓇᕐᓂᐊᕋᑦᑕ 20-ᒥᓂᑦᔅ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:25 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 15:49 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑐᙵᓱᒋᑦᑎ. ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᕐᓗᑕ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᑲᑎᒪᔾᔪᑎᒃᓴᖃᖅᐳᒍᑦ: ᐱᖁᔭᒃᓴᖅ 5, 10, 11, 12, 13, 14, ᐊᒻᒪᓗ 15. ᖃᓄᐃᓕᐅᕈᒪᕙᑦ ᑲᑎᒪᔩᑦ? 

ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔾᔪᑎᖃᕈᒪᔪᒍᑦ ᐱᖁᔭᒃᓴᖅ 10-ᒥ, ᑮᓇᐅᔭᖅᑐᕈᑎᒃᓴᑦ 

(ᐊᑭᑐᔪᖅᑐᕈᑎᓄᑦ) ᐱᖁᔭᖅ, 2027-2028 ᐊᒻᒪᓗ 2027-2028 ᐊᑭᑐᔪᓂ ᓄᓇᕗᒻᒥ ᓯᓚᑦᑐᓴᕐᕕᑯᓐᓄᑦ 

ᐊᑐᖅᑕᐅᒐᔭᖅᑐᓂ ᐊᒻᒪ ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᒪᓕᒐᓕᐅᕐᕕᐅᑉ ᐊᑐᒐᒃᓴᖏᑦ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐊᖏᖃᑎᒌᑉᐱᑖ ᓯᕗᓪᓕᕐᒥ ᐱᖁᔭᒃᓴᖅ 10, ᑮᓇᐅᔭᓂᑦ 

ᑐᓂᐅᖅᑲᐃᓂᖅ ᐊᑭᑐᔪᖅᑐᕈᑎᒃᓴᖏᓐᓂ 2027-2028-ᒧᑦ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2027-2028 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ, ᐊᐱᕆᔪᒪᔭᕋ ᐃᖅᑲᓇᐃᔭᖅᑎᓂ ᑕᑲᓄᖓ ᓵᑦᑎᓐᓄᐊᖁᔨᕖᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᖏᑦ ᓵᔅᓯᓐᓄᐊᖁᓪᓗᒋ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑯᐊ ᐃᓯᖅᑎᓚᐅᒃᑭ, ᐃᖅᓱᖅᑏ. ᐊᑏ, ᑭᓇᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ 

ᑕᐃᑲᐃᓐᓇᒃᑭᑦ.  

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ, ᔮᑭ ᐳᕋᐃᔅ, ᐊᖏᔪᖅᑳᕆᔭᐅᔪᖅ 

ᓯᓚᑦᑐᓴᕐᕕᒻᒧᑦ, ᐊᒻᒪᓗ ᓴᐅᒥᓐᓃᑦᑐᖅ, ᐊᓄ ᕘᒪ, ᑖᒃᑯᐊ ᐊᑭᑐᔫᑎᓄᑦ ᐸᕐᓇᐃᔨᖁᑎᕗᑦ ᓯᓚᑦᑐᓴᕐᕕᒃᑯᖏᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᐸᔅᓴᖅ ᒥᓂᔅᑕ ᐊᕿᐊᕈᖅ ᒪᑐᐃᕈᑎᖏᓐᓂ ᐅᖃᐅᓯᖃᓚᐅᕐᒪᑦ ᓄᓇᕗᑦ 

ᓯᓚᑦᑐᓴᕐᕕᖓᓂ, ᐃᒃᓯᕙᐅᑕᐅᓪᓗ ᐅᖃᐅᓯᕆᔭᖓ ᐱᔭᕇᓚᐅᕐᒪᑕ ᑖᒃᑯᓄᖓ ᑲᑎᒪᔨᕋᓛᓄᑦ ᐅᓂᒃᑳᖏᓐᓄᑦ 

ᐱᔭᕇᖅᓯᓚᐅᕐᒪᑕ. ᐅᖃᐅᓯᕆᔭᐅᓚᐅᖅᑐᓄᑦ ᐅᖃᐅᓯᒃᓴᖃᖅᐱᓰ ᐊᐱᖅᑯᑎᓐᓄᓚᐅᙱᓂᑦᑎᓐᓂ? ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᓴᕐᕕᒃ 2026-2027-ᒧᑦ ᐊᑭᑐᔪᖅᑐᕈᑏᑦ $1.5-ᒥᓕᐊᓐᓂᑦ 

ᓴᓇᔾᔪᑕᐅᓂᐊᖅᑐᑦ. ᐅᓪᓗᒥᒧᑦ ᑎᑭᒃᖢᒍ ᖃᑦᑎᓂᑦ ᑮᓇᐅᔭᓂᑦ ᐊᑐᖅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $1,502,890 ᐊᑭᓕᖅᑕᐅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖁᓕᒃᑖᓇ, ᐊᑏ.   

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ. ᓯᓚᑦᑐᓴᕐᕕᒻᒥ 2027-2028 ᐊᑐᕈᒫᖅᑕᖏᑦ ᐊᑭᑐᔪᓄᑦ $2.5-ᒥᓕᐊᓐᓂᒃ 

ᐱᖃᓯᐅᔾᔨᓯᒪᒻᒪᑕ ᓴᓇᔾᔪᑎᒃᓴᓂᑦ ᑮᓇᐅᔭᓂᑦ ᓱᕋᔾᔭᐃᖅᓯᒪᔪᓂᑦ.  

 

ᐊᑭᑐᔪᖅᑐᕈᑎᒃᓴᓄᑦ ᓇᓗᓴᐃᖅᓯᔪᑦ 6-ᖑᔪᓂᑦ ᐱᓕᕆᐊᔅᓴᖃᕐᒪᑕ $2.8-ᒥᓕᐊᓐᖑᓪᓗᑎ. ᖃᓄᐃᑦᑐᓂᑦ 

ᐸᕐᓇᐅᓯᒪᒻᒪᑕ ᓱᕋᔾᔭᐃᖅᓯᓯᒪᓗᑎ ᓴᓇᓂᐊᕐᓂᖏᓐᓂ 2027-2028 ᐊᕐᕋᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᐊᑏ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ 6-ᖑᔪᓂᑦ ᐃᓚᒋᔭᐅᔪᓂᑦ 

ᐊᓯᔾᔨᓂᐊᕐᒪᑕ ᐊᔾᔨᒌᔾᔮᙱᒻᒪᑕᐃᓛᒃ ᑮᓇᐅᔭᖅᑐᕈᑎᔅᓴᐃᑦ ᐊᖏᖅᑕᐅᑉᐸᑕ.  

 

ᑖᒃᑯᐊ 6-ᖑᔪᑦ ᖃᐅᔨᒪᔪᑦ ᓴᓇᔭᐅᔭᕆᐊᓖᑦ ᓴᓇᔭᐅᓚᐅᕐᓗᑎ. ᐃᖅᑲᓇᐃᔭᖅᑎᕗᑦ ᖃᐅᔨᓂᐊᖅᑐᑦ -- ᓇᓕᐊ ᑭᓱ 

ᑐᐊᕕᕐᓇᓂᖅᓴᐅᒻᒪᖔᑕ ᓴᓇᔭᐅᔭᕆᐊᓖᑦ ᐊᒻᒪ ᖃᓄᐃᓕᐅᕈᓐᓇᕐᒪᖔᑕ ᑕᒫᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᒃᑲᓐᓂᖅ ᖃᕋᓴᐅᔭᓕᕆᔾᔪᑏᑦ Fusion Cloud ᐊᑖᓂ.  

ᓯᓚᑦᑐᓴᕐᕕᒻᒥ 2027-2028 ᐊᑭᑐᔪᖅᑐᕈᑎᒃᓴᖏᑦ $940,000-ᓂᑦ ᑮᓇᐅᔭᖃᖅᑎᑎᒻᒪᑕ “ᓄᒃᑎᕈᑕᐅᓂᐊᖅᑐᓂᑦ 

ᒐᕙᒪᒃᑯᑦ Oracle Fusion Cloud−ᒥ ᐸᕐᓇᐃᔾᔪᑎᒃᓴᖏᓐᓂ ᖃᕋᓴᐅᔭᒃᑯᑦ.”  

 

ᐱᓕᕆᕕᖓ ᑮᓇᐅᔭᓕᕆᔪᒃ ᑮᓇᐅᔭᖅᑐᕈᑎᖃᕐᒪᑕ ᐊᖏᓂᖅᓴᐅᓪᓚᕆᒻᒪᑦ ᒥᒃᓴᐅᓴᑦᑕᐅᓚᐅᖅᓯᒪᔪᓂᑦ 

ᐅᓄᕐᓂᖏᓐᓄᑦ. ᖃᓄᖅ ᐅᐱᕈᓱᒃᑎᒋᕕᑦ ᑮᓇᐅᔭᐃᑦ ᑖᒃᑯᐊ ᓈᒻᒪᓐᓂᐊᕋᓗᐊᕐᒪᖔᑕ ᑮᓇᐅᔭᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑖᒃᑯᐊ ᐃᓕᑉᐹᓪᓕᓚᐅᕋᑦᑕ ᑕᐃᒃᑯᓂᖓ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᓚᐅᖅᑕᖏᓐᓄᑦ, ᑖᒃᑯᐊ ᓯᓚᑦᑐᓴᕐᕕᒻᒥᐅᑕᑦ 

ᐃᓕᑉᐹᓪᓕᓚᐅᕐᒪᑕ ᑕᐃᒃᑯᓇᙵᑦ ᑖᒃᑯᐊᓗ ᐊᑐᖅᑕᐅᓂᐊᖅᖢᑎᑦ. ᐅᒃᐱᕈᓱᑦᑎᐊᖅᐳᖓ ᑖᓐᓇ ᑮᓇᐅᔭᖅ 

ᐱᓕᕆᔾᔪᑕᐅᔪᓐᓇᓂᐊᕐᒪᑦ ᑖᒃᑯᓄᖓ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᐊᐱᖅᑯᑎᒃᓴᖅᑕᖃᖅᐸ ᓱᓖ ᑲᑎᒪᔨᓂ? ᒥᔅᑕ 

ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᓴᕐᕕ 2026-2027-ᒥ ᐊᑭᑐᔪᖅᑐᕈᑎᒃᓴᖏᑦ 

ᐱᖃᓯᐅᓯᒪᒻᒪᑕ $500,000-ᓂ ᒥᑭᑦᑑᑎᓄᑦ ᐊᑭᑐᔪᖅᑐᕈᑎᒃᓴᓂᑦ. ᖃᑦᑎᓂᑦ ᐅᓪᓗᒥ ᑮᓇᐅᔭᐃᑦ 

ᐊᑐᖅᑕᐅᓯᒪᓕᖅᐸᑦ ᑕᕝᕙᖔᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓘᓐᓇᖏᑦ ᓄᖑᑕᐅᓯᒪᓕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᑉᓗᑦᓯᐊᖅ, ᐊᑏ.   

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓂᑦ ᐱᓕᕆᓯᒪᕙᑦ ᓄᓇᓯᐅᑎᓂᓪᓗ ᓂᐅᕕᖅᓯᒪᕙᑦ 

ᑕᕝᕙᖔᖅᑐᓂᑦ ᑮᓇᐅᔭᓂᑦ ᐊᑐᖅᖢᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐊᔾᔨᒌᖃᑦᑕᙱᑦᑐᑦ. ᐊᕐᕌᒍᒥ ᑕᑯᓇᓱᒃᑲᒪ ᓇᓃᒻᒪᖔᖅ 

ᖃᑦᑎᓂᓪᓗ ᐊᑐᕐᓂᕐᒪᖔᑕᓗ ᒥᑭᑦᑑᑎᓄᑦ ᐊᑭᑐᔪᖅᑐᕈᑎᓄᑦ: ᓄᓇᓯᐅᑎᓄᑦ ᐊᒻᒪ ᐅᓯᑲᖅᑕᐅᑎᓄᑦ, ᖃᒧᑕᐅᔭᓄᑦ, 

ᐊᒻᒪ ᓄᓇᓯᐅᑎᓄᑦ, ᐅᒥᐊᕐᓄᓪᓗ. ᐅᖁᒪᐃᑦᑐᖅᓯᐅᑏᓪᓕ ᑎᑎᕋᖅᑕᐅᒻᒪᑕ ᑖᒃᑯᓄᖓ ᑖᒃᑯᐊ ᐱᖃᓯᐅᔾᔭᐅᓯᒪᔪᑦ 

ᒥᑭᑦᑑᑎᓄᑦ ᐊᑭᑐᔪᓄᑦ ᐱᖃᓯᐅᔾᔭᐅᓯᒪᔪᑦ ᓂᐅᕕᖅᑕᐅᔪᓄᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2027-2028 ᑐᒃᓯᕋᐅᑎᖓ ᓯᓚᑦᑐᓴᕐᕕᒃᑯᑦ 

ᒥᒃᓴᐅᓴᑦᑕᐅᓯᒪᔪᑦ ᐊᑭᑐᔪᖅᑐᕈᑎᒃᓴᑦ ᐱᖃᓯᐅᔾᔨᓯᒪᒻᒪᑕ $500,000 ᒥᑭᑦᑑᑎᓄᑦ ᐊᑭᑐᔪᖅᑐᕈᑎᓄᑦ. ᑭᓱᓂᑦ 

ᐱᓕᕆᓂᐊᕐᒪᑕ ᐸᕐᓇᓯᒪᕙᑦ ᐊᒡᒋᖅᑐᒥ 2027-2028 ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐊᕿᐊᕈᖅ, ᐊᑏ.   

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᒍᓱᑦᑎᐊᖅᐳᖓ ᑕᕝᕙᓂ 

ᓄᑖᓪᓚᕆᐅᒻᒪᑦ ᐅᕙᓐᓄᑦ ᑲᖏᖅᑐᒑᐱᒻᒥ ᓂᐅᕕᕐᓂᐊᕋᑦᑕ ᐊᐳᑕᐃᔭᐃᔾᔪᒥᑦ ᐱᖅᑯᓯᓕᕆᕕᒻᒧᑦ, ᑲᖏᖅᖢᒐᐱᒃ 

ᐊᒃᓱᐊᓗᒃ ᐊᐱᖃᑦᑕᕐᒪᑦ ᐅᑭᐅᒃᑯᑦ.  

 

ᑕᐃᑲᓂ ᑎᓴᒪᓂᑦ ᖃᒧᑕᐅᔭᖅᑖᕐᓂᐊᖅᑐᑦ ᐱᖅᑯᓯᓕᕆᕕᒻᒥ, ᐊᒻᒪ ᓄᓇᓯᐅᑎᓂ, ᐊᑕᐅᓯᕐᓗ ᐅᖁᒪᐃᑦᑐᖅᓯᐅᑦ 

ᐱᖅᑯᓯᓕᕆᕕᒃ, ᐊᒻᒪᓗᑦᑕᐅᖅ ᐃᓕᓐᓂᐊᖅᑐᓄᑦ ᑕᕝᕙᓂ ᓄᓇᑦᑕ ᓯᓚᑦᑐᓴᕐᕕᒻᒥ ᐊᑐᖅᑕᐅᓂᐊᖅᑐᖅ, 

ᓯᓚᑦᑐᓴᕐᕕᖓᓂ ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑐᑦ, ᒪᕐᕉᓪᓗ ᖃᒧᑕᐅᔮᒃ ᑕᐃᑲᓂ ᖃᐅᔨᓴᖅᑏᑦ ᐱᓕᕆᕕᖓᓂ ᐊᒻᒪ 

ᑎᓴᒪᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᑉᓗᑦᓯᐊᖅ, ᐊᑏ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕕᐊᓂ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᖏᔪᖅᑳᖃᕐᕕᖓ 

ᐊᓪᓚᕝᕕᖓᓂ, ᑐᓴᖅᑎᑦᑎᔪᓐᓇᖅᐲᑦ ᓄᑖᕈᕆᐊᖅᑕᐅᔪᑦ ᐱᔾᔪᑎᒋᓪᓗᒋᑦ ᑕᐃᑯᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᐊᓗᖃᐅᑎ ᖃᑦᑕᐅᔭᖅ 

ᐊᓯᔾᔨᖅᑕᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᑉᓗᑦᓯᐊᖅ ᐊᐱᖅᑯᑎᒃᓴᖃᖅᐱᑦ ᓱᓕ? ᐊᑏ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕕᐊᓂ ᓄᓇᕗᑦ ᐊᖏᔪᖅᑳᖃᕐᕕᖓ ᑎᑎᕋᕐᕕᖓ 

ᐱᑐᖃᐅᓕᖅᑐᖅ. ᓯᕗᓪᓕᕐᒥ ᐋᓐᓂᐊᕕᐅᓕᓚᐅᖅᖢᓂ, ᑭᓯᐊᓂ ᓄᑖᒥᒃ ᐋᓐᓂᐊᕕᒃᑖᕋᒥ ᐊᕐᕕᐊᓂ ᓄᓇᕗᑦ 

ᓯᓚᑦᑐᓴᕐᕕᒃ ᐊᖏᔪᖅᑳᖃᕐᕕᒻᒥ ᑎᑎᕋᕐᕕᒋᓕᖅᖢᓂᐅᒃ.  

 

ᑕᐃᓐᓇ ᑎᑎᕋᕐᕕᒃ ᐱᓗᐊᖅᑐᒥ ᐊᐅᔭᒃᑯᑦ ᑯᓯᖅᑕᔪ’ᒪᑦ ᓲᕐᓗᒃ ᑕᒪᓐᓇ ᑕᐃᓇᔭᕈᒃᑯ ᐃᓪᓘᑉ ᖄᖓ, 

ᐱᑐᖃᐅᓗᐊᓕᕐᓂᖓᓄᑦ ᑎᑎᕋᕐᕕᐅᑉ ᐊᒡᓛᑦ ᐃᓗᐊᓄᑦ ᑯᓯᖅᑕᔪ’ᒪᑦ. ᖃᓄᖅᑑᕈᑕᐅᔭᕆᐊᖃᕐᓂᖓᓂᒃ ᑖᓐᓇ 

ᓇᓗᓇᐃᖅᐸᕋ ᐊᐱᕆᓂᐊᖅᐸᒋᑦ (ᑐᓵᔨᑎᒎᓕᖅᑐᖅ) ᒥᓂᔅᑕ ᐊᐱᕆᔪᒪᔭᕋ ᓯᕗᓪᓕᐅᔾᔭᐅᓂᐊᖃᓯᐅᔾᔭᐅᓂᐊᖅᐹ 

ᐊᕐᕕᐊᓂ ᐊᑐᖅᑕᐅᔪᒫᖅᑐᓂᒃ ᑮᓇᐅᔭᖅᑖᕈᑕᐅᓂᐊᖅᑐᓂᒃ ᓄᑖᕈᕆᐊᖅᓯᔾᔪᑎᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᖃᐅᔨᒪᓪᓗᑎᒍᑦ ᓄᑕᐅᙱᓐᓂᖓ, ᐊᒻᒪᓗ 

ᑕᐃᒃᑯᐊ ᐱᐅᙱᓐᓂᕋᕋᑖᖅᑕᖏᑦ ᖃᐅᔨᒪᑦᑎᐊᕆᓪᓗᑎᒍᑦ ᖃᓄᖅ ᐋᖅᑭᒋᐊᒃᑲᓐᓂᐊᕐᔪᒍᓐᓇᕋᑦᑎᒍᑭᐊᖅ 

ᐃᓱᒪᒃᓴᖅᓯᐅᖅᓯᕐᓈᖅᓱᑕ,  ᑭᓯᐊᓂ ᐃᓱᒪᒋᓂᖅᓴᕗᑦ ᓄᑖᕐᒥᖔᖃᐃ ᓴᖅᑮᒍᑦᑕ.  

 

ᑖᓐᓇ ᓄᑕᐅᙱᓐᓂᖓ ᑕᐅᑐᒃᓱᒍ. ᑖᒃᑯᐊ ᐊᒥᓲᒻᒪᑕ ᐃᒡᓗᕐᔪᐊᑦ ᓴᓇᔭᐅᔭᕆᐊᓖᒃ ᓯᓚᑦᑐᓴᕐᑯᒻᒥ. ᓯᓚᑦᑐᓴᕐᕕᒃᑯᑦ 

ᖃᐅᔨᒪᑦᑎᐊᖅᓱᑎᑦ ᐊᔾᔨᒌᙱᑦᑐᐃᑦ ᓄᓇᓕᓐᓂ, ᐊᕐᕕᐊ ᐱᖃᓯᐅᑎᓪᓗᓂ. ᐊᒥᓲᓕᖅᑐᐃᑦ ᐋᖅᑭᒋᐊᕆᐊᓖᑦ 

ᐅᕝᕙᓘᓐᓃᑦ ᑭᖑᕝᕕᖅᑕᐅᔭᕆᐊᓖᑦ.  

 

ᑕᐃᒪᐃᑎᓪᓗᒍ ᐸᕐᓇᐅᑎᒥᒃ ᐊᒻᒪᓗ ᓇᓗᓇᐃᑦᑎᐊᖅᓯᒪᔪᓂᒃ ᑎᑎᕋᕋᓱᒃᑐᒍᑦ ᑕᒪᒃᑯᐊ ᓇᐅᒃᑯᑦ ᑮᓇᐅᔭᓂᒃ 

ᑐᒃᓯᕋᒃᑲᓐᓂᕈᓐᓇᕐᓂᐊᕋᑦᑕᑭᐊᖅ. ᐅᕙᓂ ᐃᒡᓗᕐᔪᐊᒥ ᑐᒃᓯᕋᖅᑕᕗᑦ ᒫᓐᓇ ᑖᒃᑯᐊ ᑮᓇᐅᔭᐃᑦ ᐊᒥᒐᕐᓂᐊᕐᒪᑕ 

ᑖᒃᑯᓂᖓ ᐊᓯᔾᔩᓇᓱᓐᓂᐊᕈᑦᑕ. ᑕᐃᒪᓐᓇ ᑖᒃᑯᐊ ᐱᓕᕆᔨᒃᑲ ᐊᒻᒪᓗ ᑲᑎᒪᔨᖏᑦ ᑎᓕᐅᖅᓯᒪᓕᖅᑕᒃᑲ ᖃᓄᖅ 

ᑮᓇᐅᔭᒃᑲᓐᓂᕐᓂᒃ ᓇᑭᑦ ᑮᓇᐅᔭᖃᖅᑖᒃᑲᓐᓂᕈᓐᓇᕋᔭᑦᑕᑭᐊᖅ.  

 

ᖃᐅᔨᒪᓪᓗᒍ ᐱᓕᕆᕝᕕᐅᙱᒻᒪᑦ, ᑎᒥᐅᓂᖓᓄᑦ ᑕᐃᒪᓐᓇ ᐊᓯᐊᒍᑦ ᑮᓇᐅᔭᓂᒃ ᕿᓂᒃᑲᓐᓂᕈᓐᓇᕈᓐᓇᓲᖑᒻᒪᑕ. 

ᑕᐃᒪᓐᓇᐃᑦᑎᓪᓗᒍ, ᑖᓐᓇ ᐃᓚᒋᔭᐅᑎᑕᕋ ᐊᕐᕕᐊᓃᑦᑐᖅ ᑕᐃᓐᓇ ᐊᖓᔪᖅᑳᖃᕐᕕᒃ ᐊᓪᓚᕝᕕᒋᔭᐅᔪᖅ.  

 

ᐅᐸᔅᓯᒪᓪᓗᒍᓗ, ᓄᑕᐅᙱᓪᓚᑦᑖᕐᓂᖓ ᖃᐅᔨᒪᓪᓗᒍ. ᑕᐃᒪᓐᓇ ᑖᓐᓇ ᐱᖃᓯᐅᑎᔭᕆᐊᖃᕐᓂᖓᓂᒃ 

ᖃᐅᔨᒪᑦᑎᐊᖅᓱᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᐊᐱᖅᑯᑎᔅᓴᓕᑦᑕᖃᒃᑲᓐᓂᖅᑳ ᑲᑎᒪᔩᑦ? ᒥᔅᑕ ᖃᒪᓂᖅ. 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᓚᑦᑐᓴᕐᕕᐅᑉ 2026-2027−ᒧᑦ ᐊᑭᑐᔪᖅᑐᕈᑎᔅᓴᖏᑦ 

ᒥᔅᓴᐅᓯᓯᒪᔪᑦ ᐃᓚᖃᔪᒻᒪᑕ $300,000.00-ᓂᒃ ᐊᑭᑐᔪᖅᑐᕈᑎᔅᓴᓂᒃ ᖃᕋᓴᐅᔭᓄᑦ ᑐᕌᖓᔪᓂᑦ. ᐅᓪᓗᒥᐅᓕᖅᑐᕐᓕ 

ᑕᕝᕙᙵᑦ ᖃᑦᓯᓂᒃ ᐊᑐᖅᑕᐅᓯᒪᔪᖃᓕᖅᑳ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᑕᖅᑭᑲᐃᓐᓇᕆᔅᓯᐊᐃ, ᐃᒃᓯᕙᐅᑖᖅ. 

ᕿᓂᓵᕖᙵᕋᓱᒃᑲᓗᐊᖅᑐᖓ ᖃᑦᓯ ᑖᓚᐅᓕᕐᒪᖔᖅ. ᐊᑭᓕᐅᑎᒋᓯᒪᔭᕗᑦ ᐅᓪᓗᒥᒧᑦ ᑖᒃᑯᐊ ᑐᑭᓯᒃᑲᓐᓂᕈᑏᑦ 

ᐱᓯᒪᔭᒃᑲ $295,000.00−ᓂᒃ ᐊᑭᓕᕆᐊᖃᖅᑐᖁᑎᖃᖅᑐᐃᑦ.  

 

ᑖᒃᑯᐊ ᓈᓴᖅᑕᐅᑦᑎᐊᕇᖅᑲᑕ ᑭᐅᑦᑎᐊᓂᖅᓴᐅᒍᓐᓇᓛᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᐃᑦᑐᓂᑦ ᖃᓄᐃᓕᐅᕈᑕᐅᓯᒪᕙᑦ ᑖᒃᑯᐊ ᑮᓇᐅᔭᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᕋᓴᐅᔭᖅᑖᓚᐅᖅᑐᒍᑦ ᖃᕋᓴᐅᔭᓕᕆᔾᔪᑎᑖᖅᑐᑕᓗ 

ᓄᑖᕈᕆᐊᖅᑐᑎᒍᑦ ᖃᕋᓴᐅᔭᕗᑦ. ᐃᑲᔪᕐᓂᖃᕐᓂᐊᖅᑐᖅ ᑲᓱᖅᓯᒪᑦᑎᐊᕈᓐᓇᓂᖅᓴᐅᓂᐊᕐᖓᑕ, ᐊᒻᒪ 

ᐊᐅᓪᓛᕐᓂᕆᓂᐊᖅᑕᕗᑦ ᑖᒃᑯᐊ ᑲᓂᐅᕆᒥ ᐊᑎᓖᑦ ᖃᐅᔨᓴᕈᑏᑦ ᖃᕋᓴᐅᔭᐃᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᑖᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᒪᓂᖅ, ᑲᔪᓯᒋᐊᕆᑦ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᓚᑦᑐᓴᕐᕕᐅᑉ ᑐᑦᓯᕌᖏᑦ 2026-2027−ᒧᑦ 

ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕ $300,000.00-ᓂᒃ ᐊᑭᑐᔪᖅᑐᕈᑎᔅᓴᓂᒃ ᑐᕌᖓᔪᓂᒃ ᖃᕋᓴᐅᔭᓕᕆᓂᕐᒧᑦ. 

ᖃᓄᐃᑦᑐᓂᒃ, ᖃᓄᐃᑦᑐᑦ ᐱᓕᕆᐊᖑᓂᐊᖅᑲᑦ ᐸᕐᓇᑕᐅᓯᒪᕙᑦ 2027-2028 ᐊᕐᕌᒍᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᔪᓰᓐᓇᖅᑐᑦ ᖃᕋᓴᐅᔭᓕᕆᓂᕆᔭᕗᑦ 

ᐊᓯᓂᑦᑎᕙᓪᓕᐊᓪᓗᑕᓗ ᖃᕋᓴᐅᔭᖏᓐᓂᒃ ᐱᑐᖃᕈᓗᐊᖅᓯᒪᓕᖅᑐᓂᒃ ᓯᓚᑦᑐᓴᕐᕕᐅᑉ 

ᐃᓕᓐᓂᐊᖅᑎᑦᑎᕕᓕᒫᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᒪᓂᖅ, ᑲᔪᓯᒃᑲᓐᓂᕆᑦ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᕖᕝᕙ 5, 2020-ᐅᑎᓪᓗᒍ, ᒥᓂᔅᑕᖓ ᑲᒪᔨᐅᔪᖅ 

ᓄᓇᕗᒻᒥ ᓯᓚᑦᑐᓴᕐᑯᒻᒧᑦ ᒪᓕᒐᓕᐅᕐᕕᒻᒨᖅᓯᔪᒻᒪᑦ ᓯᕗᓪᓕᖅᐹᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᐃᓐᓇᐃᑦ 

ᐃᓕᓴᕕᖏᑦ ᓄᓇᕗᑦ ᐊᕕᑦᑐᖅᓯᒪᓂᖏᑎᒎᖓᔪᐃᑦ ᒪᓕᒐᓕᐅᕐᕕᒻᒧᑦ. ᖃᖓᓕ ᑕᐃᒪ ᐅᓪᓗᒥᒧᑦ 

ᓄᑖᕈᕆᐊᖅᑕᐅᓯᒪᔪᒥᒃ ᐅᓂᒃᑳᓂᒃ ᒪᓕᒐᓕᐅᕐᕕᒻᒨᖅᑕᐅᔪᖃᓛᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᕐᓂᕐᒧᑦ ᐅᓂᒃᑳᑦ ᐱᔭᕇᖅᑕᐅᑉᐸᑕ 

ᐸᕐᓇᓯᒪᔪᖓ ᑲᑎᒪᔨᓅᓛᕐᓗᒍ. ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓛᕐᒪᖔᖅ ᐋᖅᑭᑦᑕᐅᓛᑐᐃᓐᓇᖅᑐᖅ. 

ᖃᐅᔨᓴᕐᓂᒥᓂᐅᔪᓂᒃ ᐅᓂᒃᑳᓂᒃ ᐱᓕᕆᐊᖃᕋᑦᑕ. ᐃᑲᔪᕐᓂᐊᕐᖓᑦ ᓴᖅᑭᔮᕆᐊᖅᑎᑦᑎᒐᓱᐊᖅᑎᓪᓗᑕ. ᐊᒥᓲᒻᒪᑕ 

ᐃᓪᓗᖁᑎᕗᑦ ᐱᐅᑦᑎᐊᕈᓐᓃᖅᑐᐃᑦ ᐋᖅᑭᒋᐊᖅᑕᐅᒋᐊᓖᑦ.  

 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᑐᓴᖅᑕᐅᑎᑦᑎᒐᓱᐊᕐᓂᐅᓴᒻᒪᑕ, ᐃᓛᒃ, ᐱᓕᕆᒋᐊᕐᓂᐅᓴᒻᒪᑕ. 

ᖃᐅᔨᓴᖅᑕᐅᒌᖅᓯᒪᓕᖅᑎᓪᓗᒍ, ᑖᒃᑯᐊ ᐱᔭᕇᖅᑕᐅᑐᐊᖅᑲᑕ ᓯᓚᑦᑐᓴᕐᕕᒃᑯᓐᓅᑦᑎᐊᓛᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᓚᑦᑐᓴᕐᕕᐅᑉ 2024-ᒥ 2025−ᒥ ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᐅᖃᖅᓯᒪᓚᐅᖅᓯᒪᒻᒪᑦ ᐃᓚᖓᒡᒎᖅ ᓯᕗᓪᓕᐅᑎᓐᓂᐊᖅᑕᖓ, ᐅᖃᓕᒫᕐᓗᒋᑦ: “ᐱᕙᓪᓕᐊᑎᑦᑎᓗᑎᑦ 

ᐸᕐᓇᐅᑎᒥᒃ ᐃᓐᓇᐃᑦ ᐃᓕᓴᕕᖏᑕ ᓄᑖᕈᕆᐊᖅᑕᐅᒍᑎᔅᓴᖏᓐᓂᒃ ᐊᓯᓂᑦᑕᐅᒍᑎᔅᓴᖏᓐᓂᓘᓐᓃᑦ.  

 

ᒪᓕᒐᓕᐅᕐᕕᒃ ᐃᔅᓯᕙᓂᖃᖅᑎᓪᓗᒍ ᐊᒃᑑᕝᕙ 29, 2024-ᒥ, ᐊᖏᔪᖅᑳᖓ ᓄᓇᕗᑦ ᓯᓚᑦᑐᓴᕐᕕᐅᑉ 

ᐅᖃᓚᐅᖅᓯᒪᒻᒪᑦ ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᑎᓪᓗᒋᑦ ᑖᓐᓇᒎᖅ ᓯᓚᑦᑐᓴᕐᕕᒃ, “ᓇᓗᓇᐃᖅᓯᓯᒪᓕᕐᖓᑦ ᖁᓕᓂᑦ 

ᓄᓇᓕᓐᓂ ᐃᓐᓇᕐᓄᑦ ᐃᓕᓴᕕᐅᔪᓂᒃ ᐊᓯᓂᑦᑕᐅᖁᔭᕋᓗᐊᖏᓐᓂ.”  

 

ᑕᕝᕗᖓ ᐅᖃᓕᒫᖅᑕᒃᑲ ᐃᓱᓕᓪᓗᑎᑦ. ᓇᓕᐊᓐᓂ ᓄᓇᓕᓐᓂ ᐃᓐᓇᐃᑦ ᐃᓕᓴᕕᖏᑦ ᓇᓗᓇᐃᖅᑕᐅᓯᒪᕙᑦ 

ᐊᓯᓂᑦᑕᐅᒋᐊᖃᕐᓂᕋᖅᑕᐅᓗᑎᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᐊᕿᐊᕈᖅ ᑲᔪᓯᒋᐊᕆᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑦᑎᐊᑲᐃᓐᓇᕈᓐᓇᕈᔅᓯ. ᑖᒃᑯᐊ ᑎᑎᕋᖅᓯᒪᔪᑦ 

ᕿᓂᕋᑦᑎᒍᑦ ᓇᓕᐊᖑᒻᒪᖔᑕ ᐃᓐᓇᕐᓄᑦ ᐃᓕᓴᕖᑦ ᐊᓯᓂᑦᑕᐅᖁᔭᐅᓯᒪᔪᑦ. ᖃᐅᔨᓴᕐᓂᕆᔭᑦᑎᓐᓄᑦ ᑕᒪᓐᓇ 

ᐃᓚᒋᔭᐅᔪᒻᒪᑦ.  

 

ᑖᒃᑯᐊ ᓄᓇᓕᓐᓂ ᐃᓐᓇᐃᑦ ᐃᓕᓴᕕᖏᑦ ᐊᕐᕌᒍᑦ ᖃᑦᑎᒃᑭᐊᖅ ᐊᓂᒍᓕᖅᑐᐃᑦ ᖁᓕᐅᓚᐅᖅᓯᒪᒻᒪᑕ ᐃᓐᓇᐃᑦ 

ᐃᓕᓴᕕᖏᑦ ᑲᒪᒋᔭᐅᒋᐊᓖᑦ. ᐊᕐᕌᒎᓐᓂᒃ ᒪᕐᕉᓐᓂᒃ ᑕᑯᓐᓈᕐᓗᒋᒃ ᐱᓕᕆᐊᕆᓯᒪᔭᕗᑦ 

ᐃᓕᐅᖅᑲᐃᕕᐅᓯᒪᙱᓗᐊᕐᖓᑕ ᑮᓇᐅᔭᓂᑦ. ᑖᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ ᓄᑖᕈᕆᐊᕈᒪᓂᐊᖅᑕᕗᑦ 

ᓯᓚᑖᓃᙶᖅᑐᓂᓗ ᑮᓇᐅᔭᓂᑦ.  

 

ᑖᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ ᓄᑖᕈᕆᐊᕈᒪᓂᐊᖅᑕᕗᑦ ᓯᓚᑖᓃᙶᖅᑐᓂᓪᓗ ᑮᓇᐅᔭᖅᓯᐅᕈᑎᓗᒋᑦ. ᐊᒥᓲᓂᖅᓴᓂᒃ 

ᐋᖅᑭᒋᐊᖅᓯᒍᓐᓇᕐᓂᐊᕋᑦᑕ ᓇᒻᒥᓂᖅ ᐱᓕᕆᐊᕆᒍᓐᓇᖅᑕᑦᑎᓐᓂᒃ ᐊᒥᓲᓂᖅᓴᓂᒃ.  

 

ᒐᕙᒪᒃᑯᑦ ᑮᓇᐅᔭᖏᑦ ᐃᓱᓕᑦᑕᕐᕕᖃᕕᐅᑎᒻᒪᑕ. ᐊᒻᒪᑦᑕᐅᖅ, ᐱᓕᕆᐊᑭᓐᓂᖅᓴᐅᖃᑦᑕᕐᖓᑦ ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ.  

 

ᑖᒃᑯᓂᖓ ᕿᒥᕐᕈᒋᐊᖁᔨᓯᒪᔪᖓ ᐃᓱᒪᔅᓴᖅᓯᐅᕈᑎᖃᕐᓗᑎᓪᓗ ᖃᐅᔨᓴᕐᓂᐅᔪᔪᒧᑦ ᐅᓂᒃᑳᑦ 

ᐱᔭᕇᖅᑕᐅᓯᒪᓕᑐᐊᖅᑲᑦ ᒪᓕᒐᓕᐅᖅᑎᐅᖃᑎᓐᓄᑦ ᑕᑯᔭᐅᑎᒍᓐᓇᑦᑎᐊᓛᖅᑕᕗᑦ ᖃᓄᐃᓕᖓᓪᓚᕆᓕᕐᒪᖔᑕ 

ᑕᐃᒃᑯᐊ ᐃᓪᓗᐃᑦ ᓯᓚᑦᑐᓴᕐᕕᐅᑉ ᐃᓐᓇᕐᓄᑦ ᐃᓕᓴᕕᖁᑎᖏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᖃᑦᑎ ᑖᓚᐅᓪᓗᒍ ᒥᔅᓴᐅᓯᔭᐅᓯᒪᕙ 

ᐊᓯᓂᑦᑕᐅᓂᐊᖅᑲᑕ ᐊᑕᖏᕐᓗᑎᑦ ᖁᓖᑦ ᐃᓐᓇᐃᑦ ᐃᓕᓴᕕᖏᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐅᑕᖅᑭᑦᑎᐊᖁᔨᖅᑲᐅᒐᒪ ᑕᐃᒪ ᑕᐃᒃᑯᐊ 

ᒥᔅᓴᐅᓯᔭᐅᓯᒪᔪᑦ ᑐᓂᒍᓐᓇᓛᕋᑦᑎᒍᑦ ᖃᐅᔨᓴᕐᓂᕐᒧᑦ ᐃᓚᒋᔭᐅᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᒪᓂᖅ, ᐊᐱᖅᑯᑎᔅᓴᖃᒃᑲᓐᓂᖅᑭᑦ ᓱᓕ? 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᒪᒥᐊᓇᖅ ᐊᒡᒐᒃᑎᕐᓛᓗᒋᓕᕋᒃᑭᑦ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᕐᕕᒃ 

ᐃᔅᓯᕙᓂᖃᖅᑎᓪᓗᒍ ᒫᑦᓯ 5, 2024-ᒥ, ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᐅᖃᔪᒻᒪᑦ, ᐅᖃᓕᒫᕐᓗᒍᑦ: 

“ᐅᓪᓗᒥ ᐅᔭᕋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᑎᑦᑎᕕᒃ ᑐᕌᖓᔭᐅᓪᓚᕆᒻᒪᑦ, ᐊᐃᑉᐹᓂ ᐱᕙᓪᓕᐊᔭᐅᓂᕆᔭᖓ 

ᓴᓇᑐᕕᓕᖅᓴᕕᐅᑉ ᑲᖏᖅᓯᓂᕐᒥ.  

 

ᐱᓕᕆᐊᖑᑎᓪᓗᒍ ᓯᓚᑦᑐᓴᕐᕕᒃ ᐱᓕᕆᖃᑎᖃᐃᓐᓇᖅᑯᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ 

ᐱᒻᒪᕆᐊᓗᒻᒧᑦ ᑖᔅᓱᒧᖓ ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᕕᐅᒐᔭᖅᑐᒧᑦ ᐱᕙᓪᓕᐊᑎᑕᐅᓂᐊᖅᑐᒧᑦ ᐊᕐᕌᒍᓄᑦ 

ᐊᒡᒋᖅᑐᓄᑦ.  

 

ᐅᓪᓗᒥᓕ ᑖᔅᓱᒪᑉ ᐱᓕᕆᐊᖑᓂᖓ ᖃᓄᐃᑦᑐᒦᓕᖅᑲ, ᖃᓄᐃᓕᖓᓕᖅᑲ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑎᖓ ᐊᓯᔾᔨᖅᓯᒪᓕᖅᑎᓪᓗᒍ 

ᖃᓂᒋᓪᓗᑎᒍᑦ ᐱᓕᕆᖃᑎᒋᔭᕗᑦ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᓄᓇᕗᒻᒥ.  

 

ᑖᓐᓇ ᐱᓕᕆᐊᖑᓪᓗᓂ ᐸᕐᓇᑕᐅᓂᕐᒦᒻᒪᑦ ᓱᓕ,  ᐊᒻᒪ, ᒫᓐᓇᓕᓴᐅᓛᖑᔪᑦ ᐳᓛᕆᐊᖅᓯᒪᔭᕗᑦ ᑕᑯᔭᖅᑐᖅᓯᒪᔭᕗᑦ 

ᑕᐃᓐᓇ ᓴᓇᑐᓕᔅᓴᕕᔅᓴᖅ. ᖃᓄᑎᒋᓗᒍ ᐃᓕᓐᓂᐊᕐᕕᐅᒍᓐᓇᓛᕐᒪᖔᖅ ᖃᐅᓴᖅᑐᑎᒍᑦ, ᐱᕙᓪᓕᐊᑎᑕᐅᑉᐸᓂᓛᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᕖᕝᕗᐊᕆ 12−ᐅᑎᓪᓗᒍ 2026-ᒥ, ᒥᓂᔅᑕᖓ 

ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᑎᑎᕋᓚᐅᖅᓯᒪᒻᒪᑦ ᒪᓕᒐᓕᐅᖅᑎᓕᒫᖑᔪᓄᑦ ᒪᓕᒐᓕᐅᕐᕕᒻᒥ.  

 

ᐅᖃᖅᓯᒪᔪᓂᑦ ᐅᖃᓕᒫᕐᓗᒋᑦ “ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ ᓴᓇᔭᐅᒐᓱᑦᑎᓪᓗᒋᑦ, ᓄᓇᕗᑦ 

ᓯᓚᑦᑐᓴᕐᕕᒎᖅ ᑖᓐᓇ ᑐᔅᓯᕌᕆᔭᐅᓐᓂᕐᖓᑦ ᐊᖏᖅᑕᐅᖁᔭᐅᓪᓗᓂ ᐸᕐᓇᓂᕐᒨᕈᓐᓇᓂᐊᕐᖓᑦ, 

ᐸᕐᓇᒋᐊᕈᓐᓇᓂᐊᕐᖓᑕ 2026-2027 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ.” (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᓪᓚᕆᖅᑲᐅᔪᖓ ᑎᑎᖅᑲᖅ 

ᐊᐅᓪᓚᕐᖓᑦ.  ᒥᓂᔅᑕᓗᑦᑕᐅᖅ ᖁᔭᓐᓇᒦᖅᑕᕋ ᐊᐅᓪᓚᑎᑦᑎᒍᓐᓇᓚᐅᕐᖓᑦ ᑎᑎᖅᑲᕐᒥᒃ. 

 

ᐃᓕᓴᖅᓯᓂᐅᒻᒪᑦ ᐅᓪᓗᒥᐅᔪᖅ ᐃᓪᓗ ᓇᔪᖅᑕᕗᑦ ᐊᑯᓂᐊᓗᒃ ᐊᑐᕆᐊᖃᕈᓐᓃᖅᓯᒪᓐᓂᕋᓗᐊᕐᖓᑦ ᓄᑖᒥᒃ 

ᐃᓪᓗᑖᑦᑎᐊᒻᒪᕆᒋᐊᖃᖅᓯᒪᒐᓗᐊᕐᖓᑕ. ᑕᕝᕘᓇ ᐸᕐᓇᐹᓪᓕᓂᒃᑯᑦ ᐊᑭᔅᓴᖓ ᐃᓂᔅᓴᖓᓗ ᖃᐅᔨᔭᐅᖑᓐᓇᓛᕐᖓᑦ.  

ᐊᒻᒪ ᖃᓂᒋᕕᐅᑎᑦᑐᒍ ᒥᓂᔅᑕᐅᖃᑎᒐ ᐱᓕᕆᒋᖃᑦᑕᖅᑕᕋ ᐸᕐᓇᑕᐅᒋᐊᙵᓂᕐᒦᙶᓚᐅᕐᓗᓂ 

ᐱᒋᐊᖅᑕᐅᓪᓚᕆᒍᓐᓇᓛᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᐊᑎᖅᑕᖃᕈᓐᓃᕐᖓᑦ ᐊᐱᕆᒍᒪᓯᒪᔪᓂᒃ. ᑲᑎᒪᔩᑦ 

ᐊᖏᖅᑳᑦ ᓄᓇᕗᑦ ᓯᓚᑦᑐᓴᕐᕕᐅᑉ ᑲᑎᓪᓗᒋᑦ ᐊᑭᑐᔪᖅᑐᕈᑎᔅᓴᖏᓐᓂ $4,240,000?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑭᓰ ᐱᔭᕇᕋᑦᑎᒍᑦ ᓄᓇᕗᑦ ᓯᓚᑦᑐᓴᕐᕕᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᑦᑐᒥᒃ ᒪᑐᓯᒍᑎᔅᓴᖃᖅᑮᑦ ᒥᓂᔅᑕ ᐊᕿᐊᕈᖅ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᔪᐊᕌᓗᖔᓯᑦ ᐊᐱᖅᓱᑦᑎᐊᖅᑐᐊᓐᓅᒐᔅᓯ.  

 

ᐊᒻᒪᓗ ᑖᒃᑯᐊ ᐸᕐᓇᐅᑎᕗᑦ ᒥᑭᑦᑑᒐᓗᐊᑦ ᑭᓯᐊᓂ ᐱᓕᕆᑦᑎᐊᕐᓂᐊᕐᒥᔭᕗᑦ ᐊᖏᖅᓯᒪᑦᑎᐊᕋᑦᑕ ᑖᒃᑯᐊ 

ᐱᓕᕆᒋᐊᖃᖅᓯᒪᔭᑦᑎᓐᓂᑦ.  

 

ᑕᐃᒪᓐᓇᐃᑎᓪᓗᒍ ᖁᔭᓐᓇᒦᕈᒪᑦᑎᐊᖅᐸᒃᑲ ᐃᖅᑲᓇᐃᔭᖅᑎᐊᓐᓄᑉᐳᑦ ᑖᒃᑯᐊ ᓴᓂᑦᑎᐊᓐᓃᑦᑐᑦ ᐊᒻᒪᓗ ᑕᐃᒃᑯᐊ 

ᓴᖅᑭᔮᖏᑦᑐᐃᑦ ᐱᓕᕆᔪᕐᔪᐊᒻᒪᕆᐅᖃᑦᑕᕐᒪᑕ ᐊᒃᓱᐊᓗᒃ ᖁᔭᓕᖃᑦᑕᖅᑕᒃᑲ. 

 

ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑎᖁᑎᐊᐃᓐᓄᑉᐳᑦ ᐃᓕᓐᓂᐊᕐᕕᑦᑎᐊᕙᓐᓃᖁᓗᐊᒧᑦ ᑖᒃᑯᐊ ᐊᖏᖅᑕᐅᔪᐊᐃᓐᓅᒻᒪᑕ 

ᐱᓕᕆᒋᐊᓯᑲᐅᑎᒋᓂᐊᕋᑦᑕ, ᖁᔭᓐᓇᒦᕐᔪᐊᕌᓗᒃ ᑖᔅᓱᒥᖓ ᐊᖏᕋᔅᓯ. ᑕᐃᒪᓐᓇᐃᑎᓪᓗᒍ 

ᐅᖃᐅᓯᔅᓴᖃᓗᐊᕈᓐᓃᖅᓱᖓ ᐃᔅᓯᕙᐅᑖᖅ ᖁᔭᓕᓐᓂᕐᒥᑐᐃᓐᓇᑦᑎᐊᖅ ᑎᑭᓯᒪᒐᒪ ᒫᓐᓇᐅᔪᖅ ᑖᒃᑯᐊ 

ᐊᖏᖅᑕᐅᔪᐊᐃᓐᓅᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓱᖅᑏ ᐱᓕᕆᔨᖏᑦ ᐊᓂᑎᓚᐅᕐᒥᒃᑭᑦ ᐅᖃᕆᐊᖅᑐᕕᒻᒥ. 

ᖁᔭᓐᓇᒦᖑᕗᓯ. ᒫᓐᓇ ᓄᖅᑲᖓᒐᓛᑲᐃᓐᓇᖑᓱᒃᑲᑦᑕ, ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑰᓂᐊᓕᕐᒥᒻᒪᑕ, 

ᑕᕝᕙᓃᖏᓐᓇᖁᒐᓗᐊᕆᔅᓯ. ᖁᔭᓐᓇᒦᒃ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᖓᑲᐃᓐᓇᖅᑐᑦ 16:16; ᐱᒋᐊᒃᑲᓂᖅᑐᑦ 16:17. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑦᑐᐃᓂ ᑕᑉᐹᓃᖃᑎᖃᕈᒪᕕᑦ? 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᐄ’, ᐃᒃᓯᕙᐅᑖᖅ. ᑐᙵᓱᑦᑎᑦᑐᒪᔭᕋ ᑐᖏᓕᕋ, ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᑕᑉᐸᐅᖓᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ ᐃᓯᖅᑎᑲᐃᓐᓇᒃᑭᑦ. ᒥᓂᔅᑕ ᑕᑦᑐᐃᓂ ᑖᒃᑯᐊ ᑭᓇᒃᑰᒻᒪᖔᑦ 

ᓇᓗᓇᐃᑲᐃᓐᓇᕋᕕᒋᑦ ᐊᑏ ᐅᖃᐅᓯᒃᓴᑎᑦ ᐅᖃᓕᒫᑲᐃᓐᓇᒃᑭᑦ. 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ 

ᑲᑎᒪᔩᑦ ᑲᑎᒪᑐᐃᓐᓇᖅᑎᓪᓗᒋᑦ. ᖁᕕᐊᓱᒃᐳᖓ ᐱᕕᖃᖅᑎᑕᐅᔪᓐᓇᕋᒪ ᓴᖅᑭᑦᑎᓂᐊᕐᓗᖓ ᐃᓕᖅᑯᓯᓕᕆᔨᒃᑯᑦ 

2027-2028-ᒧᑦ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ.  

 

ᐱᓕᕆᕝᕕᒃ ᑐᒃᓯᕋᖅᑐᖅ $1,500,000-ᓂᒃ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓄᑦ, ᓴᓂᕐᕙᒃᑕᐅᓯᒪᔪᑦ 

ᐃᑦᑕᕐᓂᓴᖃᕐᕕᖕᓄᑦ ᐊᒻᒪ ᐅᖃᓕᒫᒐᖃᕐᕕᖕᓄᑦ ᐊᑭᖃᖅᑎᒋᓪᓗᑎᒃ $1,000,000 ᐊᒻᒪ $500,000. ᑖᒃᑯᐊ 

ᑮᓇᐅᔭᑦ ᐊᐅᓚᑕᐅᓲᖑᕗᑦ ᑐᒃᓯᕋᐅᑎᒃᑯᑦ ᐊᐃᑦᑑᑎᓄᑦ ᐃᑲᔫᑎᓄᓪᓗ. 

 

ᓇᓗᓇᐃᖅᓯᔪᒪᕗᖓ ᑲᑎᒪᔨᕋᓛᓄᑦ ᐊᑭᑐᔫᑎᓄᑦ ᐊᑐᖅᑐᒃᓴᑦ ᑐᒃᓯᕋᖅᑕᒃᑲ ᐊᕐᕌᒍᒧᑦ 2027-28−ᒧᑦ 

ᐊᔾᔨᐸᓗᒋᖕᒪᒍ ᑐᒃᓯᕋᐅᑎᒋᓚᐅᖅᑕᓐᓄᑦ 2026-27−ᒧᑦ. 

 

ᑕᒪᕐᒥᒃ ᐱᓕᕆᐊᒃᓴᑦ ᑐᓂᐅᖅᑲᖅᑕᐅᕙᒃᐳᑦ ᐱᓕᕆᕝᕕᐅᑉ ᐊᐃᑦᑑᑎᓄᑦ ᐃᑲᔫᑎᓄᓪᓗ ᐊᑐᐊᒐᖏᑎᒍᑦ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᑲᑐᔾᔨᖃᑎᒌᓄᑦ ᐊᒻᒪ ᕼᐋᒻᒪᓚᒃᑯᓐᓄᑦ. ᑖᒃᑯᐊ ᐱᓕᕆᐊᒃᓴᑦ ᐋᖅᑭᒃᓱᖅᑕᐅᓯᒪᕗᑦ 

ᐃᑲᔪᖅᑐᐃᔾᔪᑕᐅᓇᓱᒃᖢᑎᒃ ᐱᐅᓯᒋᐊᕈᑎᒃᓴᓄᑦ ᐃᒡᓗᖁᑎᒋᔭᐅᔪᓄᑦ ᐅᕝᕙᓘᓐᓃᑦ ᐃᑲᔫᑕᐅᓇᓱᒃᖢᑎᒃ ᐊᓯᖏᓐᓂᒃ 

ᑮᓇᐅᔭᓂᒃ ᓄᑖᓄᑦ ᐃᒡᓗᕐᔪᐊᓄᑦ. 

 

ᐃᒃᓯᕙᐅᑖᖅ, ᖁᕕᐊᓱᓐᓂᐊᖅᐳᖓ ᑭᐅᔭᕆᐊᔅᓴᖅ ᐊᐱᖅᑯᑎᔅᓴᖃᕈᔅᓯ ᑖᒃᑯᓄᖓ ᐱᒻᒪᕆᐅᔪᓄᑦ ᑲᑎᒪᔨᕋᓛᓄᑦ 

ᐅᓂᒃᑳᕆᐊᖅᑐᖅᓯᒪᑎᓪᓗᑕ ᐅᕝᕙᓘᓐᓃᑦ ᐃᓱᓕᑉᐸᑦ. 

 

ᖁᔭᓐᓇᒦᒃ, Quanaqqutin, Merci, Thank you. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑦᑐᐃᓂ. ᐃᒃᓯᕙᐅᕆᔭᐅᔪᖅ ᒪᑐᐃᖅᓯᔾᔪᑎᖃᖅᐹ? ᐊᑏ’, ᒥᔅᑕ 

ᐳᐊᑐ. 

 

ᐳᐊᑐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᓂᑦ ᐱᔾᔪᑎᓪᓗᒋᑦ 

ᑲᑎᒪᔨᕋᓛᖑᔪᑦ ᐃᓅᓯᖃᑦᑎᐊᕋᓱᓐᓂᕐᒧᑦ ᐱᓪᓗᒍ ᕿᒥᕐᕈᓂᕆᔭᖓᑦ 2027-2028-ᒥ ᐊᑭᑐᔪᖅᑐᕈᑎᒃᓴᖏᓐᓂᑦ 

ᐱᓕᕆᕕᖓᑕ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ. 

 

ᒪᓕᒐᓕᐅᖅᑏᑦ ᑕᑯᒻᒪᑕ ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 2027-2028-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ $1.5 ᒥᓕᐊᓐ ᑖᓚᐅᒻᒪᑕ. ᑖᒃᑯᐊ ᑐᕌᖓᔪᑦ ᑲᔪᓰᓐᓇᖅᑐᓄᑦ ᐃᑦᑕᕐᓂᓴᖃᖅᕖᑦ 

ᐃᓪᓗᖏᑕ ᑮᓇᐅᔭᖏᓐᓂᑦ ᐊᒻᒪᓗ ᐅᖃᓕᒫᒐᖃᖅᕕᖏᑕ ᐃᓪᓗᖏᑕ ᑮᓇᐅᔭᖏᓐᓂᑦ. ᑖᒃᑯᐊ ᖃᑦᓯᐅᓂᖏᑦ 

ᑐᒃᓯᕌᖑᔪᑦ ᐊᓯᔾᔨᖅᓯᒪᓐᖏᑦᑐᑦ ᑐᒃᓯᕌᕆᔪᔭᖏᓐᓂᑦ 2026-2027-ᒥ ᐊᑭᑐᔪᖅᑐᕈᑎᒃᓴᖏᓐᓂᑦ ᐊᑐᕈᒫᕐᓂᐊᖅᑐᓂᑦ.  

 

ᒪᓕᒐᓕᐅᖅᑏᑦ ᑕᑯᔪᑦ ᑖᓐᓇ ᐱᓕᕆᕕᐅᔪᖅ ᓴᓂᖅᕙᐃᓯᒪᒻᒪᑦ $1.0 ᒥᓕᐊᓐ ᑖᓚᓂᑦ ᑐᕌᖓᔪᓂᑦ 

ᐃᑦᑕᕐᓂᓴᓕᕆᔨᒃᑯᑦ ᐃᓪᓗᖏᓐᓄᑦ ᑐᓂᕐᕈᑎᒃᓴᐅᔪᓂᑦ ᐃᑲᔫᑎᒃᓴᐅᔪᓂᓪᓗ ᑮᓇᐅᔭᖃᖅᑎᑦᑎᓂᕐᒧᑦ 

ᐱᓕᕆᓂᕆᔭᖓᓄᑦ.  

 

ᑖᒃᓱᒪ ᐱᓕᕆᕕᐅᔫᑉ ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᓄᑦ ᐃᑲᔫᑎᖏᓐᓄᑦ ᐱᓕᕆᓂᐅᔪᖅ ᑐᕌᖓᒻᒪᑦ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᓄᓇᓕᓐᓂ ᑐᓐᖓᕕᖃᖅᑐᓄᑦ ᑎᒥᐅᔪᓄᑦ ᐊᒻᒪᓗ ᓄᓇᓖ ᒐᕙᒪᕋᓛᖏᑕ 

ᑯᐊᐳᕇᓴᖏᓐᓄᑦ ᐱᕙᓪᓕᐊᑎᑦᑎᓂᕐᒧᑦ ᐅᕝᕙᓘᓐᓃᑦ ᓄᑖᕈᕆᐊᖅᓯᓂᕐᒧᑦ ᐃᑦᑕᕐᓂᓴᖃᖅᕕᐅᔪᓂᑦ ᐊᒻᒪᓗ 

ᑕᒪᑐᒧᖓ ᐊᒃᑐᐊᓂᖃᖅᑐᓂᑦ ᓱᓇᒃᑯᑖᓂᑦ.  

 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑖᒃᓱᒪ ᐱᓕᕆᕕᐅᔫᑉ ᐊᖏᖅᑕᐅᓯᒪᔪᖁᑎᖏᑦ 2025-2026-ᒥ ᐊᑭᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᓇᓗᓇᐃᖅᓯᓯᒪᔪᒻᒪᑕ ᑲᑎᓪᓗᒋᑦ 44-ᖑᔪᑦ ᓄᓇᓕᓐᓂ ᑎᒥᐅᔪᑦ ᑮᓇᐅᔭᖅᑖᖅᑎᑕᐅᓯᒪᓕᕐᒪᑕ 

ᐊᖏᖃᑎᒋᒍᑎᑎᒍᑦ ᑕᐃᒪᓐᖓᓂᑦ 2016-2017-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᑦ.  

ᒪᓕᒐᓕᐅᖅᑏᑦ ᑕᑯᒻᒪᑕ ᑖᒃᑯᐊ 2027-2028-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᓐᖏᒻᒪᑕ 

ᐅᓪᓗᒥᒨᖑᔪᓂᑦ ᓇᓗᓇᐃᖅᑐᐃᔾᔪᑎᓂᑦ ᖃᑦᓯᑦ ᑎᒥᐅᔪᑦ ᑮᓇᐅᔭᖅᑖᓂᕐᒪᖔᑕ ᑕᕝᕙᓐᖓᑦ ᐱᓕᕆᕕᐅᔪᒥᑦ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᐱᓕᕆᕕᐅᔪᒥᑦ ᑲᔪᓯᖁᔭᐅᓪᓗᓂ ᓇᓗᓇᐃᖅᓯᖃᑦᑕᓂᕐᒥᑦ ᖃᑦᓯᑦ ᑎᒥᐅᔪᑦ 

ᑮᓇᐅᔭᖅᑖᓂᕐᒪᖔᑕ ᑖᒃᓱᒪ ᐱᓕᕆᕕᐅᔫᑉ ᑮᓇᐅᔭᓂᑦ ᑐᓂᕐᕈᑎᒃᓴᖏᓐᓄᑦ ᐃᑲᔫᑎᒃᓴᖏᓐᓄᓪᓗ ᐱᓕᕆᓂᐅᔪᓂᑦ. 

 

ᒪᓕᒐᓕᐅᖅᑏᑦᑕᐅᖅ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᓱᓂᖅᕙᐃᓯᒪᒻᒪᑦ $500,000−ᓂᑦ ᐅᖃᓕᒫᒐᖃᖅᕕᖏᑕ 

ᐃᓪᓗᖏᓐᓄᑦ ᑮᓇᐅᔭᓂᑦ ᑐᓂᕐᕈᑎᒃᓴᓂᑦ ᐃᑲᔫᑎᒃᓴᓂᓪᓗ ᐱᓕᕆᓂᕆᔭᖏᓐᓄᑦ. ᑖᒃᑯᐊ ᑮᓇᐅᔭᑦ 

ᐃᑲᔪᕈᑎᐅᒐᓱᑦᑐᑦ ᓄᑖᕈᕆᐊᖅᑕᐅᓂᖏᓐᓄᑦ ᓴᖅᑭᔮᖅᐸᒌᖅᑐᓄᑦ ᐅᖃᓕᒫᒐᖃᖅᕕᓐᓄᑦ. ᑕᐃᑲᓂ ᒥᓂᔅᑕᐅᑉ 

ᓴᖅᑭᔮᕋᑖᕐᓂᕆᔪᔭᖓᓂ,  

 

ᒪᓕᒐᓕᐅᖅᑏᑦ ᐅᖃᐅᓯᖃᔪᒻᒪᑕ ᐃᓱᒫᓗᒋᔭᒥᓂᒃ ᐱᔾᔪᑎᖃᖅᑐᒥᑦ ᓄᑖᖑᒐᔭᖅᑐᒥᑦ ᐃᑦᑕᕐᓂᓴᖃᖅᕕᒻᒥᑦ. 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑖᓐᓇ ᐊᖏᔪᐊᓘᒻᒪᑦ ᐱᓕᕆᐊᒃᓴᐅᔪᖅ ᐅᓪᓗᒥᐅᔪᖅ ᐸᕐᓇᑕᐅᓂᕐᒦᒻᒪᑦ ᑕᐃᒫᓪᓗ 

ᑲᔪᖏᖅᑯᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᖅ ᑖᓐᓇ ᐱᒪᕆᐊᓘᔪᖅ ᐱᓕᕆᐊᖑᔪᖅ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ 2027-2028-ᒥ ᐊᑭᑐᔪᖅᑐᕈᑎᒃᓴᖏᑦ ᐱᓕᕆᕕᖓᑕ ᐱᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᑭᓱᑐᐃᓐᓇᕐᓄᑦ ᑐᕌᖓᔪᓄᑦ ᐊᐱᖅᑯᑎᒃᓴᖃᖅᐱᓰ 

ᐃᓗᓕᑯᓘᔭᖏᓐᓄᐊᓚᐅᙱᓂᑦᑎᓐᓂᑦ?  

 

ᐱᑕᖃᙱᒻᒪᑦ. ᒪᑉᐱᖅᑐᒐᖏᑎᒍᑦ ᕿᒥᕐᕈᓇᒋᐊᕐᓂᐊᕐᓕᕋᑦᑎᒃᑯᑦ, F-3-ᒥ.  

ᐱᒋᐊᕈᑎᖃᕐᓗᑕ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᑐᑦᑕᕐᕕᖓ. ᐊᐱᖅᑯᑎᒃᓴᐃᑦ? ᐊᑏ’, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᔫᓂ 2026-ᖑᑎᓪᓗᒍ ᒪᓕᒐᓕᐅᕐᕕᒃ $150,000-ᓂᑦ 

ᐊᖏᖅᓯᓚᐅᖅᓯᒪᔪᑦ ᓄᑕᐅᙱᑦᑐᓂᑦ ᓄᑖᓄᑦ ᓅᑦᑎᖅᑕᐅᓂᐊᖅᑐᓂᒃ ᑮᓇᐅᔭᓂᒃ ᖁᕐᓗᖅᑑᕐᒥᑦ ᓇᑎᕋᖅ 

ᐊᓯᔾᔨᖅᑕᐅᖁᓪᓗᒍ, ᐅᓪᓗᒥᒧᑦ ᑎᑭᒃᖢᒍ ᖃᓄᐃᓕᖓᓕᖅᐸ ᑖᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᑕᑦᑐᐃᓂ, ᐊᑏ’. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕐᓗᖅᑑᖅ ᓇᑎᕋᖓ ᐊᓯᔾᔨᖅᑕᐅᓂᐊᕐᓂᖓ, 

ᑕᐃᓐᓇ ᖁᕐᓗᖅᑑᕐᒥᑦ ᓇᑎᕋᖅ ᐊᓯᔾᔨᖅᑕᐅᓂᐊᕐᓂᖓ ᑳᓐᑐᕌᒃᓴᑦ ᑕᖅᑲᐅᖓᖅᑕᐅᓂᐊᕐᓂᖓ 

ᐱᕙᓪᓕᐊᑎᑕᐅᓯᒪᓕᖅᑐᖅ, ᐊᒻᒪ ᑳᓐᑐᕌᒃᒥᒃ ᑐᒃᓯᕋᖅᑐᖃᓚᐅᙱᒻᒪᑦ ᑕᐃᒪᐃᑦᑐᓕᕆᔨᒥᑦ ᓱᓕᓛᒃ ᑕᐃᒪᓐᓇ 

ᐅᓪᓗᒥᒧᑦ ᑎᑭᔅᓱᒍ ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐃᔅᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑦᑐᐃᓂ. ᒥᔅᑕ ᖁᓕᒃᑖᓇ ᐊᑏ’. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓕᖅᑯᓯᓕᕆᔨᒃᑯᑦ 2025-2026 ᐊᑭᑐᔪᖅᑐᕈᑎᒃᓴᖏᑦ 

ᐅᖃᖅᓯᒪᔪᑦ ᑎᓴᒪᑦ ᑲᑎᓕᒫᖅᖢᒋᑦ $700,000-ᓂᑦ ᑮᓇᐅᔭᖅᑖᑎᑕᐅᓚᐅᖅᑐᑦ 2024-2025 ᐊᕐᕌᒍᐊᓂᑦ. ᖃᔅᓯᑦ 

ᐃᒡᓗᕐᔪᐊᑦ ᑮᓇᐅᔭᖅᑖᑎᑕᐅᓚᐅᖅᐸᑦ 2025-2026 ᐊᕐᕌᒍᐊᓂ ᐊᒻᒪᓗ ᖃᔅᓯᓂᑦ ᑮᓇᐅᔭᓂᑦ ᐱᓚᐅᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᔅ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᑮᓇᐅᔭᓕᕆᔨ ᐊᖓᔪᖅᑳ ᑭᐅᖁᓪᓗᒍ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᑏ’. 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᑖᓐᓇ ᐊᐱᖅᑯᑎᒋᒐᖕᓂᑦ. 2026-2027 ᐃᑦᑕᕐᓂᓴᖃᕐᕕᓐᓂᑦ 

ᐱᖓᓱᓂᑦ ᑮᓇᐅᔭᖃᖅᑎᑦᑎᓚᐅᖅᑐᑦ $200,000-ᑐᖅᖢᑎᑦ, $178,000. ᐊᒻᒪ ᖃᐅᔨᒋᐊᖅᑏᑦ $866 ᑮᓇᐅᔭᑦ. 

ᑲᑎᓕᒫᖅᖢᒍ $386,000 ᐃᑦᑕᕐᓂᓴᖃᕐᕕᓐᓄᑦ. ᐅᖃᓕᒫᒐᖃᕐᕕᖕᓄᑦ $25,000. ᒥᑦᑎᒪᑕᓕᐅᑉ ᕼᐋᒻᒪᓚᒃᑯᓐᓄᑦ.  

 

ᑲᑎᓕᒫᖅᖢᒍ $431,000. ᑖᒃᑯᓇᙵᑦ ᐅᑎᖅᑎᒋᐊᑐᙱᑦᑐᓃᖔᓚᐅᖅᑐᑦ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᓕᒃᑖᓇ ᐊᐱᖅᑯᑎᒃᓴᖃᑲᓐᓂᖅᐲᑦ? ᐊᑏ’. 

 

ᖁᓕᒃᑖᓇ (ᑐᓵᔨᑎᒍᑦ): ᐊᑕᐅᓯᕐᒥᑦ. ᐅᓪᓗᒥᒧᑦ ᑎᑭᒃᖢᒍ ᖃᓄᐃᑦᑐᑦ ᑐᒃᓯᕋᐅᑏᑦ ᐃᓕᖅᑯᓯᓕᕆᔨᒃᑯᓐᓄᑦ 

ᑐᓐᓂᖅᑯᑕᐅᓚᐅᖅᐸᑦ ᐃᑦᑕᕐᓂᓴᖃᕐᕕᓐᓄᑦ 2026-2027 ᐊᕐᕌᒍᐊᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᔅ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᐃᔅᓯᕙᐅᑖᖅ, 2025-2026 ᐊᑐᓚᐅᕐᒪᑦ, ᑕᐃᒃᑯᐊᓗ ᐆᒪ ᐅᖃᐅᓯᕆᓵᖅᑕᖏᑦ ᒥᔅᑕ 

ᓛᖕ ᐃᓄᐃᑦ ᑕᑯᓐᓇᕋᔅᓴᓕᕆᔨᒃᑯᑦ $200,000-ᑖᓚᐅᖅᖢᑎᒃ, ᐃᒡᓗᓕᐅᑉ ᕼᐋᒻᒪᓚᒃᑯᖏᑦ $178,200. 

ᖃᐅᔨᒋᐊᖅᑏᑦ $8,669.99-ᖑᓪᓗᑎᑦ, ᑲᑎᒪᓕᒫᖅᖢᒋᑦ $386,869.99. 

 

ᐊᒻᒪ ᐅᖃᓕᒫᒐᖃᕐᕕᓐᓄᑦ ᑐᕌᖓᔪᑦ, ᒥᑦᑎᒪᑕᓕᐅᑉ ᕼᐋᒻᒪᓚᒃᑯᖏᑦ $45,000-ᓂᑦ ᐱᓯᒪᔪᑦ ᒥᑭᔫᑎᓄᑦ 

ᐅᖃᓕᒫᒐᖃᕐᕕᒻᒧᑦ ᐊᑐᖅᑐᒃᓴᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑦᑐᐃᓂ. ᐊᓯᖏᑦ ᐊᐱᖅᑯᑎᒃᓴᐃᑦ? ᐊᐱᖅᑯᑎᖃᕐᓂᐊᖅᖢᖓ. 

 

ᑖᒃᑯᓄᖓ 2026-2027 ᐃᑦᑕᕐᓂᓴᖃᕐᕖᑦ ᖃᔅᓯᑦ ᓇᓕᐊᑦ ᐊᖏᖅᑕᐅᓯᒪᕙᑦ ᐊᒻᒪᓗ ᓇᓕᐊᑦ ᐊᖏᖅᑕᐅᓯᒪᙱᓚᑦ? 

ᖁᔭᓐᓇᒦᒃ, ᐊᑏ, ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᐃᔅᓯᕙᐅᑖᖅ, ᒥᔅᑕ ᓛᖕ ᑭᐅᖁᓪᓗᒍ ᑖᒃᓱᒧᖓ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑦᑐᐃᓂ. ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ 2026-2027, 6-ᖑᓚᐅᖅᓯᒪᔪᐃᑦ ᑐᒃᓯᕋᐅᑏᑦ, ᑎᓴᒪᑦ 

ᑕᐃᒃᑯᐊ ᐅᑯᓄᖓ ᐃᓕᖃᓯᐅᑎᖅᑲᐅᔭᒃᑲ. 

 

ᐊᒻᒪᓗ ᒪᕐᕈᒃᑲᓐᓃᓐᓂᒃ ᐱᓚᐅᖅᑐᒍᑦ ᐊᓯᖏᓐᓃᙶᖅᑐᓂᒃ ᐅᑯᓄᖓ ᑎᑎᕋᖅᑕᐅᖃᓯᐅᔾᔭᐅᓯᒪᙱᑦᑐᑦ. 

ᑕᐃᒃᑯᓂᖓ 6-ᖑᓚᐅᖅᑐᑦ ᑲᑎᓕᒫᖅᖢᒋᑦ.  

 

ᐅᓄᒃᑲᓐᓂᖅᑐᓂᒃ ᐱᔪᒪᓚᐅᖅᑐᒎᒐᓗᐊᖅ ᑕᐃᒪᐃᑦᑑᖕᒪᑦ ᑐᒡᓕᐊᓂᒃ ᑕᖅᑲᐅᙵᐃᒃᑲᓐᓂᖅᑐᒍᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑕᐅᓂᐊᖅᑐᓂᒃ. ᐅᓄᒃᑲᓐᓂᖅᑐᓂᒃ ᑕᑯᔪᒪᒐᑦᑕ ᐊᑭᑐᔪᖅᑐᕈᑎᓃᙶᖅᑐᑦ ᑮᓇᐅᔭᑦ 

ᐱᔭᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᓐ. ᐊᐱᖅᑯᑎᒋᒃᑲᓐᓂᕐᓂᐊᖅᑕᒃᑲ. ᑕᐃᒃᑯᐊ ᑕᐃᖅᑲᐅᔭᑎᑦ ᖃᔅᓯᑦ 

ᑮᓇᐅᔭᑦ  ᐊᖏᖅᑕᐅᓯᒪᓕᖅᐸᑦ ᑖᒃᑯᑎᒎᓇᖅ? ᖁᔭᓐᓇᒦᒃ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᖅᑲᐅᖕᒪᑦ ᐊᖏᖅᑕᐅᓯᒪᔫᒃ ᒪᕐᕉᒃ. 

ᑎᓴᒪᑦ ᑲᑎᓕᒫᖅᖢᒋᑦ, ᐱᖓᓱᑦ ᐃᑦᑕᕐᓂᓴᖃᕐᕕᖕᓄᑦ ᐅᑎᖅᑎᒋᐊᑐᙱᑦᑐᑦ ᑮᓇᐅᔭᖁᑎᖏᓐᓃᙶᖅᑐᑦ. ᐊᒻᒪᓗ 

$200,000 ᓱᓇᒃᑯᑖᓄᑦ ᓂᐅᕕᕈᑎᒃᓴᐃᑦ, ᐃᒡᓗᓕᐅᑉ ᕼᐊᒻᓚᒃᑯᖏᑦ.  

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

44 

ᑕᐃᓐᓇ ᓈᓚᐅᑎᖃᕐᕕᒃ ᓄᑖᙳᕆᐊᖅᑎᑕᐅᓂᐊᕐᒪᑦ $178,200 ᐊᒻᒪᓗ ᐃᖃᓗᖕᓄᑦ ᖃᐅᔨᒋᐊᖅᑏᑦ 

ᖃᐅᔨᓴᕐᕕᖓᑦ ᓄᑖᓂᒃ ᐊᒥᓱᕈᖅᑎᑦᑎᔾᔪᑎᓂᒃ ᓂᐅᕕᕈᓐᓇᕐᒪᑦ $8,669.99, $396,869.00-ᖑᓪᓗᑎᑦ 

ᑲᑎᓕᒫᖅᖢᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑦᑐᐃᓂ. ᐊᓯᖏᑦ ᓱᓕ ᐊᐱᖅᑯᑎᔅᓴᑦ ᒪᓕᒐᓕᐅᖅᑎᓂᒃ? 

ᐊᐱᕆᒃᑲᓐᓂᓕᕐᓚᖓ. ᐃᑦᓯᕙᒻᒪᑕᐃᓛᒃ ᒪᓕᒐᓕᐅᖅᑏᑦ.  

 

ᒫᑦᓯ 2022-ᒥ, ᓄᓇᓕᓐᓂ ᐱᔨᔅᓯᖅᑎᒃᑯᑦ ᒐᕙᒪᒃᑯᓐᓂ ᐱᔨᔅᓯᑎᒃᑯᑦ ᒪᓕᒐᓕᐅᖅᑎᓄᑦ ᐱᓕᕆᐊᒃᓴᒥᓂᒃ 

ᓇᓗᓇᐃᔭᐃᓚᐅᖅᐳᑦ 2022-2023-ᒥ ᐊᑐᖅᑕᐅᔪᒫᕐᓂᐊᖅᑐᕕᓂᕐᓂᒃ. ᑕᑯᑎᑦᓯᓚᐅᖅᐳᑦ ᓄᓇᕗᑦ 

ᐃᑦᑕᕐᓂᓴᖃᕐᕕᖓ “ᐸᕐᓇᐅᑕᐅᕙᓪᓕᐊᓂᐊᓕᕐᒪᑦ” 2022-2023-ᒥ. ᑕᐃᓐᓇᐅᓚᐅᖅᓯᒪᔪᖅ ᖃᓄᐃᓕᖓᓕᖅᐸ 

ᐱᓕᕆᐊᒃᓴᖅ? ᑲᔪᓯᒋᑦ, ᒥᔅ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. ᐊᕐᕌᒍᓂᑦ 

ᐊᓂᒍᖅᑐᓂᑦ ᐃᑦᑕᕐᓂᓴᓕᕆᔨᒃᑯᑦ ᐃᓄᐃᑦ ᐃᑦᑕᕐᓂᓴᖃᕐᕕᑦᓴᒧᑦ $1.47-ᒥᓕᐊᓐ ᑮᓇᐅᔭᓂᒃ ᑐᓂᓯᖃᑦᑕᖅᓯᒪᔪᑦ 

ᐃᑲᔫᑎᑎᒍᑦ. $818,450.00 ᑐᕌᖓᓚᐅᖅᓯᒪᕗᑦ ᐸᕐᓇᒍᑎᑦᓴᖓᑕ ᓄᓇᕗᒻᒥ ᐃᑦᑕᕐᓂᓴᖃᕐᕕᐅᓇᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑦᑐᐃᓂ. ᐊᐱᖅᑯᑏᑦ ᒪᓕᒐᓕᐅᖅᑎᓂᒃ? ᒥᔅᑕ ᖃᒪᓂᖅ, ᐊᑏᒎᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᖅ ᑐᓴᖅᑎᑦᓯᕙᑉᐱᓰ ᓄᓇᓕᓐᓂ ᑲᑐᔾᔨᖃᑎᒌᓂᒃ 

ᑖᒃᑯᐊ ᐊᑐᐃᓐᓇᐅᑦᓯᐊᕐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ.  

 

ᑐᓴᕈᑎᖃᓲᖑᔪᒍᑦ ᒪᓂᒪᑎᑕᐅᒻᒪᑦ ᓄᓇᓕᓕᒫᓂ ᑮᓇᐅᔭᐃᑦ ᑐᑦᓯᕋᕈᓐᓇᕐᒪᑕ. ᐅᖃᖅᑲᐅᒻᒪᑦ ᐅᐊᑦᓯᐊᖅ, 

ᐊᒥᓲᙱᑦᑐᑦ ᑎᒦᑦ ᑐᑦᓯᕋᕋᓱᖃᑦᑕᖅᓯᒪᕗᑦ ᑮᓇᐅᔭᓂᒃ ᑖᑉᑯᓇᙵᑦ, ᒫᓐᓇ ᑐᓴᕈᑎᖃᒃᑲᓐᓂᓛᕐᒥᔪᒍᑦ ᑮᓇᐅᔭᐃᑦ 

ᐊᑐᐃᓐᓇᐅᓕᕐᓂᖏᓐᓂᒃ ᓄᓇᓕᓐᓄᑦ ᐃᑦᑕᕐᓂᓴᕋᕐᕕᖏᓐᓄᑦ ᐅᖃᓕᒫᒐᖃᕐᕕᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑦᑐᐃᓂ. ᒥᔅᑕ ᖃᒪᓂᖅ, ᐊᑏᒎᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᑦᓯᑦ ᐅᖃᓕᒫᒐᖃᕐᕖᑦ ᑮᓇᐅᔭᖃᖅᑎᑕᐅᓚᐅᖅᐸᑦ 

2025-2026−ᒥ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᓚᐃᓐ ᑭᐅᔪᓐᓇᖅᐸᒍ ᑖᓐᓇ 

ᐊᐱᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑦᑐᐃᓂ. ᒥᔅᑕ ᓚᐃᓐ. ᐊᑏ. 

 

ᓚᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᐅᔪᒧᑦ, ᐅᓂᒃᑳᕆᔭᑦᑎᓐᓂ ᐊᒡᒍᑐᖅᓯᒪᒻᒪᑕ ᑮᓇᐅᔭᐃᑦ 

ᐊᔾᔨᒌᙱᑦᑐᑦ ᑮᓇᐅᔭᖃᖅᑕᐅᓯᒪᔪᑦ 7−ᖑᔪᓪᓗ ᓄᓇᓖᑦ ᑮᓇᐅᔭᖃᖅᑎᑕᐅᓯᒪᓪᓗᑏᓛᒃ ᐅᖃᓕᒫᒐᖃᕐᑯᒻᒧᑦ. 

ᐅᑎᕐᕕᒋᔪᓐᓇᓛᖅᐸᑉᓯ ᑖᒃᑯᐊ ᑐᓴᕋᑦᓴᒃᑲᓐᓃᑦ ᑐᓂᓛᕐᓗᓯ.  

 



ᐱᖓᔪᐊ, ᓄᕕᐱᕆ 04, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

ᐅᑯᓇᓂ ᑐᓴᕋᑦᓴᖃᕐᓂᖅᓴᐅᒻᒪᑕ ᐅᑯᐊ 2026-2027−ᒨᖓᔪᓂᒃ. ᐃᖅᑲᐅᒪᔭᒃᑯᑦ ᖃᒪᓂ’ᑐᐊᖅ ᑐᓂᔭᐅᓚᐅᖅᓯᒪᔪᖅ, 

ᑲᖏᖅᑐᒑᐱᓪᓗ ᐅᖃᓕᒫᒐᖃᕐᑯᒻᒧᑦ. ᖃᓄᐃᓕᖓᓪᓚᑦᑖᕐᒪᖔᑕ ᐃᓗᓕᖃᙱᑐᐃᓐᓇᖅᑐᖓ.  

 

ᐅᑎᕐᕕᒋᔪᒫᖅᐸᕋ ᒪᓕᒐᓕᐅᕐᕕᒃ ᑭᓱᑦ ᓇᓪᓕᐊᑦ ᓄᓇᓖᑦ ᑐᓂᔭᐅᓪᓚᑦᑖᓚᐅᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᒪᓂᖅ, ᑲᔪᓯᒋᐊᕆᑦ 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᖅ ᐃᖅᑲᓇᐃᔭᖅᑖᓚᐅᖅᐸᑦ ᐅᖃᓕᒫᒐᖃᕐᕕᐅᔪᑦ 

ᑐᓂᔭᐅᓚᐅᖅᑐᑦ ᑮᓇᐅᔭᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᐊᕐᕌᒍᕆᔭᑦᑎᓐᓂ 

ᒥᑦᑎᒪᓕᒃ $45,000.00 ᑐᓂᔭᐅᓚᐅᖅᐳᑦ ᐊᓯᔾᔨᖅᑕᐅᖁᓪᓗᒋᑦ ᐃᓪᓗᓯᐅᑏᑦ, ᐊᒻᒪᓗ ᐊᑐᖅᑕᐅᕙᑦᑐᑦ ᓯᓚᑖᓄᑦ 

ᐱᖁᑎᖏᑦ ᑖᑦᓱᒪᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅ ᑕᑦᑐᐃᓂ. ᒥᔅᑕ ᖃᒪᓂᖅ, ᐊᑏᒎᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓪᓗᒥᒧᑦ ᖃᓄᐃᑦᑐᑦ ᑐᔅᓯᕋᐅᑏᑦ ᑐᓂᔭᐅᓯᒪᓕᖅᐸᑦ 

ᐱᓕᕆᕝᕕᓯᖕᓄᑦ ᑖᒃᑯᓄᖓ ᐅᖃᓕᒫᒐᖃᕐᕕᓄᑦ 2026-2027−ᒥ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᑐᑦᓯᕋᕐᓂᖏᑎᒍᑦ 

ᒪᓕᑦᑐᖅ ᐅᖃᓕᒫᒐᖃᕐᕕᓐᓄᑦ ᑮᓇᐅᔭᖃᖅᑎᒋᖃᑦᑕᖅᓯᒪᔭᑦᑎᓐᓄᑦ ᐅᖃᖅᑲᐅᒐᒪ 7-ᓂᒃ 

ᑮᓇᐅᔭᖃᖅᑎᑦᑎᓚᐅᖅᓯᒪᕗᒍᑦ ᐊᑭᑐᔫᑎᓄᑦ ᑐᕌᖓᔪᓄᑦ.  

 

ᐊᕐᕌᒍᕆᔭᑦᑎᓐᓂ ᑖᒃᑯᐊ ᐅᖃᓕᒫᒐᖃᕐᕕᒃ ᒥᑦᑎᒪᑕᓕᒻᒦᑦᑐᖅ $45,000.00-ᒥᒃ ᑐᓂᔭᐅᓯᒪᔪᑑᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅ ᑕᑦᑐᐃᓂ. ᒥᔅᑕ ᖃᒪᓂᖅ, ᑲᔪᓯᒋᑦ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓇᓪᓕᐊᑦ ᑐᑦᓯᕋᐅᑎ ᐊᖏᖅᑕᐅᓯᒪᓕᖅᐸᑦ ᓇᓪᓕᐊᓪᓗ 

ᐊᖏᖅᑕᐅᓯᒪᙱᓚᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᒪᓂᖅ. ᒥᓂᔅᑕ ᑕᑦᑐᐃᓃᖅ ᐊᑕᐅᓯᑑᓂᕋᐃᖅᑲᐅᔪᑎᑦ ᑐᓂᓯᓯᒪᔪᖅ 

$45,000.00−ᓂᒃ ᑐᓂᔭᐅᓚᐅᖅᑐᑦ, ᑕᐃᒪᐃᑦᑐᕐᖏᓛᒃ?  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᓱᓕ ᐊᐱᖅᑯᑏᑦ ᒪᓕᒐᓕᐅᖅᑏᑦ, ᒥᔅᑕ ᖃᒪᓂᖅ, ᐊᑏᒎᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᑦᓯᑦ ᑮᓇᐅᔭᐃᑦ ᑭᐅᔭᐅᖅᑰᕋᑖᖅᑑᒐᓗᐊᖅ 

ᐊᖏᖅᑕᐅᓯᒪᓕᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᕼᐊᐃᓪᓛᒃ ᒥᔅᑕ ᖃᒪᓂᖅ, $45,000.00−ᓚᖅᑲᐅᕗᖅ. ᐊᓯᖏᑦ ᓱᓕ 

ᐊᐱᖅᑯᑏᑦ ᒪᓕᒐᓕᐅᖅᑎᓂᑦ? ᐱᑕᖃᙱᑕᐃᓐᓇᕋᒪ ᐊᑎᖁᑎᓐᓂ. ᒪᓕᒐᓕᐅᖅᑏᑦ ᐊᖏᖅᐹᑦ ᐊᑭᑐᔫᑎᓄᑦ 

$1,500,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐱᐊᓂᒃᑲᑦᑎᒍᑦ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᐅᓯᕈᑎᖃᖅᑐᑏᑦ ᒥᓂᔅᑕ ᑕᑦᑐᐃᓂ? 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒋᑦ ᑲᑎᒪᔨᐊᓛᑦ 

ᐱᕕᖃᖅᑎᑦᓯᒻᒪᑕ ᐊᒻᒪᓗ ᐅᖃᕐᓗᖓ ᐃᖅᑲᓇᐃᔭᓚᐅᖅᑐᓕᒫᑦ ᐃᑦᑕᕐᓂᓴᓕᕆᔨᒃᑯᓐᓂ ᐃᖅᑲᓇᐃᔮᖑᕙᑦᑐᑦ 

ᑖᒃᑯᓇᓂ ᐅᕙᒍᑦ ᐃᖅᑲᓇᐃᔭᖅᐸᓪᓕᐊᓂᐊᖅᐳᒍᑦ.  

 

ᑐᓴᕈᑎᖃᒃᑲᓐᓂᕐᓗᑕ ᐊᒥᐊᒃᑯᖃᕋᑦᑕ ᓱᓕ $1 ᒥᓕᐊᓐ ᑮᓇᐅᔭᑦ ᒫᓐᓇᐅᔪᖅ.  

 

ᑕᕝᕙ ᐅᖃᖅᓯᒪᔪᖓ ᐱᓕᕆᕝᕕᑦᑎᓐᓄᑦ ᓈᓚᐅᑎᒃᑰᖃᑦᑕᕈᓐᓇᕈᑦᑕ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᑐᓴᖅᑐᓕᕆᔨᕗᑦ 

ᓄᓇᓕᓐᓂ ᐃᑲᔪᕈᓐᓇᕐᓗᑎᑦ ᑐᓴᐅᒪᖁᑉᓗᒋᑦ ᓄᓇᖃᖅᑑᔪᑦ ᑕᒪᒃᑯᓇᙵᑦ ᑐᓂᓯᔅᓯᐊᕐᔫᒥᖃᑦᑕᕐᓂᐊᕐᒪᑕ 

ᐱᒍᒪᒐᔭᖅᑐᓂᒃ.  

 

ᐊᔪᕐᓇᙱᑉᐸᓪᓗ ᕿᒥᕐᕈᒍᓐᓇᕋᔭᕈᑦᑕ ᑎᒥᐅᔪᑦ ᑮᓇᐅᔭᐃᑦ ᑮᓇᐅᔭᖅᑎᑖᖅᑎᑕᐅᓚᐅᖅᑐᕕᓃᑦ 

ᐸᕐᓇᒃᓵᓕᖃᑦᑕᕈᓐᓇᓕᖁᓪᓗᒋᑦ ᐃᒻᒪᖄ ᐊᕐᕌᒍᒐᓚᓐᓄᑦ ᐊᖏᖃᑎᓕᐅᖃᑎᒋᔪᓐᓇᖅᓯᓗᒋᑦ. ᑖᒃᑯᐊ 7-ᖑᔪᑦ 

ᓄᓇᓖᑦ ᑐᑦᓯᕌᕆᖃᑦᑕᕐᓂᑰᔪᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᑰᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅ ᑕᑦᑐᐃᓂ. ᐃᖅᓱᑦᑏ, ᑖᒃᑯᐊ ᐊᓂᑎᒃᑭᑦ. ᒫᓐᓇ 10−ᒥᓂᒻᒥ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ ᑖᒃᑯᐊ ᒪᓕᒐᓕᐅᕐᕕᐅᑉ ᐊᓪᓚᕝᕕᖓ ᑲᒪᒋᓂᐊᕋᑉᑎᒍᑦ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᑲᐃᓐᓇᖅᑐᖅ 16:42 ᐊᖅᓴᓄ ᐱᒋᐊᒃᑲᓂᖅᑐᖅ 16:53 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᑦᑎᐊᕐᒥᒐᔅᓯ. ᐅᖃᖅᑏ, ᐱᓕᕆᔨᖁᑎᖕᓂᒃ ᑕᒫᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑦᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐊᓛᑦ ᐊᖏᖅᐱᓰ ᒥᓂᔅᑕ ᐱᓕᕆᔨᖏᑦ 

ᑕᒫᓃᑦᓱᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, ᑕᑉᐸᐅᙵᐅᑎᒃᑭᑦ. ᐊᒻᒪ ᖃᐅᔨᒪᓂᐊᕋᑦᑕ ᐅᖃᖅᑏ, 

ᑭᒃᑰᓂᖏᓐᓂ ᐱᓕᕆᔨᑎᑦ ᒪᑐᐃᕈᑎᖕᓅᓕᕐᒥᓗᑎᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑲᑎᒪᔩᑦ ᒪᓕᒐᓕᐅᖅᑏᑦ. ᐅᓪᓗᒃᑯᑦ 

ᓄᓇᕗᒻᒥᐅᓪᓗ ᑐᓵᔪᑦ ᓈᓚᒃᑐᑦ. ᐅᓪᓗᒥ ᖁᕕᐊᑦᑐᖓ ᓵᒃᓯᖕᓄᐊᕈᓐᓇᕋᒪ ᐅᓂᒃᑲᐅᓯᕆᒋᐊᖅᑐᕐᓗᒋᑦ 2027-2028 

ᓄᓇᕗᑦ ᒪᓕᒐᓕᐅᕐᕕᐊᑉ ᐊᑭᑐᔪᖅᑐᕈᑎᖏᓐᓂ.  

ᑖᒃᑯᐊ ᑕᒫᓃᖃᑎᒋᔮᒃᑲᒃ ᑕᓕᖅᐱᓐᓃᑦᑐᖅ ᓯᑏᕙᓐ ᐃᓄᒃᓱᒃ, ᐊᓪᓚᒃᑎᒻᒪᕆᐅᓪᓗᓂ ᒪᓕᒐᓕᐅᕐᕕᒻᒥ. ᐊᒻᒪᓗ 

ᓴᐅᒥᓐᓂᑦᑐᖅ ᑖᓐᔭ ᕕᓐᒥᐅᓪ ᑐᑭᒧᐊᑦᑎᑦᓯᔨᐅᓪᓗᓂ ᐊᐅᓚᑦᓯᓂᕐᒧᑦ ᑮᓇᐅᔭᓕᕆᓂᕐᒧᓪᓗ. 

 

ᐃᒃᓯᕙᐅᑖᖅ, ᑖᓐᓇ ᐅᔾᔨᕆᓂᐊᖅᐸᓯ ᒪᓕᒐᓕᐅᕐᕕᐅᑉ ᑎᑎᕋᕐᕕᖓᑕ ᑐᑦᓯᕌᕆᔭᖏᑦ 2027-2028 

ᐊᑭᑐᔪᖅᑐᕈᑎᒃᓴᑦ ᐊᑭᖃᖅᑎᒋᒻᒪᑦ $250,000-ᓂᒃ. ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐊᖏᓗᐊᕌᓗᖃᑦᑕᖅᓯᒪᙱᒻᒪᑕ ᒫᓐᓇᒧᑦ ᑎᑭᑦᓱᒍᑦ. ᑕᒪᑐᒪᓂ ᐊᕐᕌᒍᒥ, ᓯᕗᓪᓕᐅᑎᔪᒪᔭᕗᑦ ᐃᓚᖃᖅᑐᑦ 

ᒪᑯᓇᙵᑦ ᐅᖅᑰᓴᐅᑏᑦ ᓴᓇᔭᐅᓂᖏᓐᓄᑦ, ᐊᒻᒪᓗ ᐃᒡᓘᑉ ᐊᓄᕆᓯᐅᑎᖏᑕ ᓄᑖᕈᕆᐊᖅᑕᐅᓂᖏᓐᓂᒃ. 

ᐃᒡᓗᒃᓯᐅᑏᑦ ᐊᒻᒪ ᓱᓇᒃᑯᑖᑦ ᖃᕆᑕᐅᔭᐃᓪᓗ, ᑕᕐᕆᔭᐅᑏᑦ ᐅᐊᔭᓅᖅᑐᓪᓗ ᐊᓯᔾᔨᖅᑕᐅᔭᕆᐊᖃᕐᓂᖏᑦ.  

 

ᐃᒃᓯᕙᐅᑖᖅ, ᑕᕝᕙ ᑖᒃᑯᐊ ᒪᑐᐃᖅᓯᔾᔪᑎᒃᑲ ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ ᑭᐅᒐᓱᐊᖁᓐᓇᕐᓂᐊᕐᒥᔪᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᓴ, ᐅᖃᐅᓯᑦᓴᖃᕐᕕᐅᕙ? ᑕᑯᙱᑕᐃᓐᓇᕋᒪ. 

ᑲᔪᓯᓕᕐᒥᓗᑎᑦ ᒪᑉᐱᒐᖏᑦ ᒪᓕᓪᓗᒋᑦ, ᒪᑉᐱᒐᖓᓄᑦ A-3, ᕿᒥᕐᕈᓂᐊᓕᕐᒥᕙᕗᑦ ᒪᓕᒐᓕᐅᕐᕕᐅᑉ ᐊᐅᓚᓂᖓ. 

ᒪᓕᒐᓕᐅᖅᑏᑦ ᐊᐱᖅᑯᑎᑦᓴᖃᖅᐸᑦ? ᑕᑯᙱᑕᐃᓐᓇᕋᒪ.  

 

ᒪᓕᒐᓕᐅᖅᑏᑦ ᐊᖏᖅᐹᑦ ᐊᑭᑐᔫᑎᑦᓴᓄᑦ $250,000-ᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐱᐊᓂᒃᑲᑦᑎᒍᑦ ᒪᓕᒐᓕᐅᕐᕕᐅᑉ ᐊᓪᓚᕝᕕᖓ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᑦᑐᒥᒃ ᓄᖅᑲᐅᓯᕈᑏᑦ ᐅᖃᖅᑏ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᒻᒧᑦ,  

ᖁᔭᓐᓇᒦᑦᓯᐊᖅᑲᕗᑦ.  

 

ᐃᒃᓯᕙᐅᑖᖅ, ᒪᓕᒐᓕᐅᕐᕕᒻᒥ ᐱᒍᔾᔨᔨᐅᖃᑦᑕᕋᑦᑕ ᐃᓕᑦᓯᖕᓂ ᒪᓕᒐᓕᐅᖅᑎᓂᑦ ᐊᒻᒪᓗ ᐊᓪᓚᕝᕕᒋᔭᑦᑕ 

ᐊᐅᓚᒍᓐᓇᐅᑎᖏᓐᓄᑦ ᐋᖅᑭᐅᒪᒍᑎᓐᓇᐅᑎᓕᓐᓄᓪᓗ ᑕᒪᒃᑯᐊ ᑲᔪᓯᓂᖃᑦᓯᐊᖁᓪᓗᒋᑦ ᑮᓇᐅᔭᐃᑦ 

ᑐᑦᓯᕌᕆᕙᑉᐸᕗᑦ ᐊᕐᕌᒍᑕᒫᑦ, ᐊᒻᒪᓗ ᐊᖏᓪᓕᒋᐊᖃᑐᐊᕈᓂ ᕿᒥᕐᕈᓇᖃᑦᑕᕐᓂᐊᕐᒥᒐᑦᑎᒍᑦ. ᖁᔭᓐᓇᒦᖅᐳᖓ 

ᑖᒃᑯᐊ ᐊᖏᖅᑕᐅᒍᓐᓇᕐᒪᑕ ᒫᓐᓇ. ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐊᓂᑎᒍᓐᓇᕈᕕᒋᑦ ᐱᓕᕆᔩᑦ. ᐃᑦᓯᕙᐅᑕᑦᓯᓐᓃᑐᐃᓐᓇᕐᓗᓯ 

ᐱᖁᔭᒃᓴᖅ 10-ᒧᐊᕐᓗᓯ ᐸᐃᑉᐹᖁᑎᑦᓯᓐᓃᑦᑐᖅ. ᐱᖁᔭᒃᓴᖅ 10, ᐃᓚᒋᐊᕈᑎᑦ (ᐊᑭᑐᔫᑎᓄᑦ) ᐱᖁᔭᖅ, 2027-

2028. ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ ᑐᒡᓕᐊ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ ᐱᖓᔪᐊᑦ, ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᒍᖓᓅᕐᓗᓯ ᒪᑉᐱᒐᖓ 2, ᐊᕐᕌᒍᒧᑦ ᑮᓇᐅᔭᑦ ᒫᑦᓯ 31, 2028−ᒧᑦ 

ᐃᓱᓕᑦᑐᒍ ᐊᑭᑐᔫᑎᓄᑦ. ᑲᑎᑦᑐᒋᑦ ᐃᓚᒋᐊᖅᑕᐅᔪᒃᓴᑦ $304,220,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ ᓯᑕᒫᑦ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ ᑕᓪᓕᒪᑦ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐹᑦ ᐱᖁᔭᒃᓴᖅ 10 ᐃᓘᓐᓈᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖ ᐱᖓᔪᐊᓐᓂᑦ ᐅᖃᓕᒫᖅᑕᐅᔪᓐᓇᓕᕐᖓᑦ ᑲᑎᒪᔾᔪᑎᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐊᓛᑦ ᐊᖏᖅᐹᑦ ᐱᐊᓂᒃᑲᑎᒍᑦ ᐃᓱᒪᒃᓴᖅᓯᐅᕈᑕᐅᓂᖓ ᐱᖁᔭᒃᓴᖅ 

10,  ᑮᓇᐅᔭᑦ ᐃᓚᒋᐊᕈᑎᔅᓴᑦ (ᐊᑭᑐᔫᑎᓄᑦ) ᐱᖁᔭᖅ, 2027-2028? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᐃᑦᑐᒪᕙᑦ ᑲᑎᒪᔨᐊᓛᑦ? ᒥᔅᑕ ᑕᖅᑐᖅ. 

 

ᑕᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᓯᕗᖓ ᐱᕙᓪᓕᐊᓂᕗᑦ ᐅᓂᒃᑳᕆᔪᓐᓂᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐᖅ. ᐱᖁᔨᕗᖔᖅᑐᖃᕐᒪᑦ ᐅᓂᒃᑳᕆᓂᐊᕐᓗᒍ 

ᐊᐃᕙᒍᑕᐅᒍᓐᓇᙱ, ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᑦ? ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ ᐱᕙᓪᓕᐊᓂᕗᑦ 

ᐅᖃᐅᓯᕆᓕᕐᓗᒍ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 17:00 ᐊᒻᒪᓗ ᑲᑎᒪᓂᖅ ᐱᒋᐊᒃᑲᓂᖅᑐᖅ 17:01 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

  

ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᐲᑕᓴᓐ.  

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᑦ ᑲᑎᒪᖅᑲᐅᒻᒪᑕ ᐱᖁᔭᒃᓴᖅ, 10, ᑮᓇᐅᔭᖅᑐᕈᑎᔅᓴᑦ 

(ᐊᑭᑐᔪᓄᑦ) ᐱᖁᔭᖅ, 2027-2028, ᐅᖃᕈᒪᓪᓗᖓ ᑖᓐᓇ ᐱᖁᔭᒃᓴᖅ 10, ᐱᖓᔪᖓᓐᓂ 

ᐅᖃᓕᒫᖅᑕᐅᔪᓐᓇᖅᓯᒻᒪᑦ.  

 

ᐅᖃᖅᑏ, ᑲᑎᒪᑐᐃᓐᓇᖅᑎᓪᓗᑕ ᐅᓂᒃᑳᖅ ᐊᖏᖅᑕᐅᖁᓪᓗᒍ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕙ? ᒥᔅᑕ ᖁᓕᒃᑖᓇ. ᐱᖁᔨᕗᖔᕈᑎᒥ ᓈᒻᒪᓴᖅᑐᑦ? 

ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2027-2028 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᑕᓯᓪᓗᒻᒧᑦ ᒪᓕᒐᓕᐅᖅᑎᖓᓐᓄᑦ, ᐱᖁᔭᒃᓴᖅ 10, ᑮᓇᐅᔭᖅᑐᕈᑎᔅᓴᑦ (ᐊᑭᑐᔪᓄᑦ) ᐱᖁᔭᖅ, 2027-

2028, ᐱᖓᔪᖓᓐᓂ ᐅᖃᓕᒪᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᒪᔩ.  

 

ᐅᖃᖅᑎ: ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᑖᓐᓇᓗ ᐱᖁᔭᒃᓴᖅ 10, 

ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᕐᒪᑦ ᐱᙳᖅᑎᑕᐅᒍᓐᓇᖅᓯᕗᖅ.  

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᑦᑕ ᓈᓴᐅᑎᖓ 22. ᑲᑎᒪᔾᔪᑎᒃᓴᐃᑦ. ᐊᓪᓚᑎᒻᒪᕆᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᑲᑎᒪᔨᓕᒫᑦ ᑲᑎᒪᓛᕐᒪᑕ ᖃᐅᑉᐸᑦ ᐅᓪᓛᒃᑯᑦ ᓇᓄᕐᒥ ᑲᑎᒪᕕᖓᓂ.  

 

ᑲᑎᒪᔾᔪᑎᒃᓴᐃᑦ, ᓅᕖᕝᕙ 5-ᒥ 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᒥ ᑲᑎᒪᓂᕆᔭᕗᑦ ᐃᓱᓕᑉᐸᓪᓕᐊᑎᓪᓗᒍ, ᐃᖅᑲᐃᑎᑦᑎᔪᒪᕗᖓ ᒪᓕᒐᓕᐅᖅᑏᑦ 

ᐊᒻᒪᓗ ᓄᓇᕗᒻᒥᐅᑦ ᑕᑯᓐᓈᖅᑐᐃᑦ, ᓈᓚᒃᑐᐃᑦ ᐊᖏᕐᕋᒥᓂ, ᐃᖅᑲᓇᐃᔭᕐᕕᒥᓂᓘᓐᓂᑦ, ᖃᐅᑉᐸᑦ ᐅᓪᓛᒃᑯᑦ 

ᓄᓇᕗᒻᒥ ᓯᕗᓕᖅᑎᒃᓴᑲᓐᓂᕐᒥ ᓂᕈᐊᕐᓂᖃᓛᕋᑦᑕ ᑕᕝᕙᓂ ᐱᒋᐊᕐᓗᓂ 9-ᒥ ᐅᓪᓛᒃᑯᑦ, ᑲᓇᕐᓇᕐᒥᐅᑦ ᐅᐊᑦᓯᖓ 

ᒪᓕᓪᓗᒍ, ᓄᑖᕐᒥ ᒥᓂᔅᑕᒥ ᓂᕈᐊᖅᓯᓛᕋᑦᑕ.  

 

ᑖᓐᓇ ᑕᓚᕖᓴᒃᑯᑦ, ᖃᕋᓴᐅᔭᒃᑯᑦ ᑕᕝᕙᓴᐃᓐᓇᖅ ᐃᕐᖐᓐᓇᖅ ᑕᑯᑦᓴᐅᓛᖅᑐᑦ ᐊᒻᒪ ᓄᓇᕗᒻᒥᐅᑦ ᑲᔪᖏᖅᓴᐸᒃᑲ 

ᓈᓚᓛᖅᐳᓯ, ᑕᑯᓐᓇᓛᖅᐳᓯ ᖃᐅᑉᐸᑦ ᐅᓪᓛᒃᑯᑦ 9-ᒥ ᐱᒋᐊᕐᕕᔅᓴᖃᓕᕈᑦᑕ. 

 

ᑭᓯᐊᓂ, ᒫᓐᓇ ᐅᓪᓗᒥ ᑲᑎᒪᓂᕆᔭᕗᑦ ᐃᓱᓕᓚᐅᑲᑉᐳᖅ. ᐊᖃᒍ ᐱᒋᐊᕈᒪᖅᐳᒍᑦ ᑲᑎᒪᓂᖅ 1:30, ᓯᑕᒻᒥᐅᓕᖅᐸᑦ, 

ᓅᕖᕝᕙ 5, 2026. ᐃᖅᓱᖅᑏ.  

 

>>ᐸᑦᑕᑐᖅᑐᑦ 

 

>>ᑲᑎᒪᓂᖅ ᓄᖅᑲᖅᑐᖅ 17:05ᒧᐊᖅᑎᓪᓗᒍ



 

 

 

 


